Монгол Улсын Их Хурлын 2008 оны хаврын ээлжит чуулганы 5 дугаар сарын 22-ны өдөр (Пүрэв гараг)-ийн нэгдсэн хуралдаан 10 цаг 45 минутад УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 75 гишүүнээс 49 гишүүн ирж, 65.3 хувийн ирцтэй байв.


Чөлөөтэй: Ч.Авдай, Д.Арвин, Ж.Батхуяг, Б.Бат-Эрдэнэ, Д.Бат-Эрдэнэ, Л.Гантөмөр, М.Зоригт, Д.Идэвхтэн, К.Саираан, М.Энхболд 
Өвчтэй: Л.Гансүх, Ц.Дамиран, Д.Дондог, Л.Одончимэд, Ч.Содномцэрэн, У.Хүрэлсүх, Ц.Цэнгэл

Тасалсан: Ц.Батаа, Л.Гүндалай, Б.Жаргалсайхан, Г.Занданшатар, Б.Мөнхтуяа, А.Мурат, С.Отгонбаяр, Б.Эрдэнэбат

Нэг.Үндсэн хуулийн цэцийн 2008 оны 06 дугаар дүгнэлттэй холбогдуулан Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төсөл

Хэлэлцэж буй асуудалтай холбогдуулан УИХ-ын Тамгын газрын зөвлөх Т.Оюунчимэг, Төрийн байгуулалтын байнгын хорооны референт З.Нямцогт нар байлцав.

Хуулийн төслийн талаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн С.Баярцогт уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно.

УИХ-ын гишүүн Ц.Нямдорж хуулийн төслийн найруулгатай холбогдуулан санал хэлэв.

Д.Лүндээжанцан: Байнгын хорооны саналаар Улсын Их Хурлын сонгуулийн тухай хуульд өөрчлөлт оруулах тухай хуулийг баталъя.

Зөвшөөрсөн

28

Татгалзсан

16

Бүгд


44

63.6 хувийн саналаар Улсын Их Хурлын сонгуулийн тухай хуульд өөрчлөлт оруулах тухай хууль батлагдлаа /10.56 цаг/.

Уг асуудлыг 10 цаг 56 минутанд хэлэлцэж дуусав.

Хоёр.Орон нутгийн Хурлын сонгуулийн тухай хуульд өөрчлөлт оруулах тухай хуульд өөрчлөлт оруулах тухай хуулийн төсөл /Ерөнхийлөгчийн хоригийг хүлээн авсантай холбогдуулж/
Хэлэлцэж буй асуудалтай холбогдуулан УИХ-ын Тамгын газрын зөвлөх Т.Оюунчимэг, Төрийн байгуулалтын байнгын хорооны референт З.Нямцогт нар байлцав.

Хуулийн төслийн талаар Төрийн байгуулалтын байнгын хорооноос гаргасан санал, дүгнэлтийг УИХ-ын гишүүн Д.Туяа уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно.

Д.Лүндээжанцан: Орон нутгийн Хурлын сонгуулийн тухай хуульд өөрчлөлт оруулах тухай хуульд өөрчлөлт оруулах тухай хуулийг баталъя. 

Зөвшөөрсөн

37

Татгалзсан

  9

Бүгд


46

80.4 хувийн саналаар  Орон нутгийн Хурлын сонгуулийн тухай хуульд өөрчлөлт оруулах тухай хуульд өөрчлөлт оруулах тухай хууль батлагдлаа /11.00 цагт/.

Уг  асуудлыг 11.00 цагт хэлэлцэж дуусав.

Гурав.Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай,  Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төсөл /УИХ-ын гишүүн Д.Ганхуяг нарын болон Засгийн  газраас өргөн мэдүүлсэн/ /эцсийн хэлэлцүүлэг/

Хэлэлцэж буй асуудалтай холбогдуулан Газрын харилцаа, геодези, зураг зүйн газрын дарга Ш.Батсүх, УИХ-ын Тамгын газрын зөвлөх Т.Оюунчимэг, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.

Хуулийн төслийг эцсийн хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Г.Батхүү уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүн Ч.Раднаа, Т.Очирхүү нарын асуусан асуултад Байнгын хорооны дарга, УИХ-ын гишүүн Д.Ганхуяг, УИХ-ын гишүүн Г.Батхүү, ажлын хэсгээс Ш.Батсүх нар хариулж, тайлбар хийв.

Д.Лүндээжанцан: ”Монгол Улсын иргэнд газар өмчлүүлэх тухай хуулийн 19 дүгээр зүйлийн 19.1.2-т заасны дагуу Монгол Улсын иргэн 2008 оны 5 дугаар сарын 01-ний өдрөөс өмнө гэр бүлийн хэрэгцээний зориулалтаар газар өмчилж авсан тохиолдолд тухайн гэр бүлийн аль нэг гишүүн уг газрын өмчлөгч болох бөгөөд тухайн гэр бүлийн бусад гишүүн нь мөн зориулалтаар газрыг нэг удаа үнэгүй өмчлөн авч болно.” гэсэн заалтыг Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуульд  нэмэх гэсэн Байнгын хорооны саналыг дэмжье.

Дээрх саналтай холбогдуулан УИХ-ын гишүүн Ц.Нямдорж, Ц.Сүхбаатар нарын асуусан асуултад Байнгын хорооны дарга, УИХ-ын гишүүн Д.Ганхуяг хариулж, тайлбар хийв.

Зөвшөөрсөн

33

Татгалзсан 

  9

Бүгд


42

78.6 хувийн саналаар дэмжигдлээ.

Дээрх саналын найруулгыг нь сайжруулахыг УИХ-ын гишүүн Ц.Нямдорж анхааруулав.

Монгол Улсын иргэнд газар өмчлүүлэх тухай хуулийн 7 дугаар зүйлийн 7.1.4-т заасан Монгол Улсын иргэнд нэг удаа үнэгүй өмчлүүлж болох газрын хэмжээ, байршлыг Авто замын тухай хуулийн 12 дугаар зүйлийн 12.2 дахь хэсэг болон холбогдох бусад хуульд нийцүүлэн тогтоох, уг газрын хэмжээ, байршлыг тогтоохтой холбогдон гарах зардлыг зохих журмын дагуу шийдвэрлүүлэхийг  “Хууль хэрэгжүүлэх арга хэмжээний тухай” Улсын Их Хурлын тогтоолоор Засгийн газарт даалгах гэсэн Байнгын хорооны саналыг дэмжье.

Зөвшөөрсөн

31

Татгалзсан

11

Бүгд


42

73.8 хувийн саналаар дэмжигдлээ.

Монгол Улсын иргэнд газар өмчлүүлэх тухай хуульд өөрчлөлт оруулах тухай хуулийг баталъя.

Зөвшөөрсөн

34

Татгалзсан

  8

Бүгд


42

81.0 хувийн саналаар Монгол Улсын иргэнд газар өмчлүүлэх тухай хууль батлагдлаа  /11.22 цагт/.

Монгол Улсын иргэнд газар өмчлүүлэх тухай хуульд өөрчлөлт оруулах тухай хуулийг дагаж мөрдөх журмын тухай хуульд өөрчлөлт оруулах тухай хуулийг баталъя.

Зөвшөөрсөн

31

Татгалзсан

11

Бүгд


42

73.8 хувийн саналаар Монгол Улсын иргэнд газар өмчлүүлэх тухай хуульд өөрчлөлт оруулах тухай хуулийг дагаж мөрдөх журмын тухай хуульд өөрчлөлт оруулах тухай хууль батлагдлаа /11.23 цагт/.

Монгол улсын иргэнд газар өмчлүүлэх тухай хуульд өөрчлөлт оруулах тухай хуулийг хэрэгжүүлэх талаар авах арга хэмжээний тухай УИХ-ын тогтоолыг баталъя.

Зөвшөөрсөн

31

Татгалзсан

10

Бүгд


41

75.6 хувийн саналаар Монгол улсын иргэнд газар өмчлүүлэх тухай хуульд өөрчлөлт оруулах тухай хуулийг хэрэгжүүлэх талаар авах арга хэмжээний тухай УИХ-ын тогтоол батлагдлаа /11.24 цагт/.

Монгол Улсын Засгийн газар, Улсын Их Хурлын холбогдох хороод энэ асуудалд онцгой ач холбогдол өгч, хяналт тавьж, нягт нямбай сайн ажиллаж, 2013 он гэхэд энэ газрыг эргэлтэд оруулахад их зүйлийг хийж амжуулах ёстой,  мөн энэ батлагдсан хуулийн талаар Улсын Их Хурлын гишүүд олон түмэнд сурталчлах ажлаа сайн хийх хэрэгтэй гэдгийг УИХ-ын дарга Д.Лүндээжанцан анхааруулав.

Уг асуудлыг 11 цаг 24 минутанд хэлэлцэж дуусав.

Дөрөв.Жагсаалт батлах тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Түлш, эрчим хүчний яамны дэд сайд Т.Энхтайван, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Ж.Бат-Эрдэнэ, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Д.Одхүү уншиж танилцуулав.

Байнгын хорооноос гаргасан санал, дүгнэлттэй холбогдуулан УИХ-ын гишүүн Я.Санжмятав, З.Энхболд, Б.Батбаяр, Ч.Раднаа, С.Баярцогт нарын асуусан асуултанд Байнгын хорооны дарга, УИХ-ын гишүүн Д.Ганхуяг, Сангийн сайд Ч.Улаан нар хариулж, тайлбар хийв.

УИХ-ын гишүүн Ч.Раднаагийн асуусан асуултад УИХ-ын гишүүн, Байнгын хорооны дарга Д.Ганхуяг, Сангийн сайд Ч.Улаан нар хариулж, тайлбар хийв.

“Жагсаалт батлах тухай” УИХ-ын тогтоолын төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан зарчмын зөрүүтэй саналын томъёоллоор санал хураалт явуулахаар тогтов.

Д.Лүндээжанцан: - Тогтоолын төслийн 2 дахь хэсгийн “эх үүсвэрийг” гэсний дараа “уг объектыг ашиглалтад хүлээж авсны дараа жил 30 хувь, 2 дахь жил 30 хувь, 3 дахь жил 40 хувиар тус тус тооцон” гэж нэмэх гэсэн УИХ-ын гишүүн Н.Батбаярын гаргасан, Байнгын хорооны дэмжсэн саналыг дэмжье.

 Дээрх санал дэмжигдээгүй тул хоёрдугаар хэлэлцүүлэг дээр оруулж ирэх нь зүйтэй гэж үзэв.

Тогтоолын төсөлд дараахь агуулга бүхий 3 дахь хэсэг нэмэх. Үүнд:

“3.Энэхүү тогтоолыг 2008 оны 7 дугаар сарын 1-ний өдрөөс эхлэн дагаж мөрдөнө.” гэсэн УИХ-ын гишүүн Н.Батбаярын гаргасан, Байнгын хорооны дэмжсэн саналыг дэмжье.

Зөвшөөрсөн

26

Татгалзсан

15

Бүгд


41

63.4 хувийн саналаар дэмжигдлээ.

Тогтоолын төслийг хавсралтын эрчим хүчний барилга байгууламжийн хэсэгт “Ховд аймгийн Дарви-Говь-Алтай аймгийн Хөхморьтын 15 кВ-ын 90 км цахилгаан дамжуулах агаарын шугам, 2008-2009 онд баригдах төсөвт өртөг 1.2 тэрбум төгрөг” гэж нэмэх гэсэн УИХ-ын гишүүн Д.Одхүү, Б.Батбаяр, Т.Очирхүү гишүүн нарын гаргасан, Байнгын хорооны дэмжсэн саналыг дэмжье.

Дээрх саналтай холбогдуулан УИХ-ын гишүүн А.Цанжид санал хэлэв.

Зөвшөөрсөн

32

Татгалзсан

  7

Бүгд


39

82.1 хувийн саналаар дэмжигдлээ.

Мөн хэсэгт “Говь-Алтай аймгийн Цогт-Бигэрийн 15 кВ-ын 77 км цахилгаан дамжуулах агаарын шугам, 2008-2009 онд баригдах, төсөвт өртөг 924 сая төгрөг” гэж нэмэх гэсэн УИХ-ын гишүүн Д.Одхүү, Б.Батбаяр, Т.Очирхүү гишүүн нарын гаргасан, Байнгын хорооны дэмжсэн саналыг дэмжье.

Зөвшөөрсөн

27

Татгалзсан

14

Бүгд


41

65.9 хувийн саналаар дэмжигдлээ.

Мөн хэсэгт “Баянхонгор аймгийн Бууцагаан-Хүрээмаралын 15 кВ-ын 43 км цахилгаан дамжуулах агаарын шугам, 2008-2009 онд баригдах, төсөвт өртөг 653 сая төгрөг” гэж нэмэх гэсэн УИХ-ын гишүүн Д.Одхүү, Б.Батбаяр, Т.Очирхүү нарын гаргасан, Байнгын хорооны дэмжсэн саналыг дэмжье.

Зөвшөөрсөн

33

Татгалзсан

  8

Бүгд


41

80.5 хувийн саналаар дэмжигдлээ.

Мөн хэсэгт “Баянхонгор аймгийн Хүрээмарал-Баянбулагийн 15 кВ-ын 52 км цахилгаан дамжуулах агаарын шугам, 2008-2009 онд баригдах, төсөвт өртөг 770 сая төгрөг” гэж нэмэх гэсэн УИХ-ын гишүүн Д.Одхүү, Б.Батбаяр, Т.Очирхүү нарын гаргасан, Байнгын хорооны дэмжсэн саналыг дэмжье.

Зөвшөөрсөн

27

Татгалзсан

14

Бүгд


41

65.9 хувийн саналаар дэмжигдлээ.

Мөн хэсэгт “Өмнөговь аймгийн Нарийнсухайт-Ноён-Сэврэйн 145 км цахилгаан дамжуулах агаарын шугамын хөрөнгө оруулалтын дутуу 320 сая төгрөгийг дараа төлөгдөх нөхцөлтэйгээр санхүүжүүлэх, баригдах хугацаа 2008 он” гэж нэмэх гэсэн УИХ-ын гишүүн Ц.Баярсайханы гаргасан, Байнгын хорооны дэмжсэн саналыг дэмжье.

Зөвшөөрсөн

35

Татгалзсан

  6

Бүгд


41

85.4 хувийн саналаар дэмжигдлээ.

Мөн хэсэгт “Баян-Өлгий аймгийн Цагааннуур-Ногооннуурын 35 кВ-ын 48 км цахилгаан дамжуулах агаарын шугамын хөрөнгө оруулалтын дутуу 320 сая төгрөгийг дараа төлөгдөх нөхцөлтэйгээр санхүүжүүлэх, баригдах хугацаа 2008 он” гэж нэмэх гэсэн УИХ-ын гишүүн Ч.Авдайгийн гаргасан, Байнгын хорооны дэмжсэн саналыг дэмжье.

Зөвшөөрсөн

36

Татгалзсан

  5

Бүгд


41

87.8 хувийн саналаар дэмжигдлээ.

Мөн хэсэгт “Өвөрхангай аймгийн Баруун Баян-Улаан – Богдын 15 кВ-ын 80 км цахилгаан дамжуулах агаарын шугам, 2008-2009 онд баригдах, төсөвт өртөг 1.0  тэрбум төгрөг” гэж нэмэх гэсэн УИХ-ын гишүүн Г.Батхүүгийн гаргасан, Байнгын хорооны дэмжсэн саналыг дэмжье.

Зөвшөөрсөн

35

Татгалзсан

  6

Бүгд


41

85.4 хувийн саналаар дэмжигдлээ.

Мөн хэсэгт “Дорнод аймгийн Дашбалбар - Чулуунхороотын 15 кВ-ын 100 км цахилгаан дамжуулах агаарын шугам, төсөвт өртөг 1.1 тэрбум төгрөг” гэж нэмэх гэсэн УИХ-ын гишүүн М.Зоригтын гаргасан, Байнгын хорооны дэмжсэн саналыг дэмжье.

Зөвшөөрсөн

31

Татгалзсан

10

Бүгд


41

75.6 хувийн саналаар дэмжигдлээ.

Мөн хэсэгт “Дорнод аймгийн Чойбалсан-Мэнэнгийн отрядын 15 кВ-ын 200 км цахилгаан дамжуулах агаарын шугам, төсөвт өртөг 2.2 тэрбум төгрөг” гэж нэмэх гэсэн УИХ-ын гишүүн М.Зоригтын гаргасан, Байнгын хорооны дэмжсэн саналыг дэмжье.

Зөвшөөрсөн

26

Татгалзсан

15

Бүгд


41

63.4 хувийн саналаар дэмжигдлээ.

Тогтоолын төслийн хавсралтын автозамын хэсэгт “Даланзадгад-Тавантолгой-Оюутолгой чиглэлийн хатуу хучилттай автозам, 2008-2010 онд баригдах” гэж нэмэх гэсэн УИХ-ын гишүүн Ц.Баярсайханы гаргасан, Байнгын хорооны дэмжсэн саналыг дэмжье.

Зөвшөөрсөн

34

Татгалзсан

  7

Бүгд


41

82.9 хувийн саналаар дэмжигдлээ.

Мөн хэсэгт “Өндөрхаан-Дадал чиглэлийн 210 км хатуу хучилттай автозам 2008 оноос эхлэн барих, төсөвт өртөг 52.5 тэрбум төгрөг” гэж нэмэх гэсэн УИХ-ын гишүүн Д.Арвин, Р.Буд, Н.Батбаяр, М.Зоригт нарын гаргасан, Байнгын хорооны дэмжсэн саналыг дэмжье.

Зөвшөөрсөн

23

Татгалзсан

18

Бүгд


41

56.1 хувийн саналаар дэмжигдлээ.

Мөн хэсэгт “Манхан-Зэрэг-Дарви чиглэлийн 100 км хатуу хучилттай автозам, 2009 оноос эхлэн барих” гэж нэмэх гэсэн УИХ-ын гишүүн Ц.Дамиран, Л.Пүрэвдорж нарын гаргасан, Байнгын хорооны дэмжсэн саналыг дэмжье.

Зөвшөөрсөн

28

Татгалзсан

14

Бүгд


42

66.7 хувийн саналаар дэмжигдлээ.

Мөн хэсгийн “Тосонцэнгэл-Улаангом чиглэлийн хатуу хучилттай автозамын урт “191 км” гэснийг “591 км” гэж өөрчлөх гэсэн УИХ-ын гишүүн Ч.Авдайн гаргасан, Байнгын хорооны дэмжсэн саналыг дэмжье.

Зөвшөөрсөн

24

Татгалзсан

18

Бүгд


42

57.1 хувийн саналаар дэмжигдлээ.

Мөн хэсэгт “Архангай аймгийн Цэнхэр сумтай холбогдсон төв зам -  Халуун ус чиглэлийн 30 км хатуу хучилттай автозам, 2009 оноос эхлэн барих, төсөвт өртөг 600 сая төгрөг” гэж нэмэх гэсэн УИХ-ын гишүүн Н.Батбаярын гаргасан, Байнгын хорооны дэмжсэн саналыг дэмжье.

Зөвшөөрсөн

23

Татгалзсан

19

Бүгд


42

54.8 хувийн саналаар дэмжигдлээ.

Мөн хэсэгт “Төв зам-Жанжин клуб чиглэлийн 0.8 км хатуу хучилттай автозам, 2009 онд баригдах, төсөвт өртөг 250 сая төгрөг” гэж нэмэх гэсэн УИХ-ын гишүүн Д.Ганхуягийн гаргасан, Байнгын хорооны дэмжсэн саналыг дэмжье.

Зөвшөөрсөн

27

Татгалзсан

15

Бүгд


42

64.3 хувийн саналаар дэмжигдлээ.

Мөн хэсэгт “Бэлх-Сэлх чиглэлийн 5 км хатуу хучилттай автозам” гэж нэмэх гэсэн УИХ-ын гишүүн Л.Гантөмөрийн гаргасан, Байнгын хорооны дэмжсэн саналыг дэмжье.

Зөвшөөрсөн

27

Татгалзсан

14

Бүгд


41

65.9 хувийн саналаар дэмжигдлээ.

Мөн хэсэгт “Санзайн замаас Хандгайт чиглэлийн 3 км хатуу хучилттай автозам, 2008-2009 онд баригдах, төсөвт өртөг 600 сая төгрөг” гэж нэмэх гэсэн УИХ-ын гишүүн Р.Рашийн гаргасан, Байнгын хорооны дэмжсэн саналыг дэмжье.

Зөвшөөрсөн

30

Татгалзсан

11

Бүгд


41

73.2 хувийн саналаар дэмжигдлээ.

Дээрх зарчмын зөрүүтэй саналын томъёололуудтай холбогдуулан УИХ-ын гишүүн С.Баярцогт санал хэлэв.

Тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэхээр шийдвэрлэв.

Уг асуудлыг 12 цаг 15 минутад хэлэлцэж дуусав.

Тав.Монгол Улсын 2009-2011 оны төсвийн хүрээний мэдэгдлийг зөвшөөрөх тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Сангийн сайд Ч.Улаан, газрын дарга Ж.Жаргалсайхан, орлогч дарга Г.Батхүрэл, УИХ-ын Тамгын газрын зөвлөх Н.Мөнхзэсэм, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн талаархи Төсвийн байнгын хорооны санал, дүгнэлтийг УИХ-ын гишүүн Б.Эрдэнэсүрэн уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно.

Д.Лүндээжанцан: Байнгын хорооны саналаар УИХ-ын тогтоолын төслийг анхны хэлэлцүүлгээр батлах горимын саналыг дэмжье.

Зөвшөөрсөн

31

Татгалзсан

15

Бүгд


46

67.4 хувиар горимын санал дэмжигдлээ.

Монгол Улсын 2009-2011 оны төсвийн хүрээний мэдэгдлийг зөвшөөрөх тухай УИХ-ын тогтоолыг баталъя.

Зөвшөөрсөн

42

Татгалзсан

  9

Бүгд


51

82.4 хувийн саналаар тогтоол батлагдлаа /12.21/.

Уг асуудлыг 12 цаг 21 минутад хэлэлцэж дуусав.

Зургаа.Засгийн газрын тусгай сангийн тухай хуульд нэмэлт оруулах тухай, Монгол Улсыг хөгжүүлэх сангийн тухай хуульд нэмэлт оруулах тухай хуулийн төсөл /анхны хэлэлцүүлэг/ 

Хэлэлцэж буй асуудалтай холбогдуулан Сангийн сайд Ч.Улаан, газрын дарга Ж.Жаргалсайхан, орлогч дарга Г.Батхүрэл, Монгол Улсын хөгжлийн сангийн ажлын албаны дарга Б.Нанзаддорж, УИХ-ын Тамгын газрын зөвлөх Т.Оюунчимэг, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаархи Төсвийн байнгын хорооны санал, дүгнэлтийг УИХ-ын гишүүн З.Энхболд уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно.

Д.Лүндээжанцан: Байнгын хорооны саналаар хуулийн төслүүдийг анхны хэлэлцүүлгээр батлах горимын саналыг дэмжье.

Зөвшөөрсөн

33

Татгалзсан

13

Бүгд


46

71.7 хувийн саналаар дэмжигдлээ.

Засгийн газрын тусгай сангийн тухай хуульд нэмэлт оруулах тухай хуулийг баталъя.

Зөвшөөрсөн

37

Татгалзсан

10

Бүгд


47

78.7 хувийн саналаар хууль батлагдлаа/12.24/.

Монгол Улсыг хөгжүүлэх сангийн тухай хуульд нэмэлт оруулах тухай хуулийг баталъя.

Зөвшөөрсөн

36

Татгалзсан

11

Бүгд


47

76.6 хувийн саналаар хууль батлагдлаа /12.25/.

Уг асуудлыг 12 цаг 25 минутад хэлэлцэж дуусав.

 Долоо.Импортын хүнсний гол нэрийн бүтээгдэхүүний гаалийн тарифын хувь хэмжээг өөрчлөн тогтоох эрхийг Засгийн газарт олгох тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Сангийн сайд Ч.Улаан, газрын дарга Ж.Жаргалсайхан, УИХ-ын Тамгын газрын зөвлөх Ч.Ариунхур, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн талаархи Төсвийн байнгын хорооны санал, дүгнэлтийг УИХ-ын гишүүн Г.Адъяа уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно.

Д.Лүндээжанцан: Байнгын хорооны саналаар УИХ-ын тогтоолын төслийг анхны хэлэлцүүлгээр батлах горимын саналыг дэмжье.

Зөвшөөрсөн

34

Татгалзсан

14

Бүгд


48

70.8 хувийн саналаар дэмжигдлээ.

Импортын хүнсний гол нэрийн бүтээгдэхүүний гаалийн тарифын хувь хэмжээг өөрчлөн тогтоох эрхийг Засгийн газарт олгох тухай УИХ-ын тогтоолыг баталъя.

Зөвшөөрсөн

34

Татгалзсан

14

Бүгд


48

70.8 хувийн саналаар тогтоол батлагдлаа /12.28/.

Уг асуудлыг 12 цаг 28 минутад хэлэлцэж дуусав.

Найм.Онцгой албан татварын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төсөл, Тогтоолд өөрчлөлт оруулах тухай УИХ-ын тогтоолын төсөл  /анхны хэлэлцүүлэг/

Хэлэлцэж буй асуудалтай холбогдуулан Үйлдвэр, худалдааны сайд Х.Наранхүү, Сангийн яамны газрын орлогч дарга Г.Батхүрэл, Ашигт малтмал, газрын тосны хэрэг эрхлэх газрын хэлтсийн дарга Х.Амарсайхан, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Б.Бат-Эрдэнэ, Төсвийн байнгын хорооны референт Ё.Мөнхбаатар нарын бүрэлдэхүүнтэй ажлын хэсэг байлцав.

Хууль болон тогтоолын төслийг анхны хэлэлцүүлэгт бэлтгэсэн талаархи Төсвийн байнгын хорооны санал, дүгнэлтийг УИХ-ын гишүүн Ч.Раднаа уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүн Ц.Баярсайханы асуусан асуултад Байнгын хорооны дарга, УИХ-ын гишүүн Л.Пүрэвдорж, ажлын хэсгээс Ж.Нарантуяа нар хариулж, тайлбар хийв. 

Д.Лүндээжанцан: Байнгын хорооны саналаар хууль болон УИХ-ын тогтоолын төслийг анхны хэлэлцүүлгээр батлах горимын саналыг дэмжье.

Зөвшөөрсөн

37

Татгалзсан

11

Бүгд


48

77.1 хувийн саналаар дэмжигдлээ.

Онцгой албан татварын тухай хуульд нэмэлт, өөрчлөлт оруулах тухай хуулийг баталъя.

Зөвшөөрсөн

35

Татгалзсан

13

Бүгд


48

72.9 хувийн саналаар хууль батлагдлаа /12.36/.

Нэмэгдсэн өртгийн албан татварын тухай хуульд нэмэлт оруулах тухай хуулийг баталъя.

Зөвшөөрсөн

40

Татгалзсан

8

Бүгд


48

83.3 хувийн саналаар хууль батлагдлаа /12.36/.

Тогтоолд өөрчлөлт оруулах тухай УИХ-ын тогтоолыг баталъя.

Зөвшөөрсөн

38

Татгалзсан

10

Бүгд


48

79.2 хувийн саналаар тогтоол батлагдлаа /12.37/.

Уг асуудлыг 12 цаг 37 минутад хэлэлцэж дуусав.

 Ес.Хөдөлмөрийн аюулгүй байдал, эрүүл ахуйн тухай, Хөдөлмөрийн тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/ 

Хэлэлцэж буй асуудалтай холбогдуулан Нийгмийн хамгаалал, хөдөлмөрийн яамны газрын дарга Т.Энхтуяа, ахлах мэргэжилтэн Ц.Батнасан, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх О.Баяраа, Нийгмийн бодлого, боловсрол, соёл, шинжлэх ухааны байнгын хорооны референт С.Цолмон нарын бүрэлдэхүүнтэй ажлын хэсэг байлцав.

Хуулийн төслийг эцсийн хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооны танилцуулгыг УИХ-ын гишүүн Г.Адъяа уншиж танилцуулав.

Дээрх танилцуулгатай холбогдуулан УИХ-ын гишүүдээс асуулт гараагүй болно.

Хөдөлмөрийн аюулгүй байдал, эрүүл ахуйн тухай хуулийн төслийг эцсийн хэлэлцүүлэгт бэлтгэх явцад Нийгмийн бодлого, боловсрол, соёл, шинжлэх ухааны байнгын хорооноос гаргасан зарчмын зөрүүтэй саналын томъёоллоор санал хураалт явуулахаар тогтов.

Д.Лүндээжанцан: “Төслийн 22.1-ийн дор дурдсан заалтуудыг дараахь байдлаар өөрчлөн найруулах:

22.1.1.Хөдөлмөрийн аюулгүй байдал, эрүүл ахуйн талаархи төрийн бодлогыг хэрэгжүүлэх.

22.1.2.Хөдөлмөрийн аюулгүй байдал, эрүүл ахуйн талаар төрийн захиргааны бусад төв байгууллага, аймаг, нийслэлийн нутгийн өөрөө удирдах болон захиргааны байгууллага, ажил олгогч ажилтны төлөөлөгчдийн байгууллага, тэдгээрийн мэргэжлийн салбар, төрийн бус байгууллагын хоорондын ажлын уялдаа холбоог хангах. 

22.1.3.Төрийн захиргааны төв болон холбогдох мэргэжлийн байгууллагатай хамтарч хөдөлмөрийн аюулгүй байдал, эрүүл ахуйн асуудлаар салбар дундын эрх зүйн баримт бичиг боловсруулж батлах.

22.1.6.Хөдөлмөрийн аюулгүй байдал, эрүүл ахуйн мэргэжлийн боловсон хүчний асуудлаар холбогдох байгууллагад санал оруулах.

22.1.7.Хөдөлмөрийн аюулгүй байдал, эрүүл ахуйн сургалт явуулах болон шалгалт авах журам тогтоох.

22.1.8.Үйлдвэрлэлийн осол, мэргэжлээс шалтгаалсан өвчин, хурц хордлогын талаарх тайлан гаргах. Хөдөлмөрийн хортой аюултай нөхцөл бүхий ажлын байрны мэдээллийн сан бүрдүүлэх, холбогдох газар, олон нийтэд мэдээлэх.

22.1.9.Хөдөлмөрийн аюулгүй байдал, эрүүл ахуйн асуудлаар олон улсын хамтын ажиллагааг хөгжүүлэх” гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан, Байнгын хорооны дэмжсэн саналыг дэмжье.

Зөвшөөрсөн

34

Татгалзсан

14

Бүгд


48

70.8 хувийн саналаар дэмжигдлээ.

Төслийн 22.1.11-ийг “мэргэжлээс шалтгаалах өвчин, хөдөлмөрийн нөхцөл хариуцсан байгууллагыг байгуулах, бүтэц, орон тоо, дүрмийг батлах” гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан, Байнгын хорооны дэмжсэн саналыг дэмжье.

Зөвшөөрсөн

37

Татгалзсан

11

Бүгд


48

77.1 хувийн саналаар дэмжигдлээ.

Төслийн 30 дугаар зүйлийг дараахь  байдлаар өөрчлөн найруулах:

“30.Мэргэжлээс шалтгаалах өвчин, түүнтэй холбогдсон хөдөлмөр зохицуулалт:

30.1.Мэргэжлээс шалтгаалах өвчний жагсаалтыг Эрүүл мэндийн асуудал эрхэлсэн төрийн захиргааны төв байгууллага батална. 

30.2.Үйлдвэрлэлийн осол, хурц хордлого, мэргэжлээс шалтгаалах өвчний улмаас бий болсон хөдөлмөрийн чадвар алдалт, түүний хувь хэмжээ, хугацааг эмнэлэг, хөдөлмөрийн магадлах комисс шийдвэрлэнэ” гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан, Байнгын хорооны дэмжсэн саналыг дэмжье.

Зөвшөөрсөн

32

Татгалзсан

15

Бүгд


47

68.1 хувийн саналаар дэмжигдлээ.

Төслийн 27.1-д “ажлын байрны хөдөлмөрийн нөхцөлийн үнэлгээг хийлгэх” гэсэн 5 дахь заалт нэмэх гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан, Байнгын хорооны дэмжсэн саналыг дэмжье.

Зөвшөөрсөн

34

Татгалзсан

13

Бүгд


47

72.3 хувийн саналаар дэмжигдлээ.

Төслийн 31-р зүйлд “31.2.Ажил олгогч нь ажлын байр шинээр байгуулах, тухайн ажлын байрны үйлдвэрлэл, үйлчилгээний чиглэл, нөхцөл өөрчлөгдөх бүрт химийн хорт болон аюултай бодис агуулсан түүхий эд, материал ашиглан үйл ажиллагаа явуулж байгаа бол жилд 1-ээс доошгүй удаа ажлын байрны хөдөлмөрийн нөхцөлийн үнэлгээг тус тус хийлгэнэ” гэсэн хэсэг нэмэх гэсэн УИХ-ын гишүүн Ц.Сүхбаатар, Ч.Авдай, Г.Адъяа, Ц.Баярсайхан нарын гаргасан, Байнгын хорооны дэмжсэн саналыг дэмжье.

Дээрх саналтай холбогдуулан УИХ-ын гишүүн Р.Гончигдоржийн асуусан асуултад УИХ-ын гишүүн Г.Адъяа хариулж, тайлбар хийв.

Зөвшөөрсөн 
33


Татгалзсан

14


Бүгд


47


70.2 хувийн саналаар дэмжигдлээ.

Хөдөлмөрийн аюулгүй байдал, эрүүл ахуйн тухай хуулийг баталъя 

Зөвшөөрсөн 
31


Татгалзсан

16


Бүгд


47

66.0 хувийн саналаар Хөдөлмөрийн аюулгүй байдал, эрүүл ахуйн тухай хууль батлагдлаа /12.48 цаг/

Хөдөлмөрийн тухай хуульд нэмэлт, өөрчлөлт оруулах тухай хуулийг баталъя 

Зөвшөөрсөн 
32


Татгалзсан

15


Бүгд


47


68.1 хувийн саналаар Хөдөлмөрийн тухай хуульд нэмэлт, өөрчлөлт оруулах тухай хууль батлагдлаа /12.48 цаг/

Уг асуудлыг 12 цаг 48 минутад хэлэлцэж дуусав.

Арав.Монгол Улс Монакогийн Хант Улстай дипломат харилцаа тогтоох тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх А.Мөнхзэсэм нар байлцав.

Тогтоолын төслийг анхны хэлэлцүүлэгт бэлтгэсэн талаархи Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Д.Туяа уншиж танилцуулав. 

Д.Лүндээжанцан: Байнгын хорооны саналаар УИХ-ын тогтоолын төслийг анхны хэлэлцүүлгээр батлах горимын саналыг дэмжье. 

Зөвшөөрсөн 
34


Татгалзсан

14


Бүгд


48


70.8 хувийн саналаар дэмжигдлээ.

Монгол Улс Монакогийн Хант Улстай дипломат харилцаа тогтоох тухай УИХ-ын тогтоолыг баталъя 

Зөвшөөрсөн 
33


Татгалзсан

15


Бүгд


48

68.8 хувийн саналаар Монгол Улс Монакогийн Хант Улстай дипломат харилцаа тогтоох тухай УИХ-ын тогтоол батлагдлаа /12.51/

Уг асуудлыг 12 цаг 51 минутад хэлэлцэж дуусав.

Арван нэг.Цацрагийн хамгаалалт, аюулгүй байдлын тухай хуульд нэмэлт, өөрчлөлт оруулах тухай хууль, Монгол Улсын Засгийн газрын тухай хуульд нэмэлт оруулах тухай хуулийн төсөл, Тогтоолын хавсралтад нэмэлт оруулах тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Боловсрол, соёл, шинжлэх ухааны сайд Н.Болормаа, УИХ-ын Тамгын газрын нэгдүгээр нарийн бичгийн дарга Ж.Нарантуяа, зөвлөх Т.Оюунчимэг нар байлцав.

Хууль, тогтоолын төслийг анхны хэлэлцүүлэгт бэлтгэсэн талаархи Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Р.Гончигдорж уншиж танилцуулав. 

Д.Лүндээжанцан: Байнгын хорооны саналаар хууль, УИХ-ын тогтоолын төслийг анхны хэлэлцүүлгээр батлах горимын саналыг дэмжье. 

Зөвшөөрсөн 
34


Татгалзсан

14


Бүгд


48


70.8 хувийн саналаар дэмжигдлээ.

Цацрагийн хамгаалалт, аюулгүй байдлын тухай хуульд нэмэлт, өөрчлөлт оруулах тухай хуулийг баталъя. 

Зөвшөөрсөн 
38


Татгалзсан

10


Бүгд


48


79.2 хувийн саналаар Цацрагийн хамгаалалт, аюулгүй байдлын тухай хуульд нэмэлт, өөрчлөлт оруулах тухай хууль батлагдлаа /12.54/

Монгол Улсын Засгийн газрын тухай хуульд нэмэлт оруулах тухай хуулийг баталъя.

Зөвшөөрсөн 
39


Татгалзсан

19


Бүгд


48

81.3 хувийн саналаар Монгол Улсын Засгийн газрын тухай хуульд нэмэлт оруулах тухай хууль батлагдлаа /12.55/

Тогтоолын хавсралтад нэмэлт оруулах тухай УИХ-ын тогтоолыг баталъя.

Зөвшөөрсөн 
40


Татгалзсан

  7


Бүгд


47


85.1 хувийн саналаар Тогтоолын хавсралтад нэмэлт оруулах тухай УИХ-ын тогтоол батлагдлаа /12.55/

Хуралдаан 12 цаг 55 минутад завсарлав.

Өглөөний нэгдсэн хуралдаан 12 цаг 55 минутанд завсарлаж, үдээс хойшхи нэгдсэн хуралдаан 17.00 цагт эхлэв.

Хуралдаанд ирвэл зохих 75 гишүүнээс 39 гишүүн ирж, 52.0 хувийн ирцтэй байв.Үүнд:

Чөлөөтэй: Ч.Авдай, Д.Арвин, А.Бакей, Ж.Батхуяг, Б.Бат-Эрдэнэ, Д.Бат-Эрдэнэ, Р.Буд, Т.Ганди, Л.Гантөмөр, М.Зоригт, С.Оюун, К.Саираан, Я.Санжмятав, Ч.Улаан, Ц.Шаравдорж, М.Энхболд

Өвчтэй: Г.Батхүү, Л.Гансүх, Ц.Дамиран, Л.Одончимэд, Ч.Содномцэрэн, Ц.Цэнгэл, У.Хүрэлсүх

Тасалсан: Р.Бадамдамдин, Т.Бадамжунай, Ц.Батаа, Б.Батбаяр, Л.Гүндалай, Б.Жаргалсайхан, Б.Мөнхтуяа, А.Мурат, М.Сономпил, Д.Тэрбишдагва, Б.Цэрэнбалжир, М.Энхсайхан, Б.Эрдэнэбат 

Арван хоёр.Гадаадын хөрөнгө оруулалтын тухай хуульд нэмэлт, өөрчлөлт оруулах тухай, Компанийн тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Үйлдвэр, худалдааны сайд Х.Наранхүү, газрын дарга Д.Бадарч, Гадаадын хөрөнгө оруулалт, гадаад худалдааны агентлагийн дарга Б.Ганзориг, УИХ-ын Тамгын газрын зөвлөх Л.Өлзийсайхан, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаархи Эдийн засгийн байнгын хорооны санал, дүгнэлтийг УИХ-ын гишүүн Д.Ганхуяг уншиж танилцуулав.

Байнгын хорооны санал дүгнэлттэй холбогдуулан УИХ-ын гишүүн Р.Гончигдорж, Ц.Мөнх-Оргил нарын асуусан асуултад Байнгын хорооны дарга, УИХ-ын гишүүн Д.Ганхуяг, ажлын хэсгээс Х.Наранхүү нар хариулж, тайлбар хийв.

Хуулийн төслийг анхны хэлэлцүүлэгт бэлтгэх явцад Байнгын хорооноос гаргасан зарчмын зөрүүтэй саналын томъёоллоор санал хураалт явуулахаар тогтов.

Д.Лүндээжанцан: Төслийн 1 дүгээр зүйл буюу 12 дугаар зүйлийн 1 дэх хэсгийг “Гадаадын хөрөнгө оруулалттай аж ахуйн нэгж, гадаадын хуулийн этгээдийн төлөөлөгчийн газар байгуулах зөвшөөрлийг хөрөнгө оруулагчийн өргөдөл, холбогдох баримт бичгийг үндэслэн гадаадын хөрөнгө оруулалтын асуудал эрхэлсэн төрийн захиргааны байгууллага олгоно” гэж өөрчлөн найруулах гэсэн УИХ-ын гишүүн Г.Батхүү, Ц.Баярсайхан, М.Зоригт нарын гаргасан, Байнгын хорооны дэмжсэн саналыг дэмжье.

Зөвшөөрсөн

26

Татгалзсан

22

Бүгд


48

54.2 хувийн саналаар дэмжигдлээ.

Төслийн 1 дүгээр зүйл буюу 12 дугаар зүйлийн 3 дахь хэсгийн “хөрөнгө оруулалттай холбогдсон маркетинг, менежмент, технологийн болон бусад дагалдах хэлэлцээр” гэсэн 3 дахь заалтыг хасах гэсэн Байнгын хорооны дэмжсэн саналыг дэмжье. 

Зөвшөөрсөн

29

Татгалзсан

13

Бүгд


42

69.0 хувийн саналаар дэмжигдлээ.

Төслийн 1 дүгээр зүйл буюу 12 дугаар зүйлийн 3 дахь хэсэгт “хуулийн этгээдийн нэр, өөр хуулийн этгээдийн нэртэй давхардсан эсэхийг холбогдох бүртгэх байгууллагаар шалгуулж баталгаажуулсан баримт” гэсэн заалт нэмэх гэсэн Байнгын хорооны дэмжсэн саналыг дэмжье 

Зөвшөөрсөн

30

Татгалзсан

11

Бүгд


41

73.2 хувийн саналаар дэмжигдлээ.

Төслийн 1 дүгээр зүйл буюу 12 дугаар зүйлийн 4 дэх хэсгийг “гадаадын хөрөнгө оруулалтын асуудал эрхэлсэн төрийн захиргааны байгууллага нь гадаадын хөрөнгө оруулалттай аж ахуйн нэгж байгуулахыг хүссэн өргөдөл, түүнд хавсаргасан баримт бичгийг хянан үзэж өргөдөл хүлээн авснаас хойш ажлын 14 хоногийн дотор зөвшөөрөл олгох эсэх тухай асуудлыг мэргэжлийн байгууллагын гаргасан дараахь дүгнэлтийн үндсэн дээр шийдвэрлэнэ” гэж өөрчлөн найруулах гэсэн Байнгын хорооны дэмжсэн саналыг дэмжье.

Зөвшөөрсөн

33

Татгалзсан

  9

Бүгд


42

78.6 хувийн саналаар дэмжигдлээ.

Төслийн 1-ийн 12 дугаар зүйлийн 6 ба 8 дахь хэсгийг нэгтгэн “гадаадын хөрөнгө оруулалттай аж ахуйн нэгж болон гадаадын хуулийн этгээдийн төлөөлөгчийн газрыг байгуулахыг зөвшөөрвөл гэрчилгээ олгох бөгөөд загварыг Гадаадын хөрөнгө оруулалтын асуудал эрхэлсэн төрийн захиргааны байгууллагын дарга батална” гэж өөрчлөн найруулах гэсэн Байнгын хорооны дэмжсэн саналыг дэмжье.

Зөвшөөрсөн

33

Татгалзсан

  9

Бүгд


42

78.6 хувийн саналаар дэмжигдлээ.

Төслийн 1 дүгээр зүйл буюу 12 дугаар зүйлийн 7 дахь хэсгийг “гадаадын хөрөнгө оруулалтын асуудал эрхэлсэн төрийн захиргааны байгууллага нь гадаадын хөрөнгө оруулалттай аж ахуйн нэгж байгуулах, зөвшөөрөл олгохоос татгалзсан бол өргөдөл хүлээн авснаас хойш 14 хоногийн дотор татгалзсан үндэслэлийг зааж хариу бичгээр өгнө” гэж өөрчлөн найруулах гэсэн Байнгын хорооны дэмжсэн саналыг дэмжье. 

Зөвшөөрсөн

31

Татгалзсан

11

Бүгд


42

73.8 хувийн саналаар дэмжигдлээ.

Төслийн 1 дүгээр зүйл буюу 12 дугаар зүйлийн 9 дэх хэсгийг “гадаадын хөрөнгө оруулалттай аж ахуйн нэгжийн гэрээ, дүрэмд нэмэлт, өөрчлөлт орсон бол эрх бүхий байгууллагад ажлын 10 хоногийн дотор мэдэгдэх бөгөөд гэрчилгээнд нэмэлт, өөрчлөлт оруулах эсэх асуудлыг ажлын 14 хоногийн дотор хянаж шийдвэрлэнэ” гэж өөрчлөн найруулах гэсэн Байнгын хорооны дэмжсэн саналыг дэмжье.

Зөвшөөрсөн

35

Татгалзсан

  7

Бүгд


42

83.3 хувийн саналаар дэмжигдлээ.

Төслийн 1 дүгээр зүйл буюу 12 дугаар зүйлд “гадаадын хуулийн этгээдийн төлөөлөгчийн газар байгуулах өргөдлийг гадаадын хөрөнгө оруулалтын асуудал эрхэлсэн төрийн захиргааны байгууллагад хандаж гаргах бөгөөд түүнд дараахь зүйлийг тусгана:

1.Гадаадын хуулийн этгээдийн нэр хаяг

2.Гадаадын хуулийн этгээдийн бүртгүүлсэн газар

3.Төлөөлөгчийн газар байгуулах зорилго, үйл ажиллагааны чиглэл

4.Төлөөлөгчийн газрын албан ёсны хаяг байршил” гэсэн заалт нэмэх гэсэн Байнгын хорооны дэмжсэн саналыг дэмжье.

Зөвшөөрсөн

34

Татгалзсан

  8

Бүгд


42

81.0 хувийн саналаар дэмжигдлээ.

Төслийн 1 дүгээр зүйл буюу 12 дугаар зүйлийн 10 дахь хэсгийн “төлөөлөгчийн газар байгуулах тухай өргөдөл” гэсэн 6 дахь заалтыг хасах гэсэн Байнгын хорооны дэмжсэн саналыг дэмжье.

Зөвшөөрсөн

29

Татгалзсан

13

Бүгд


42

69.0 хувийн саналаар дэмжигдлээ.

Төслийн 1 дүгээр зүйл буюу 12 дугаар зүйлийн 11 дэх хэсгийг “гадаадын хөрөнгө оруулалтын асуудал эрхэлсэн төрийн захиргааны байгууллага, гадаадын хуулийн этгээдийн төлөөлөгчийн газар байгуулахыг хүссэн өргөдөл, түүнд хавсаргасан баримт бичгийг хянан үзэж өргөдөл хүлээн авснаас хойш ажлын 10 хоногийн дотор шийдвэрлэнэ” гэж өөрчлөн найруулах гэсэн Байнгын хорооны дэмжсэн саналыг дэмжье.

Зөвшөөрсөн

33

Татгалзсан

  9

Бүгд


42

78.6 хувийн саналаар дэмжигдлээ.

Төслийн 1 дүгээр зүйл буюу 12 дугаар зүйлийн “гадаадын хөрөнгө оруулалтын асуудал эрхэлсэн төрийн захиргааны байгууллага хөрөнгө оруулалтын гэрээг бүртгүүлэх тухай өргөдөл, хөрөнгө оруулалтын гэрээний нотариатаар батлагдсан хуулбарыг үндэслэн бүртгэж, энэ тухай гэрчилгээг өргөдөл хүлээн авснаас хойш 10 хоногийн дотор олгоно” гэсэн 12 дахь хэсгийг хасах гэсэн Байнгын хорооны дэмжсэн саналыг дэмжье.

Зөвшөөрсөн

33

Татгалзсан

  9

Бүгд


42

78.6 хувийн саналаар дэмжигдлээ.

Хэлэлцүүлгийн явцад гарсан найруулгын чанартай саналын томъёоллыг нэгтгэн хураахаар тогтов.
Төслийн 1 дүгээр зүйл буюу 12 дугаар зүйлийн гарчгийн “гадаадын хуулийн этгээдийн төлөөлөгчийн газар байгуулахыг зөвшөөрөх” гэснийг “гадаадын хуулийн этгээдийн төлөөлөгчийн газар байгуулах зөвшөөрөл олгох” гэж өөрчлөх

Төслийн 1 дүгээр зүйл буюу 12 дугаар зүйлийн 2 дахь хэсгийг “Хөрөнгө оруулагчийн өргөдөлд” гэснийг “Гадаадын хөрөнгө оруулалттай аж ахуйн нэгж байгуулах тухай өргөдөлд” гэж өөрчлөх.

Төслийн 1 дүгээр зүйл буюу 12 дугаар зүйлийн 3 дахь хэсгийн “Өргөдөлд” гэснийг “Гадаадын хөрөнгө оруулалттай аж ахуйн нэгж байгуулах тухай өргөдөлд” гэж өөрчлөх.

Төслийн 1 дүгээр зүйл буюу 12 дугаар зүйлийн 3 дахь хэсгийн “иргэний паспорт” гэснийг “иргэний үнэмлэх, гадаад паспорт” гэж өөрчлөх.

Төслийн 1 дүгээр зүйл буюу 12 дугаар зүйлийн 3 дахь хэсгийн 5-ын “техник, эдийн засгийн тооцоо” гэснийг “техник, эдийн засгийн үндэслэл” гэж өөрчлөх.

Төслийн 1 дүгээр зүйл буюу 12 дугаар зүйлийн 3 дахь хэсгийн 6-гийн “/байрны түрээсийн гэрээ/” гэснийг “/хөдөлмөрийн аюулгүй ажиллагаа, эрүүл ахуйн стандартын шаардлага хангасан зориулалтын ажлын байрны түрээсийн гэрээ”/ гэж өөрчлөх.

Төслийн 1 дүгээр зүйл буюу 12 дугаар зүйлийн 3 дахь хэсгийн 7-гийн  “хуулинд заасан зөвшөөрөл” гэснийг “хуульд заасан холбогдох зөвшөөрөл” гэж өөрчлөх.

Төслийн 1 дүгээр зүйл буюу 12 дугаар зүйлийн 10 дахь хэсгийн “гадаадын байгууллагын төлөөлөгчийн газар” гэснийг “гадаадын хуулийн этгээдийн төлөөлөгчийн газар” гэж өөрчлөх.

Төслийн 1 дүгээр зүйл буюу 12 дугаар зүйлийн 10 дахь хэсгийн 1, 2 дахь заалтын “гадаадын байгууллагын” гэснийг “гадаадын хуулийн этгээдийн” гэж өөрчлөх.

Төслийн 1 дүгээр зүйл буюу 12 дугаар зүйлийн 10 дахь хэсгийн 5-ын “/түрээсийн гэрээ”/ гэснийг “/хөдөлмөрийн аюулгүй ажиллагаа, эрүүл ахуйн стандартын шаардлага хангасан зориулалтын ажлын байрны түрээсийн гэрээ”/ гэж өөрчлөх.

Төслийн 3 дугаар зүйлийн 2 буюу 14 дүгээр зүйлийн 2 дахь хэсгийн 4-ийн “гадаадын хөрөнгө оруулалтын” гэснийг “гадаадын хөрөнгө оруулалттай аж ахуйн нэгжийн” гэж өөрчлөх

Төслийн 3 дугаар зүйлийн 2 буюу 14 дүгээр зүйлийн 2 дахь хэсгийн 4 дэх заалтын е-гийн “экспорт, импортын мэдээ” гэснийг “экспорт, импортын хэмжээ, нэр төрөл” гэж өөрчлөх.

Төслийн 4 дүгээр зүйлд Гуравдугаар бүлгийн нэрийн “гадаадын хуулийн этгээдийн салбарын үйл ажиллагаа” гэснийг “гадаадын хуулийн этгээдийн төлөөлөгчийн газрын үйл ажиллагаа” гэж өөрчлөхөөр нэмэх.

Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслийн 1 дүгээр зүйлийн “паспортын хуулбар” гэснийг “гадаад паспортын хуулбар” гэж өөрчлөх.

Төслийн 4 дүгээр зүйлд 14 дүгээр зүйлийн 2 дахь хэсгийн 6, 15 дугаар зүйлийн 2 дахь хэсэг, 16 дугаар зүйлийн гарчиг, 16 дугаар зүйлийн 1 дэх хэсэг, 22 дугаар зүйлийн 3 дахь хэсэг, 25 дугаар зүйлийн “нэгж” гэснийг “нэгжийн” гэж, 17 дугаар зүйлийн 1, 17 дугаар зүйлийн гарчиг, 19 дугаар зүйлийн 4 дэх хэсгийн “нэгж” гэснийг “нэгжийг” гэж,18 дугаар зүйлийн 1, 21 дугаар зүйлийн гарчиг, 21 дугаар зүйлийн 1, 3,  5 дахь хэсэг, 24 дүгээр зүйлийн 2, 3 дахь хэсгийн “нэгж” гэснийг “нэгжид” гэж тус тус өөрчлөхөөр нэмж тусгах гэсэн найрлагын саналуудыг бүхэлд нь баталъя.

Зөвшөөрсөн

32

Татгалзсан

10

Бүгд


42

76.2 хувиар санал дэмжигдэж, уг хуулийн төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэхээр шийдвэрлэв.

Уг асуудлыг  17 цаг 25 минутад хэлэлцэж дуусав.

Арван гурав. Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан УИХ-ын Тамгын газрын зөвлөх Д.Насанжаргал, Төрийн байгуулалтын байнгын хорооны референт Г.Чагнаадорж  нар байлцав.

Хуулийн төслийн талаархи төсөл санаачлагчийн илтгэлийг УИХ-ын гишүүн Д.Туяа, Төрийн байгуулалтын байнгын хорооноос хэлэлцэх эсэх асуудлаар гаргасан санал, дүгнэлтийг УИХ-ын гишүүн Ж.Гүррагчаа нар танилцуулав.

Дээрх танилцуулгатай холбогдуулан УИХ-ын гишүүдээс асуулт, санал гараагүй болно.

Д.Лүндээжанцан: Байнгын хорооны саналаар Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн төслийг хэлэлцье.

Зөвшөөрсөн

36

Татгалзсан

  5

Бүгд


41

87.8 хувийн саналаар хэлэлцэх нь зүйтэй гэж үзсэн тул хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэхээр шийдвэрлэв.

Уг асуудлыг 17 цаг 33 минутад хэлэлцэж дуусав.

Арван дөрөв.Үндсэн хуулийн цэцийн гишүүнд олгох албан ажлын онцгой нөхцөлийн нэмэгдлийн хэмжээг шинэчлэн тогтоох тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Үндсэн хуулийн цэцийн орлогч дарга Н.Жанцан, УИХ-ын Тамгын газрын зөвлөх Т.Оюунчимэг, Хууль зүйн байнгын хорооны референт Б.Баасандорж нар байлцав.

УИХ-ын тогтоолын төслийг анхны хэлэлцүүлэгт бэлтгэсэн талаархи Хууль зүйн байнгын хорооны санал, дүгнэлтийг УИХ-ын гишүүн Ц.Мөнх-Оргил уншиж танилцуулав.

Д.Лүндээжанцан: Байнгын хорооны саналаар УИХ-ын тогтоолын төслийг анхны хэлэлцүүлгээр батлах горимын саналыг дэмжье.

Зөвшөөрсөн

31

Татгалзсан

  9

Бүгд


40

77.5 хувийн саналаар дэмжигдлээ.

Үндсэн хуулийн цэцийн гишүүнд олгох албан ажлын онцгой нөхцөлийн нэмэгдлийн хэмжээг шинэчлэн тогтоох тухай УИХ-ын тогтоолыг баталъя.

Зөвшөөрсөн

34

Татгалзсан

  7

Бүгд


41

82.9 хувийн саналаар Үндсэн хуулийн цэцийн гишүүнд олгох албан ажлын онцгой нөхцөлийн нэмэгдлийн хэмжээг шинэчлэн тогтоох тухай УИХ-ын тогтоол батлагдлаа /17.37/

Уг асуудлыг 17 цаг 37 минутад хэлэлцэж дуусав.

Арван тав.Хот байгуулалтын тухай хуулийн шинэчилсэн найруулгын төсөл /хэлэлцэх эсэх/

Хэлэлцэж буй асуудалтай холбогдуулан Барилга, хот байгуулалтын сайд Ц.Цолмон, дэд сайд Ц.Дашдорж, төрийн нарийн бичгийн дарга Ц.Ганхүү, газрын дарга Н.Очирбат, Г.Мягмар, УИХ-ын Тамгын газрын зөвлөх Д.Насанжаргал, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.

Хуулийн төслийн талаарх төсөл санаачлагчийн илтгэлийг УИХ-ын гишүүн Д.Ганхуяг, хуулийн төслийн хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Ц.Баярсайхан нар танилцуулав.

Д.Лүндээжанцан: Байнгын хорооны саналаар Хот байгуулалтын тухай хуулийн шинэчилсэн найруулгын төслийг хэлэлцье.

Зөвшөөрсөн

33


Татгалзсан

  8


Бүгд


41

80.5 хувийн саналаар хэлэлцэх нь зүйтэй гэж үзсэн тул хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэхээр шийдвэрлэв.

Уг асуудлыг 17 цаг 45 минутад хэлэлцэж дуусав.

Арван зургаа.Концессийн тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Хууль зүй, дотоодын хэргийн сайд Ц.Мөнх-Оргил, газрын дарга Ц.Цолмон, УИХ-ын Тамгын газрын зөвлөх Л.Өлзийсайхан, Эдийн засгийн байнгын хорооны референт Д.Отгон нарын бүрэлдэхүүнтэй ажлын хэсэг байлцав.

Хуулийн төслийн талаарх төсөл санаачлагчийн илтгэлийг УИХ-ын гишүүн Ц.Мөнх-Оргил, хуулийн төслийн хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Д.Одхүү нар танилцуулав.

Д.Лүндээжанцан: Байнгын хорооны саналаар Концессийн тухай хуулийн төслийг хэлэлцье.

Зөвшөөрсөн

25


Татгалзсан

17


Бүгд


42

59.5 хувийн саналаар хэлэлцэх нь зүйтэй гэж үзсэн тул хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэхээр шийдвэрлэв.

Арван долоо.Эцсийн найруулга

УИХ-ын дарга Д.Лүндээжанцан Цацрагийн хамгаалалт, аюулгүй байдлын тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд нэмэлт оруулах тухай, Монгол Улсын Их Хурлын сонгуулийн тухай хуульд өөрчлөлт оруулах тухай, Орон нутгийн хурлын сонгуулийн тухай хуульд өөрчлөлт оруулах тухай хуульд өөрчлөлт оруулах тухай Монгол Улсын хууль, Тогтоолын хавсралтад нэмэлт оруулах тухай, Монакогийн Хант Улстай дипломат харилцаа тогтоох тухай, Үндсэн хуулийн цэцийн 2008 оны 06 дугаар дүгнэлтийн тухай УИХ-ын тогтоолын эцсийн найруулгыг уншиж танилцуулав.

Монгол Улсын Их Хурлын сонгуулийн тухай хуульд өөрчлөлт оруулах тухай хуулийн эцсийн найруулгатай холбогдуулан УИХ-ын гишүүн Ц.Нямдорж санал хэлэв.

УИХ-ын гишүүд дээрх хууль, тогтоолын эцсийн найруулгуудыг сонсов /17.00 цагт/

12.05-12.10 цагт Төв аймгийн Алтанбулаг сумын дунд сургуулийн 11 дүгээр ангийн сурагчид, 12.10-12.15 цагт Багануур дүүргийн худалдааны салбарын ахмадууд, 12.20-12.25 цагт Говь-Алтай аймгийн Жаргалант сумын малчид, 12.40-12.45 цагт Төв аймгийн Эрдэнэсант сумын иргэд УИХ-ын чуулганы нэгдсэн хуралдааны үйл ажиллагаатай тус тус танилцав.

Энэ өдрийн хуралдаан 17 цаг 55 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА



Д.САНДАГ-ОЧИР


Тэмдэглэл нэгтгэсэн: 


ХУРАЛДААНЫ НАРИЙН 


БИЧГИЙН ДАРГА





Ч.АЛТАНЦЭЦЭГ

УЛСЫН ИХ ХУРЛЫН 2008 ОНЫ ХАВРЫН ЭЭЛЖИТ ЧУУЛГАНЫ 

5 ДУГААР САРЫН 22-НЫ ӨДӨР /ПҮРЭВ ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Лүндээжанцан: - Энэ өдрийн амгаланг айлтгая, ирцийг танилцуулъя. 38 гишүүн ирж, 50.3 хувьтай байна, УИХ-ын хаврын чуулганы 2008 оны 5 дугаар сарын 22-ны өдрийн нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдааны хэлэлцэх асуудлыг танилцуулъя. 

1.Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төсөл, Үндсэн хуулийн цэцийн 2008 оны 06 дугаар дүгнэлтийг хүлээн авсантай холбогдуулан 

2.Орон нутгийн Хурлын сонгуулийн тухай хуульд өөрчлөлт оруулах тухай хуульд өөрчлөлт оруулах тухай хуулийн төсөл, Ерөнхийлөгчийн хоригийг хүлээн авсантай холбогдуулан
3.Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төсөл, эцсийн хэлэлцүүлэг

4.Жагсаалт батлах тухай УИХ-ын тогтоолын төсөл, анхны хэлэлцүүлэг
5.Монгол Улсын 2009-2011 оны төсвийн хүрээний мэдэгдлийг зөвшөөрөх тухай УИХ-ын тогтоолын төсөл, анхны хэлэлцүүлэг

6.Засгийн газрын тусгай сангийн тухай хуульд нэмэлт оруулах тухай, Монгол Улсыг хөгжүүлэх сангийн тухай хуульд нэмэлт оруулах тухай хуулийн төсөл, анхны хэлэлцүүлэг

7.Засгийн газарт эрх олгох тухай УИХ-ын тогтоолын төсөл, анхны хэлэлцүүлэг

8.Онцгой албан татварын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай  хуулийн төсөл, Тогтоолд өөрчлөлт оруулах тухай Улсын Их Хурлын тогтоолын төсөл, анхны хэлэлцүүлэг

9.Хөдөлмөрийн аюулгүй байдал, эрүүл ахуйн тухай, Хөдөлмөрийн тухай хуульд нэмэлт, өөрчлөлт оруулах тухай хуулийн төсөл, эцсийн хэлэлцүүлэг
10.Монгол Улс, Монакогийн Хант Улстай дипломат харилцаа тогтоох тухай УИХ-ын тогтоолын төсөл, анхны хэлэлцүүлэг
11.Цацрагийн хамгаалалт, аюулгүй байдлын тухай хуульд нэмэлт, өөрчлөлт оруулах тухай хууль, Монгол Улсын Засгийн газрын тухай хуульд нэмэлт оруулах тухай хуулийн төсөл, Тогтоолын хавсралтад нэмэлт оруулах тухай УИХ-ын тогтоолын төсөл, анхны хэлэлцүүлэг
12.Гадаадын хөрөнгө оруулалтын тухай хуульд нэмэлт, өөрчлөлт оруулах тухай, Компаний тухай хуульд нэмэлт оруулах тухай, Хуулийн этгээдийн улсын бүртгэлийн тухай  хуульд өөрчлөлт оруулах тухай хуулийн төсөл, анхны хэлэлцүүлэг

13.Хот байгуулалтын тухай хуулийн шинэчилсэн найруулгын төсөл, хэлэлцэх эсэх

14.Концессийн тухай хуулийн төсөл, хэлэлцэх эсэх
15.Бусад гэсэн асуудлууд байна. 

Ингээд эхнийхээ асуудалд оръё. Төрийн байгуулалтын байнгын хорооны дарга Дондог, Төрийн байгуулалтын байнгын хорооны гишүүн Баярцогт нар байна уу? Хуулийнхаа төсөл дээр ажлын хэсэг хуралдмаар байгаа юм. Ингээд би энийг албан ёсоор мэдэгдье. Яагаад гэхээр чуулган өндөрлөх дөхөөд байгаа учраас. Газрын тосны асуудал бий, нөгөөх нь Ашигт малтмалын хуулийн ажлын хэсэг Их Хуралд оруулж ирэх хэрэгтэй, яаралтай, Пүрэвдорж гишүүн байгаа байх. Бат-Үүл гишүүн. 

Нэг.Үндсэн хуулийн цэцийн 2008 оны 06 дугаар дүгнэлттэй холбогдуулан Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төсөл

Д.Лүндээжанцан: - Ингээд эхний хэлэлцэх асуудалдаа оръё. Үндсэн хуулийн цэцийн 2008 оны 06 дугаар дүгнэлтийг хүлээн авсантай холбогдуулан Монгол Улсын Их Хурлын сонгуулийн тухай хуульд өөрчлөлт оруулах тухай хуулийн төслийг хэлэлцье. Уг төслийн талаар Төрийн байгуулалтын байнгын хорооны санал, дүгнэлтийг сонсоё, санал, дүгнэлтийг УИХ-ын гишүүн С.Баярцогт танилцуулна, Баярцогт гишүүнийг индэрт урьж байна.


С.Баярцогт: - Улсын Их Хурлын дарга, эрхэм гишүүд ээ,

Улсын Их Хурал Монгол Улсын Их Хурлын сонгуулийн тухай хуулийн 27 дугаар зүйлийн 27.4.3 дахь заалт Монгол Улсын Үндсэн хуулийн холбогдох заалтыг зөрчсөн байна гэсэн Үндсэн хуулийн цэцийн 2008 оны 6 дугаар дүгнэлтийг 2008 оны 5 дугаар сарын 20-ны өдөр хэлэлцэж хүлээн зөвшөөрсөн билээ.

Монгол Улсын Их Хурлын чуулганы хуралдааны дэгийн хуулийн 32.1.5-д хууль, УИХ-ын бусад шийдвэр Үндсэн хуульд нийцээгүй гэсэн Цэцийн дүгнэлтийг УИХ хүлээн зөвшөөрсөн бол тухайн хууль зохих шийдвэрт нэмэлт, өөрчлөлт оруулна. Мөн хуулийн 32.1.7-д энэ хуулийн 32.1.5-д заасан хууль, УИХ-ын бусад шийдвэрт нэмэлт, өөрчлөлт оруулах тухай төслийг холбогдох Байнгын хороо боловсруулж, нэгдсэн хуралдаанд оруулна гэж заасны дагуу Төрийн байгуулалтын байнгын хороо 2008 оны 5 дугаар сарын 21-ний өдрийн хуралдаанаараа Монгол Улсын Их Хурлын Сонгуулийн тухай хуульд өөрчлөлт оруулах тухай хуулийн төслийг хэлэлцээд УИХ-ын нэгдсэн хуралдаанд оруулж байна.

Хуулийн төсөлд Монгол Улсын Их Хурлын Сонгуулийн тухай хуулийн 27 дугаар зүйлийн 27.4.3 дахь заалтын “ялгүй байх” гэснийг “ял шийтгүүлж байгаагүй” эсвэл “ял шийтгүүлж байсан боловч Монгол Улсын Эрүүгийн хуулийн 78.2-т заасны дагуу ялгүй болсон, 78.3-т заасны дагуу ялгүйд тооцогдсон байх” гэж өөрчлөн найруулахаар тусгасан болно.

УИХ-ын эрхэм гишүүд ээ, Монгол Улсын Их Хурлын Сонгуулийн тухай хуульд өөрчлөлт оруулах тухай хуулийн төслийг хэлэлцэн шийдвэрлэж өгөхийг та бүхнээс хүсье. Анхаарал тавьсан явдалд баярлалаа.


Д.Лүндээжанцан: - Баярцогт гишүүнд баярлалаа, одоо Төрийн байгуулалтын байнгын хорооноос асуух асуулттай гишүүд асуултаа асууя, алга байна. Одоо Байнгын хорооны санал, дүгнэлттэй холбогдуулан асуулт асуух гишүүд асуултаа асууж дууслаа, алга байна. Одоо УИХ-ын, нэг тодруулах юм байгаа юм шүү, Эрүүгийн хуулийн 78.2 чинь ялгүй болсон гэж байгаа, нөгөөх нь 78.3 нь болохоор заасны дагуу ялгүйд тооцогдсон гээд, яг тэр хуулийнхаа хэллэгээр яваа биз, Нямдорж гишүүн.


Ц.Нямдорж: - Эрүүгийн хуулийн 78.2, 78.3-т заасны дагуу ялгүй болсон буюу ялгүйд тооцогдсон байх гэж томъёолох ёстой юм байна л даа. Тэгээд энийгээ нэг баталдаг л байх даа. 


Д.Лүндээжанцан: - 78.2, 78.3-т заасны дагуу гэж найруулгы нь болох л юм байна. Ингээд энэ хуулийг, одоо УИХ-ын Сонгуулийн тухай хуульд өөрчлөлт оруулах тухай хуулийг баталъя гэсэн санал хураалт явуулъя.

Санал хураалтанд 44 гишүүн оролцож, зөвшөөрсөн 28, татгалзсан 16, 63.6 хувийн саналаар хууль батлагдлаа /10.54 цаг/.

Үүнтэй холбогдуулаад Эрүүгийн хууль өөрчлөлт оруулах болоод Сонгуулийн хуулийг дагаж мөрдөх журмын тухай хуулиуд татагдаад энэ бол ингээд, тэр хэсэг нь, хасъя гэж явах юм байна, ингээд цаашаа явах юм байна гэж ойлголцъё, хасах тухай санал хураагдах юм байна.

Уг асуудлыг 10 цаг 56 минутанд хэлэлцэж дуусав.

Хоёр.Орон нутгийн Хурлын сонгуулийн тухай хуульд өөрчлөлт 

оруулах тухай хуульд өөрчлөлт оруулах тухай хуулийн төсөл /Ерөнхийлөгчийн хоригийг хүлээн авсантай холбогдуулж/
Д.Лүндээжанцан: - Монгол Улсын Ерөнхийлөгчийн хоригийг хүлээн авсантай холбогдуулан Орон нутгийн Хурлын сонгуулийн тухай хуульд өөрчлөлт оруулах тухай хуульд өөрчлөлт оруулах тухай хуулийн төслийг хэлэлцье, уг хуулийн төслийн талаар Төрийн байгуулалтын байнгын хорооны санал, дүгнэлтийг сонсоё, санал, дүгнэлтийг УИХ-ын гишүүн Д.Туяа танилцуулна, Туяа гишүүнийг индэрт урьж байна.

Д.Туяа: - Улсын Их Хурлын дарга, эрхэм гишүүд ээ,

Улсын Их Хурлаас 2008 оны 4 дүгээр сарын 11-ний өдөр баталсан Орон нутгийн Хурлын сонгуулийн тухай хуульд өөрчлөлт оруулах тухай хуулийн 2 дугаар зүйлийн Орон нутгийн Хурлын сонгуулийн тухай хуулийн 42.1.3-т өөрчлөлт оруулсан хэсэгт Монгол Улсын Ерөнхийлөгчөөс тавьсан хоригийг Улсын Их Хурал 2008 оны 5 дугаар сарын 15-ны өдрийн нэгдсэн хуралдаанаараа хэлэлцээд уг хоригийг хүлээн зөвшөөрөх нь зүйтэй гэж үзсэн билээ.

Монгол Улсын Их Хурлын чуулганы хуралдааны дэгийн тухай хуулийн 31 дүгээр зүйлийн 31.9-д “Ерөнхийлөгчийн хоригийг хүлээж авсантай холбогдуулан хууль, Улсын Их Хурлын бусад шийдвэрт нэмэлт, өөрчлөлт оруулах болон холбогдох шийдвэрийн төслийг холбогдох байнгын хороо боловсруулж нэгдсэн хуралдаанд оруулна” гэж заасны дагуу тус Байнгын хорооноос Орон нутгийн Хурлын сонгуулийн тухай хуульд өөрчлөлт оруулах тухай хуульд өөрчлөлт оруулах тухай хуулийн төслийг Улсын Их Хурлын нэгдсэн хуралдаанд оруулж байна. 

Улсын Их Хурлын эрхэм гишүүд ээ, Орон нутгийн Хурлын сонгуулийн тухай хуульд өөрчлөлт оруулах тухай хуульд өөрчлөлт оруулах тухай хуулийн төслийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

Д.Лүндээжанцан: - Гишүүдэд асуулттай гишүүн байна уу? алга байна. Асуулт, хариулт дууслаа.

Одоо Чуулганы хуралдааны дэгийн тухай хуульд шаардлагатай гэж үзвэл зохих нэмэлт, өөрчлөлт оруулах тухай хууль, УИХ-ын шийдвэрийн төслийг хэлэлцэн баталж болно гэж заасан. Ингээд Байнгын хорооны санал, дүгнэлттэй холбогдуулан асуух асуулт дууссан. Одоо Орон нутгийн Хурлын сонгуулийн тухай хуульд өөрчлөлт оруулах тухай хуульд өөрчлөлт оруулах тухай хуулийг баталъя. Энэ нь Орон нутгийн Хурлын сонгуулийн тухай хуульд нэмэлт өөрчлөлт оруулах тухай хуулийн  2 дугаар зүйлийн “дутуу буюу” гэснийг хассугай гэсэн заалттай хууль байгаа, энэ хуулиа баталъя гэсэн санал хураалт явуулъя. Гишүүд санал хураалт болж байна шүү, хуулийг баталъя гэсэн санал хураалт явуулж байна.

Санал хураалтанд 46 гишүүн оролцож, зөвшөөрсөн 37, татгалзсан 9, 80.4 хувийн саналаар уг хууль батлагдлаа /10.59 цагт/.

Уг  асуудлыг 11.00 цагт хэлэлцэж дуусав.

Гурав.Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай,  Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төсөл /УИХ-ын гишүүн Д.Ганхуяг нарын болон Засгийн  газраас өргөн мэдүүлсэн/ /эцсийн хэлэлцүүлэг/

Д.Лүндээжанцан: - Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслийн эцсийн хэлэлцүүлгийг эхэлье. 

Уг асуудлын талаар Эдийн засгийн байнгын хорооны танилцуулгыг УИХ-ын гишүүн Г.Батхүү танилцуулна, Батхүү гишүүнийг индэрт урьж байна.

Г.Батхүү: - Улсын Их Хурлын дарга, эрхэм гишүүд ээ,

Улсын Их Хурал 2008 оны 5 дугаар сарын 16-ны өдрийн нэгдсэн хуралдаанаараа Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслүүдийн анхны хэлэлцүүлгийг хийж, эдгээр хуулийн төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

Тус Байнгын хороо дээр дурдсан хуулийн төслүүдийг эцсийн хэлэлцүүлэгт бэлтгэхдээ нэгдсэн хуралдааны анхны хэлэлцүүлгээр олонхийн дэмжлэг авсан дараахь саналуудыг төсөлд нэмж тусган төслүүдийн эцсийн хувилбарыг бэлтгэлээ:

1.Төслөөс “гэр бүлийн хэрэгцээний” гэсэнтэй холбоотой зүйл, заалтуудыг хасав.

2.Төсөлд “Монгол Улсын иргэнд газар өмчлүүлэх тухай хуулийн 7 дугаар зүйлийн 7.1-ийн “гэр бүлийн хэрэгцээнд өмчлүүлэх газрын байршил, хэмжээ” гэснийг “Иргэнд өмчлүүлэх газрын байршил, хэмжээ” гэж өөрчлөхөөр нэмж тусгалаа.

3.Төсөлд “Нийслэлийг аймгийн төвтэй холбосон улсын чанартай авто замын дагуух сумын төвөөс бусад газарт 0.07 хүртэл га газрыг иргэнд өмчлүүлэхтэй холбогдсон 7.1.4 дэх заалт нэмэв.

4.Төсөлд Монгол Улсын иргэнд газрыг нэг удаа өмчлүүлэх хугацааг 2013 оны 5 дугаар сарын 1-ний өдөр хүртэл сунгахаар туслаа.

Монгол Улсын Их Хурлын чуулганы хуралдааны дэгийн тухай хуулийн 24.6-д “Улсын Их Хурал шаардлагатай гэж үзвэл хууль, Улсын Их Хурлын бусад шийдвэрийг хэрэгжүүлэх арга хэмжээний тухай тогтоол, уг хуулийг дагаж мөрдөх журмын тухай хууль болон бусад хууль тогтоомжид нэмэлт, өөрчлөлт оруулах төслийг энэ хуульд заасан журмын дагуу хэлэлцэн баталж болно.” гэж заасны дагуу тус Байнгын хорооноос санал хураалгахаар дараахь саналыг Улсын Их Хурлын нэгдсэн хуралдаанд оруулж байна:

1.2008 оны 5 дугаар сарын 1-ний өдрөөс өмнө гэр бүлийн хэрэгцээний зориулалтаар өмчлүүлсэн газар нь тухайн гэр бүлийн аль нэг гишүүний өмчлөлд үлдэхээр, гэр бүлийн бусад гишүүн хуульд заасан журмаар газрыг шинээр өмчилж авахтай холбогдсон заалтыг Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуульд нэмэх.
2.“Хууль хэрэгжүүлэх арга хэмжээний тухай” Улсын Их Хурлын тогтоолоор нийслэлийг аймгийн төвтэй холбосон улсын чанартай авто замын дагуух газрыг иргэнд нэг удаа үнэгүй өмчлүүлэх газрын хэмжээ, байршлыг  тогтоох, уг газрын хэмжээ, байршлыг тогтоохтой холбогдон гарах зардлыг  шийдвэрлүүлэх арга хэмжээ авах талаар Засгийн газарт даалгах.

Мөн Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслүүдийг батлагдсан өдрөөс нь эхлэн дагаж мөрдөх нь зүйтэй гэж Байнгын хороо үзлээ.

Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслүүд болон санал хураалгах зарчмын зөрүүтэй саналын томъёоллыг Та бүхэнд тараасан болно.

Улсын Их Хурлын эрхэм гишүүд ээ, Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслүүдийг баталж өгөхийг Та бүхнээс хүсье.

Анхаарал тавьсанд баярлалаа.

Д.Лүндээжанцан: - Батхүү гишүүнд баярлалаа, одоо танилцуулгатай холбогдуулан асуулт асуух гишүүд асуултаа асууя. Раднаа гишүүн асуултаа асууя.

Ч.Раднаа: - Баярлалаа. Энэ дээр нэг асуулт байна. 4.1.1 дээр чинь хуучин гэр бүлийн хэрэгцээний гэдгийг хувийн гэж болгож байгаа шүү дээ, тэр маань энэ дээр алга болчихож.

Д.Лүндээжанцан: - Тэрийг анхны хэлэлцүүлгээр хувийн хэрэгцээний гэдгийг хассан санагдаад байх юм.

Ч.Раднаа: - Тэгэхээр энд хуулийн төсөлд анхны хэлэлцүүлгээр дэмжигдсэн саналуудыг тусгасан төсөл гээд бидэнд оруулаад ирлээ шүү дээ, нийслэлийн, аймаг, төв, дагуух гээд, энэ чинь ер нь эцсийн төсөл гэж би ойлгож байгаа, гэтэл энэ дээр маань нөгөөх эхний өргөн барьсан төсөл дээр маань байсан 4.1.1 дээрх гэр бүлийн хэрэгцээний гэдгийн хувийн гэдэг маань энд алга болчихож, яагаад алга болсон юм болоо, эсвэл ямар учир байна вэ, нэгдүгээр асуудал. Эсвэл тэр хуучин төсөл санаачлагчийн өргөн барьсан 1 дүгээр зүйлийг хассугай гэсэн юм эсвэл энд орох ёстой, хасч байгаа болбол, хасаагүй юм бол энэ сүүлчийн төсөл дээр орох ёстой, нэгдүгээр асуудал, энэ юу болов?

Хоёрдугаар асуудал бол дагаж мөрдөх журмын тухай хууль байна шүү дээ, хуулийн тэр 8 оны 5 сарын 1-нээс өмнө гэр бүлийн хэрэгцээний зориулалтаар газар өмчилж авсан иргэд гэчихээд тэр нь бол яах вэ, нэг гишүүн дээрээ үлдээд дараа нь үлдсэн гишүүд нь мөн зориулалтаар газрыг нэг удаа үнэгүй өмчилж авна гэсэн байгаа юм, мөн зориулалтаар гэхээр гэр бүлийн зориулалтаар болчихоод байна. Энийг одоо өөрчлөх арга байна уу?

Дэс дээр нь яаж байгаа юм бол, дагаж мөрдөх журмын тухай хуулийн чинь дэс дээр нь нэгдүгээр зүйл гэснээ 4 дүгээр зүйл болоод тэгээд 2 болоод, тэгээд 3 болчих юм, 1, 2, 3, 4 гэж дэсэлж болохгүй байгаагийн учир нь юу юм бол?

Дээр нь сумын төвөөс хүснэгт байгаа шүү дээ, замын дагуух хүснэгтийн сумын төвөөс бусад гэдгийг аймгийн төв дундуур бас гарч байгаа юм даа, тэгэхээр одоо юу гэмээр юм бэ, Дархан, Сэлэнгэ, тэгвэл нийслэлийг аймгийн төвтэй холбосон гэдгийн учир юу юм бэ? Тэр аймгийн төв өөрөө сум юм бол? Тэгэхээр нийслэлийг аймгийн төвтэй гэдгийн учир юу юм бэ? Эсвэл зөвхөн сумын төвөөр дайрахгүй, энэ зам чинь аймгийн төвөө дайраад байгаа, энэ хэдэн асуултад хариулж өгөөч.

Д.Лүндээжанцан: - Ганхуяг дарга, Эдийн засгийн хороо хариулъя.

Д.Ганхуяг: - Нэгдүгээр хэлэлцүүлгийн үед яригдсан асуудлыг нэгдүгээр асуудал нь тэр байна, хувийн хэрэгцээнд гэдгийг угаасаа хасаад гэр бүлийн зориулалтаар гэдэг нь хэвээрээ, гэхдээ гэр бүлийн зориулалтаар өмчлөхдөө иргэн бүрт нь хувьчилна гэсэн заалтаар нэгдүгээр хэлэлцүүлгийн үед шийдсэн шүү дээ, тэрүүгээрээ байгаа гэж хэлэх байна.

Хоёрдугаарт нь, хоёрдугаар асуултаа тодруулаач, Раднаа гишүүнээ.

Ч.Раднаа: - Тэгсэн болбол нэгдүгээр зүйлээсээ төсөл санаачлагчийн нэгдүгээр зүйлийг хассугай гэж энд яагаад?

Д.Ганхуяг: - Давхар хассан юм, нэгдүгээр хэлэлцүүлгийн үед хассан юм, анхны хэлэлцүүлэг дээр хассан юм.

Ч.Раднаа: - Тэгэхээр нөгөө хассан маань энд хасагдахаар тусах уу?

Д.Лүндээжанцан: - Өргөн барьсныг бол хассан юм.

Д.Ганхуяг: - Өргөн барьсныг хассан, татсан ч зүйл байгаа. Тэгэхээр өөрөөр хэлбэл тэр Монгол улсын иргэнд газар өмчлөх тухай хуулийн 5.1 бий шүү дээ, тэр чинь хүснэгтийнхээ урд талд гэр бүлийн хэрэгцээнд гэж байгаа шүү дээ, тэр нь хэвээрээ, зөвхөн нөгөө 0.07, 0.35, 0.5 бий шүү дээ, тэрний дээд талынх нь хүснэгтэд гэр бүлийнх нь хэрэгцээнд зориулан иргэн бүрт гэдэг ганцхан хүснэгтийн тийм өөрчлөлтөөр явах нь зүйтэй юм гээд, ингээд хэлэлцүүлгийн явцад ингээд өөрчлөгдсөн юм гэж хэлэх байна. Иргэн бүртээ гээд ойлгочих, ерөөсөө авсан юм.

Хоёрдугаар асуултаа тодруулаач.

Д.Лүндээжанцан: - Хоёрдугаар асуултын 1 дүгээр зүйл гэсэн мөртлөө 4 гээд явчихлаа гэж, тэр нь хуулиндаа орж өгөх зүйл, тийм учраас энэ дээр яриа байхгүй юм байна лээ. 3 дахь нь яах вэ дээ, мөн зориулалтаар гэдэг үг байгаа шүү дээ, тэр.

Д.Ганхуяг: - Тэр чинь редакцийн юм байхыг үгүйсгэхгүй, ер нь бол ийм хувилбар байсан юм. Өнөөдөр 2008 оны 5 сарын 1-нийг хүртэл өрхөд газар өмчлүүлээд ирсэн, тухайлбал нийслэлд гэхэд нэг өрхөд 0.07 га газар, тэгэхээр дараагийн иргэн гэр бүлийн иргэн, гэр бүлийн гишүүн газар хувьчлах өргөдлөө гаргахдаа өмнөх хувьчилсан газраа хэн нэгэн дээрээ шилжүүлээд дараагийнх нь 0.07 га газраа гэр бүлийнхээ зориулалтаар хувьчилж байна гэсэн ийм давхар процесс явахаар томъёолсон юм. Гэтэл мөн гэдэг нь, мөн зориулалтаар гэдгий нь гэр бүлийн зориулалтаар гэж ойлгож болно, мөн 0.07 га газар гэж ойлгож болно, ийм л юм даа.

Д.Лүндээжанцан: - Ганцхан энд байна шүү дээ, гэр бүлийн нэг гишүүндээ шилжүүлнэ гэдэг нь гэр бүл дотроо маргаан гарах вий гэж, одоо хамгийн хэцүү юм тэр.

Д.Ганхуяг: - Ер нь бол нэг сумаар хоёр туулай буудах ийм л асуудал.

Д.Лүндээжанцан: - Батхүү гишүүн, ажлын хэсэг.

Г.Батхүү: - Саяын ярьсан зүйл дээр тодруулж хэлэхэд гэр бүлийн аль нэг гишүүнд нь тэр газрыг өгөх тухай асуудлыг гэр бүл дотроо шийднэ, шинээр бусад хүмүүст шинээр газар авч байгаа хүнтэй ижил эрх зүйн юугаар авна гэсэн үг. Тэр гэр бүлийн эзэмшиж байгаа газрыг яах вэ гээд ажлын хэсэг дээр их ярьсан л даа, тэр газрыг буцааж аваад шинээр бүгдэд нь ижил олгоё гэсэн саналууд зарим улсууд ярьж байсан, тэгэхэд маш хүндрэлтэй юм билээ, урьдчилаад гэр бүлийн зориулалтаар авсан байгаа газар дээрээ ногоо тарьсан ч байдаг юмуу, хашаа барьсан ч байдаг юмуу, янз бүрийн хөрөнгө оруулалт хийсэн,тэгээд тэрийг буцааж эргүүлж өгнө гэдэг маргаантай асуудал болж байгаа учраас гэр бүлийн хүссэнийг гишүүнд нь өгье гэж байгаа юм.

Тэгээд гэр бүлийн 5 ам бүлтэй гэр бүл байлаа гэхэд нэг нь авлаа гэхэд хуучин өмчилж байсан гэр бүл өмчилж байсан газраа авч үлдээд, 4 нь шинээр газар авч байгаа иргэний адилаар л авна. Авсан газраа хувь хүнд өөрт нь өгч байна гэсэн үг шүү дээ, тэрийгээ гэр бүлийн зориулалтаар ашиглана уу, тусдаа өөрөө ашиглаад явах нь тухайн хүний асуудал гэж үзэж байгаа юм.

Тэр аймгийн төв гэж Раднаа гишүүн асуугаад байна, тэгэхээр аймгийн төв чинь өөрөө сум, тухайлбал Өвөрхангай аймгийн төв Арвайхээр сум гээд, тэгэхээр сум гэдэг юундаа бүгдээрээ ороод явж байгаа. Улаанбаатараас аймгийн төвийг холбосон улсын чанартай зам гэж байгаа нь өөрөө авто замын тухай хууль дээр байгаа яг томъёоллоор нь оруулж тавьсан юм.

Д.Лүндээжанцан: - Тэгэхээр эхнэр, нөхөр хоёр би авах уу, чи авах уу, энэ одоо байгаа газраа гээд, энэ хашаатай айлууд газраа хувьчлаад авсан байна шүү дээ, эхнэр авах уу, нөхөр авах уу, энэ чинь их учиртай юм болно шүү.

Д.Ганхуяг: - Өмнөх харилцаа ч гэсэн адилхан шүү дээ, хүн мөнх биш, хэн нэг нь нас барна, хэн нэгэн дээр нь шилжинэ шүү дээ, тэрийг тэгж мушгиад хэрэггүй.

Г.Батхүү: - Тэгэхээр эхнэр авах уу, нөхөр авах уу гэдгийг бид нар орж зохицуулах биш, гэр бүл дотроо шийдээд явна шүү дээ. гэр бүл дотроо гэр бүлийн 5 гишүүний хэн нэг нь гэр бүлээрээ өмчилж байсан газраа аваад бусад нь шинээр авч байгаа маягаар авъя гэж байгаа юм.

Д.Лүндээжанцан: - Ерөнхийдөө бид нар нэг л гарц, Очирхүү гишүүн асуултаа асууя.

Г.Батхүү: - Очирхүү гишүүн ажлын хэсгийн гишүүн шүү дээ.

Д.Лүндээжанцан: - Өөрөө өргөн барьсан гишүүн.

Т.Очирхүү: - Би мэдэж байна, ажлын хэсэгтэй холбогдсон асуудал ерөөсөө биш, одоо тэгэхээр ийм юм байгаа юм, зохион байгуулах асуудлы нь Засгийн газраас бас тодруулчих асуудал байгаа юм. Газрын кадастрын ажлыг 2003 оноос хойш 5 жил хийж байгаа, тэгээд асар их ажил, бас их хэмжээний хөрөнгө гарна, тэгэхээр одоо концепци өөрчлөгдөж байгаа нөхцөлд ямархуу хэмжээний хөрөнгө гаргах вэ, хөрөнгийнхөө эх үүсвэрийг юу гэж бодож байгаа юм гэсэн зүйлийг би Батсүх даргаас Их Хурлын гишүүдэд ингэж зохион байгуулна гэж хэлээд өгөөчээ  гэж хүсч байна, нэгд.

Хоёрт нь улсын чанартай замын дагуух газрууд дээр кадастрын ажлыг, кадастрыг дахиж хийх хэрэгтэй болох уу, тэрэн дээр хөрөнгийн ямар эх үүсвэр хэрэгтэй болох вэ, Их Хурлаар хэдийд шийдүүлэх вэ гэдэг асуудлыг л асуух гээд байна.

Д.Лүндээжанцан: - Батсүх дарга хариулъя.

Ш.Батсүх: - Очирхүү гишүүний асуултад хариулъя, тэгэхээр өнгөрсөн хугацаанд Азийн хөгжлийн банкны зээлийн манай дээр хэрэгжиж байгаа төслийн хөрөнгөөр энэ бэлтгэл ажлуудын нэг хэсгийг хийж байгаа. Нэг хэсэг нь улсын төсвийн хөрөнгөөр хийгдэж байгаа, хуулинд заасан олон бэлтгэл ажлууд газар өмчлүүлэхийн өмнө хийх шаардлагатай байдаг. Тухайлбал кадастрын зураг, газрын хянан баталгаа, тэгээд гэрчилгээ хэвлүүлэх зэрэг олон ажлууд байгаа. Иргэн бүрт газар өмчлүүлснээр үлдсэн иргэдийн тоогоор аваад үзэх юм бол жил бүр нэлээд зардал гарахаар байгаа, гэрчилгээ,хянан баталгаа, кадастрын зураглал зэрэг ажлуудад. Тэгэхээр энийг улсын төсөвт тусгаад жил бүр шийдээд явах юм бол бололцоотой. 

Жилдээ 40-өөд, 39 тэрбум орчим төгрөг энэ ажилд зарцуулагдахаар бид урьдчилсан байдлаар тооцоо хийсэн байгаа, 5 жилийн хугацаандаа нийтдээ 192 тэрбум төгрөг зарцуулагдахаар ингэж тооцогдсон байгаа. Тийм учраас тогтоолын төсөл орж ирсэн байгаа, энэ тогтоолын төслийг хэлэлцээд шийдэх юм бол тогтоолоор Засгийн газарт үүрэг өгөгдөөд, тэгээд Засгийн газар төсөвтөө тусгаад явах бололцоо байгаа байхаа гэж бодож байна.

Д.Лүндээжанцан: - Очирхүү гишүүн.

Т.Очирхүү: - 2009 оны төсөв дээр яг энэ жил хэд тусгагдаж байгаа юм, төсвийн хүрээний мэдэгдлээр хэдийг өгсөн юм, одоо хэд дутах юм бэ? 2009 оны төсөв дээр, 39 тэрбумаас одоо хэд нь тусгагдаад байгаа юм. Одоо мөрдөж байгаа хуулиар хэд нь тусгагдаад байгаа вэ? Батсүх даргаа.

Ш.Батсүх: - Энэ дээр хууль батлагдаагүй байгаа учраас урьдчилан тусгах бололцоогүй байсан л даа.

Т.Очирхүү: - Одоогийнхоо хуулиар хэд байгаа юм, энэ жилийн ажил чинь хэд байсан юм, хуучин хуулиар. Ер нь шинээр 39 тэрбум төгрөг тусгах юмуу? Тийм үү, Батсүх даргаа.

Ш.Батсүх: - Тийм. Одоо төсвийн хүрээний мэдэгдэлд энэ зардлаа суулгаад явна л даа. 

Т.Очирхүү: - Шинэ хуулиар ийм хөрөнгийн эх үүсвэр нэмэгдэх болж байгаа юм байна, энийг л би Их Хурлын протокол дотор оруулчих гэсэн юм.

Д.Лүндээжанцан: - Одоо танилцуулгатай холбогдуулан асуулт асуух гишүүд асуултаа асууж дууслаа. Одоо Байнгын хорооноос ирүүлсэн 2 хураалгах санал байна, зарчмын зөрүүтэй санал. 

Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай хуулийн төсөлтэй холбогдуулан Монгол Улсын Их Хурлын чуулганы хуралдааны дэгийн тухай хуулийн 24.6-д заасны дагуу санал хураалгах саналын томъёоллууд байна.

”Монгол Улсын иргэнд газар өмчлүүлэх тухай хуулийн 19 дүгээр зүйлийн 19.1.2-т заасны дагуу Монгол Улсын иргэн 2008 оны 5 дугаар сарын 01-ний өдрөөс өмнө гэр бүлийн хэрэгцээний зориулалтаар газар өмчилж авсан тохиолдолд тухайн гэр бүлийн аль нэг гишүүн уг газрын өмчлөгч болох бөгөөд тухайн гэр бүлийн бусад гишүүн нь мөн зориулалтаар газрыг нэг удаа үнэгүй өмчлөн авч болно.” гэсэн заалтыг Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуульд  нэмэх гэсэн ийм санал байна, энэ Монгол улсын иргэнд газар өмчлүүлэх тухай хуулийг дагаж мөрдөх журмын тухай хуулийн өөрчлөлт байна шүү, төсөлтэй холбогдуулан энд оруулж байгаа өөрчлөлт байна, Нямдорж гишүүн, түрүүний асуугаад байдаг нь байна шүү дээ.

Ц.Нямдорж: - Энэ юмыг чинь хэн бичсэн юм бэ? Энэ томъёолол санаатай юмыг,

Д.Лүндээжанцан: - Ажлын хэсэг, Тамгын газрынхан нийлж байгаад бичээ биз.

Д.Ганхуяг: - Тамгын газрын зөвлөх бичсэн.

Д.Лүндээжанцан: - Болсон уу? Саяын миний уншсан томъёоллоор дэмжье гэсэн саналтай, Сүхбаатар гишүүн асуултаа асууя.

Ц.Сүхбаатар: - Энэ тэгээд гэр бүлийн аль нэг гишүүн дээр нь газар өмчлөгч болгоод бичиг баримты нь солиод өгөх нь л дээ, тэгээд дараа нь нөгөө үлдсэн, хичнээн ч хүн үлддэг юм, тэр нь ахиад газар авах нь байна шүү дээ, тэгээд энэний энэ маргааныг яаж энэ хуулийн дагуу шийдэх юм бэ? Яг одоо тэр саяын Батхүү гишүүний ярьсан шиг эзэмшээд одоо авчихсан газры нь хэсэг хэсгээр нь хувааж өгөх юмуу, эсвэл өөр Монгол улсын хаа ч нутаг дэвсгэр дээр газар өмчилж авна гэдгээрээ эрх нь нээгдэх юмуу, тэгээд энэ чинь баахан гэр бүл салаад баталгаагаа салгаж байж нэг тийш нь болгоно, хүүхдүүд нь хоорондоо муудалцана, энэ чинь амар тайван байсан гэр бүлд баахан бужигнаан үүсгэж байгаа юм биш биз дээ.

Манайхан чинь хуулийг нөгөө тийш нь ашиглахдаа их хэцүү шүү дээ, эний нь яаж зохицуулах юм бэ? Одоо энэ хуулийн дагуу гарахаар энэ заалтыг хэрэгжүүлэхийн тулд ямар ямар арга хэмжээ авч эхлэх вэ? Лав л тэр бүртгэл солих уу, үгүй юу, баахан бичиг баримт, гэрчилгээ хэвлүүлээд бөөн юм болно шүү дээ, тэрийгээ хэзээ хийх юм бэ? Ирэх оноос хийх юмуу, энэ ондоо ингээд бужигнуулах юмуу, эсвэл хүн болгонд газар өгч байгаа байдлаар яг энэ хуулийн заалтыг хэрэгжүүлэх зорилгоор баахан хүмүүс, иргэн болгонд газрын гэрчилгээ олгох байдлаар асуудлыг шийдэх юмуу, энэ түрүүн анхны хэлэлцүүлгийн үед тодорхой хариулт, ярьсан, тэгээд хариулж өгөөгүй, тэгээд одоо эцсийн хэлэлцүүлгээр ороод ирлээ шүү дээ.

Энэ иргэн гэдгээр монголын гэр бүлийн газрын өмчлөлийн асуудлыг задаллаа шүү, газрын мэргэжлийн байгууллагын улс энд хариулж өгөөч.
Д.Лүндээжанцан: - Ганхуяг дарга.
Д.Ганхуяг: - Өмнөх нь ч гэсэн гэр бүлийн зориулалттай байсан, одоогийнх ч гэсэн гэр бүлийн зориулалттай байгаа. УИХ-ын индэр дээрээс газраас болж гэр бүл сална гэж ярьж байгаа нь харамсалтай байна. Өөрөөр хэлбэл өнөөдөр угаасаа гэр бүл гэдэг бол эхнэр нөхөр байдаг, үр хүүхэд нь байдаг, мөн гэр бүл тусгаарлаад явдаг, салах сарних асуудал ч байдаг, энэ асуудлыг тэгээд өмч хөрөнгөтэй холбоод иймэрхүү байдлаар улс төржүүлээд байгаа нь сонин, хачирхалтай санагдаж байна. Угаасаа хэлэлцүүлгийн явцад би бүр Сүхбаатар гишүүнд хэлж байсан.

Д.Лүндээжанцан: - Одоо больё доо, Иргэний хуулиар зохицуулна, өмч хөрөнгө, бусад хуулиуд.

Д.Ганхуяг: - Бүх хуулиар зохицуулна шүү дээ, өмнө нь зөндөө ярьсан, дахиад ингээд ярьж байна. Юм болгоныг ингэж яадаг хачирхалтай, жишээлбэл Орон гэргүй иргэд гэж хууль санаачилчихаад тэгээд ямар арга хэмжээ авч байсныг мэдэж байна. Өөрөөр хэлбэл энэ Монгол улсын эрх ашиг, Монгол улсын иргэдийн эрх ашгийг дээдлэх тэр тангаргаа бодмоор юм, дандаа улс төржиж байдаг.

Д.Лүндээжанцан: - Энэ шаардлагатай бол тайлбар ч гарах байх, Иргэний хуулиар ч явах байх, Газрынхаа хуулиар ч явах байх, олон юм байгаа. Ингээд санал хураалт явуулъя. Гишүүд анхааралтай санал хураалтандаа ороорой, саяын миний уншсан зарчмын саналаар санал хураалт явуулъя. Энийг дэмжье гэсэн саналын томъёоллоор санал хурааж байна.

Бичилтий нь дахиж найруулъя, гэхдээ утга агуулгы нь алдагдуулж болохгүй.

Санал хураалтанд 42 гишүүн оролцож, зөвшөөрсөн 33, татгалзсан 9, 78.6 хувийн саналаар уг санал дэмжигдэж байна.

2.Монгол Улсын иргэнд газар өмчлүүлэх тухай хуулийн 7 дугаар зүйлийн 7.1.4-т заасан Монгол Улсын иргэнд нэг удаа үнэгүй өмчлүүлж болох газрын хэмжээ, байршлыг Авто замын тухай хуулийн 12 дугаар зүйлийн 12.2 дахь хэсэг болон холбогдох бусад хуульд нийцүүлэн тогтоох, уг газрын хэмжээ, байршлыг тогтоохтой холбогдон гарах зардлыг зохих журмын дагуу шийдвэрлүүлэхийг  “Хууль хэрэгжүүлэх арга хэмжээний тухай” Улсын Их Хурлын тогтоолоор Засгийн газарт даалгах гэсэн санал байна, уг саналыг дэмжье гэсэн томъёоллоор санал хураалт явуулъя.

Санал хураалтанд 42 гишүүн оролцож, зөвшөөрсөн 31, татгалзсан 11, 73.8 хувийн саналаар уг санал дэмжигдэж байна.

Ингээд Байнгын хорооноос гаргасан саналаар санал хурааж дууслаа. Одоо Монгол Улсын иргэнд газар өмчлүүлэх тухай хуульд өөрчлөлт оруулах тухай хуулийг баталъя гэсэн санал хураалт явуулъя.

Санал хураалтанд 42 гишүүн оролцож, зөвшөөрсөн 34, татгалзсан 8, 81.0 хувийн саналаар уг хууль батлагдлаа  /11.21 цагт/.

Одоо Монгол улсын иргэнд газар өмчлүүлэх тухай хуульд өөрчлөлт оруулах тухай хуулийг дагаж мөрдөх журмын тухай хуульд өөрчлөлт оруулах тухай хуулийг баталъя гэсэн санал хураалт явуулъя.

Санал хураалтанд 42 гишүүн оролцож, зөвшөөрсөн 31, татгалсан 11, 73.8 хувийн саналаар уг хууль батлагдлаа /11.22 цагт/.

Монгол улсын иргэнд газар өмчлүүлэх тухай хуульд өөрчлөлт оруулах тухай хуулийг хэрэгжүүлэх талаар авах арга хэмжээний тухай УИХ-ын тогтоолыг баталъя гэсэн санал хураалт явуулъя.

Санал хураалтанд 41 гишүүн оролцож, зөвшөөрсөн 31, татгалзсан 10, 75.6 хувийн саналаар тогтоол батлагдлаа /11.23 цагт/.

Энэ Газар өмчлөлийн тухай хуульд өөрчлөлт орууллаа, 5 сарын 1-нээс хугацаа дууссан байсан, энэ ямарч байсан энийг 2013 он хүртэл сунгаж, гэр бүлийн хэрэгцээнд өмчилж байсныг гэр бүлийн гишүүдэд нэг удаа үнэгүй өмчлүүлэх болгосон ийм том ач холбогдолтой заалтыг энэ хуулинд оруулж баталлаа.

Тэгэхээр энийг хэрэгжүүлэх ажил маш нарийн чимхлүүр, хөрөнгө зардал шаардсан зохион байгуулалт шаардсан ийм асуудал болж байна, үүнтэй холбогдуулж тогтоол баталлаа. Ийм учраас Монгол Улсын Засгийн газар, Улсын Их Хурлын холбогдох хороод энэ асуудалд онцгой ач холбогдол өгч, хяналт тавьж, нягт нямбай сайн ажиллаж, 2013 он гэхэд энэ газрыг эргэлтэд оруулахад их зүйлийг хийж амжуулах ёстой гэдгийг би зориуд анхааруулж хэлж байна.

Мөн энэ батлагдсан хуулийнхаа талаар ч гэсэн манай Их Хурлын гишүүд олон түмэнд сурталчлах ажлаа сайн хийх хэрэгтэй гэдгийг хэлмээр байна.

Уг асуудлыг 11 цаг 24 минутанд хэлэлцэж дуусав.

Дөрөв.Жагсаалт батлах тухай УИХ-ын тогтоолын төсөл 

/анхны хэлэлцүүлэг/

Д.Лүндээжанцан: - Жагсаалт батлах тухай УИХ-ын тогтоолын төсөл анхны хэлэлцүүлгийг эхэлье, уг тогтоолын төслийн талаар Эдийн засгийн байнгын хорооны санал, дүгнэлтийг УИХ-ын гишүүн Д.Одхүү танилцуулна, Одхүү гишүүнийг индэрт урьж байна.
Д.Одхүү: - Улсын Их Хурлын дарга, эрхэм гишүүд ээ,

Монгол Улсын Засгийн газраас өргөн мэдүүлсэн Өөрийн хөрөнгөөр гүйцэтгэн дараа төлөгдөх нөхцөлтэйгээр баригдах авто зам, эрчим хүчний барилга байгууламжийн жагсаалт батлах тухай УИХ-ын тогтоолын төслийг хэлэлцэх эсэх асуудлыг 2008 оны 5 дугаар сарын 1-ний өдрийн нэгдсэн хуралдаанаар шийдвэрлэж, төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ. 

Тус Байнгын хороо дээрх тогтоолын төслийн анхны хэлэлцүүлгийг 2008 оны 5 дугаар сарын 20-ны өдрийн хуралдаанаараа хийлээ.

Тогтоолын төслийг хэлэлцэх явцад УИХ-ын гишүүн Д.Ганхуяг өөрийн хөрөнгөөр барьсан зам, эрчим хүчний барилгын ажил чанарын шаардлага хангаагүй нөхцөлд гүйцэтгэгчид ямар хариуцлага хүлээлгэх, барилгын явцад чанарын хяналтыг хэрхэн хийх, гэрээ байгуулах, цуцлах, төлбөр гүйцэтгэх зэрэг олон асуудал хуулиар зохицуулагдаагүй, мөн эргэн төлөгдөх үеийн төсвийн ачаалал төсвийн хөрөнгө оруулалтад хэрхэн нөлөөлөх талаар урьдчилан гаргасан судалгаа байхгүй байгаад анхаарах.

УИХ-ын гишүүн Б.Батбаяр, Н.Батбаяр, Г.Батхүү нар Лүнгийн чиглэлийн зам барих ажил удаашралтай явагдаж байгаагаас байгаль орчин сүйтгэгдэж, энэ замаар зорчигч, иргэдэд ихээхэн бэрхшээл учруулж байгаад дүгнэлт хийж, уг замыг барьж байгаа компаний тухай мэдээллийг Байнгын хорооны хуралдаанаар сонсох нь зүйтэй гэсэн санал гаргаж байлаа.

Байнгын хорооны хуралдааны явцад тогтоолын төслийн талаар 19 зарчмын зөрүүтэй санал гаргасныг хуралдаанд оролцсон гишүүдийн олонхи дэмжсэн болно. Тухайлбал УИХ-ын гишүүн Н.Батбаяр Тогтоолын төслийн 2 дахь хэсгийн “эх үүсвэрийг” гэсний дараа “уг объектыг ашиглалтад хүлээж авсны дараа жил 30 хувь, 2 дахь жил 30 хувь, 3 дахь жилд 40 хувиар тус тус тооцож” гэж нэмэх, УИХ-ын гишүүн Д.Одхүү, Б.Батбаяр, Т.Очирхүү нарын “Ховд аймгийн Дарви-Говь-Алтай аймгийн Хөхморьтын 90 км, Говь-Алтай аймгийн Цогт-Бигэрийн 77 км, Баянхонгор аймгийн Бууцагаан-Хүрээмарал- Баянбулагийн 95 км урт, 15 кВ-ын цахилгаан дамжуулах агаарын шугамуудыг Засгийн газрын өргөн мэдүүлснийг үндэслэн тогтоолын хавсралтад нэмж тусгах, УИХ-ын гишүүн Ц.Баярсайханы Өмнөговь аймгийн Нарийнсухайт, Ноён-Сэврэйн цахилгаан дамжуулах агаарын шугамын хөрөнгө оруулалтын дутуу 320.0 сая төгрөгийг дараа төлөгдөх нөхцөлтэйгээр санхүүжүүлэхээр төсөлд тусгах саналуудыг Байнгын хорооны гишүүдийн олонхи дэмжсэн болно.

Түүнчлэн Засгийн газрын Хэрэг эрхлэх газрын 2008 оны 4 дүгээр сарын 18-ны өдрийн 972 тоот албан бичгээр ирүүлсэн  Тавантолгой,Оюутолгойн чиглэлийн хатуу хучилттай авто замыг тогтоолын төслийн хавсралтад нэмж тусгах саналыг Даланзадгад, Тавантолгой, Оюутолгой гэж өөрчлөх тухай УИХ-ын  гишүүн Ц.Баярсайханы гаргасан зарчмын зөрүүтэй санал хуралдаанд оролцсон гишүүдийн олонхийн дэмжлэг авсан болно. 

Байнгын хорооны хуралдаанд дэмжигдсэн зарим зарчмын зөрүүтэй саналд дурдсан зам, эрчим хүчний барилга, байгууламжийн хэмжих нэгж, төсөвт өртгийн хэмжээ тодорхойгүй, дахин нягтлах шаардлагатай байгааг эцсийн хэлэлцүүлгийн үед холбогдох мэргэжлийн байгууллагын саналыг авч тодруулах боломжтой гэж үзэж байна.

Улсын Их Хурлын эрхэм гишүүд ээ,

Жагсаалт батлах тухай УИХ-ын тогтоолын төслийг нэгдсэн хуралдааны анхны хэлэлцүүлэгт бэлтгэсэн талаархи Эдийн засгийн байнгын хорооны санал дүгнэлт, зарчмын зөрүүтэй саналын томъёоллыг хэлэлцэн шийдвэрлэж өгөхийг та бүхнээс хүсье. 

Анхаарал тавьсанд баярлалаа. 

Д.Лүндээжанцан: - Одхүү гишүүнд баярлалаа, асуулт асуух гишүүд асуултаа асууя. Санжмятав гишүүн асуултаа асууя.

Я.Санжмятав: - Энэ түрүүн хэлэлцэх эсэх асуудал яригдаж байхад би Завханы Түдэвтэйгээс Асгат, Асгатаас Баянтэсийн 15 киловаттын цахилгаан дамжуулах шугамын ажил нь однин жил цас эрт орсон учраас ажлаа хийгдэж чадаагүй юм, тийм учраас урьдчилгаагаа аваад үлдэгдэл мөнгө нь хийгдээгүй энэ ажлыг оруулж өгөөч гэсэн санал тавьсан, тэгээд энэ байнгын хороон дээр  яригдав уу, үгүй юу, би Эдийн засгийн байнгын хороонд байдаггүй учраас оролцож чадсангүй л дээ, энийг оруулах талаас бас 2 дахь хэлэлцүүлэг дээрээ нэлээд яриад аягүй бол гуравны нэгээр орж ирэх байлгүй, оруулах арга зам байна уу гэж хүсч байна.

Д.Лүндээжанцан: - Ганхуяг дарга хариулъя.
Д.Ганхуяг: - Байнгын хороон дээр яригдсан эсэхийг сайн санахгүй байна, Санжмятав гишүүний ярьж байгаа зүйлийг, гэхдээ одоо энэ дээр яригдаж байгаа юм чинь эцсийн хэлэлцүүлэг дээр дэгийн тухай хуулийн дагуу ямар боломж байдаг юм бол судалж үзье гэж хэлэх байна даа.

Д.Лүндээжанцан: - З.Энхболд гишүүн асуултаа асууя.

З.Энхболд: - Энэ өөрөө их чухал асуудлыг жаахан халтуурдаад байна л даа, бид нар. 5, 6 сая долларын зээл авах гэж зөндөө юм болдог, зөндөө их хэлэлцдэг байж, 5, 600 тэрбум төгрөгийн төсвийн зээлийг ингэж шуурхайлан хэлэлцэж болохгүй гэж байсан, одоо тэгээд явах нь л дээ. Тгээд бид энэ дараа төлөгдөх нөхцөлөөр объект бариулж хаширсан улсууд шүү дээ. Хамгийн том жишээ нь энэ Улаанбаатар Лүнгийн зам, бид нар бүгдээрээ, зарим сард хэд дахин явж байна л даа, баруун тийшээ явдаг бүх хүмүүсийн толгойны өвчин, хичнээн олон аваарь гарав, хичнээн их тоос, хажуугаар явж байгаа замын тоо замбараагаа алдсан шүү дээ. Тэгээд улсын төсвийн хөрөнгөөр хийгддэг ажилд тавигддаг шиг шаардлагыг тавихгүй, найзан дундаа Цэнгэл сайд байхдаа л хийсэн юм л даа, чи нэг зам тавьчихаарай, мөнгий чинь өгчихнө гэх маягаар явсан. 

Нөгөө зам тавихад шаардагддаг, хажуугаар нь туслах зам тавих, хаанаас хайргаа авах вэ, хэзээ хуулах вэ, хэзээ хучих вэ, энэ бүхэн чинь бүх юмны хажуугаар явсан байгаа юм, тэгээд одоо энэ жагсаалт баталснаар тэр ажил чинь та нарын Лүнгийн замыг ярьсан юм байна л даа. Ийм юм болох бишээ гэсэн болгоомжлол байгаа юм л даа. Ядаж Тендерийн хуулийнхаа зохицуулалтаар шаарддаг юмаа шаардахгүй болбол би өөрийнхөө хөрөнгөөр тавьж байгаа юм, яаж таьсан ч яадаг юм гэсэн, ийм маягаар юм явахгүй бизээ гэж би Байнгын хорооноос асуух гээд байгаа юм.

Хоёрдугаарт энэ Лүнгийн замыг барьж байгаа Очир төв компаниар цаашид бариулаад байх юмуу, бариулахгүй байх юмуу, мэргэжлийн нэг ч замын инженер байхгүй ажлаа эхэлсэн нөхдүүд байна лээ шүү дээ, тэрий нь одоо, тэр нь сонин дээр нэр төрд халдсан тухай бичсэн байна л даа, ямар юмных нь нэр төр байх вэ дээ, өчнөөн олон хүний, өчнөөн машиныг эвдлээ, өчнөөн олон хүн аваарьт орлоо, Цэрэнтогтох аварга хүртэл аваарьт орсон шүү дээ, өнгөрсөн жил. Улсын Их Хурлын гишүүд дархан эрхээ хэтрүүлж иргэний нэр төрд халдлаа гэнээ. Зам бариагүйн төлөө, байгаль сүйтгэснийх нь төлөө ярих нь нэр төрд халдсан хэрэг болж байгаа юм байна л даа.

Тэгээд энэ Улаан сайд, Раш сайд хоёулаа байж байна, ажлаа хийж чаддаггүй компаниуд тэрий нь Улсын Их Хурал дээр ярихаар нэр төрд халдсан хэрэг болдог юмуу, яадаг юм, энэ компани цаашид ингээд замаа хийсэн чигээрээ байх юмуу? Би бол хугацаандаа орно гэдэгт итгэхгүй байна. Одоо манай Өвөрхангайн микруудын хамгийн гол зовлон энэ байна шүү дээ, шороо чихчихдэг, очиж ядаж байхад тэр газар нь ямарч их шороотой юм. Урьд талын машины тормосны гэрэл харагдахгүй байгаа шүү дээ, тэгээд энийг яаж хийх байсан гэхээр Лүнгээс Эрдэнэсант руу явж байгаа шир 60, 60 километр нь 2 компанид өгсөн бол дуусч байх одоо ажиллаж байгаа зам шүү дээ. Тэгээд тийм боломжийг яам ашиглаагүй л байхгүй юу. Бөөнөөр нь өгөх гээд чи нэг зам барьчихаараа би чамд мөнгий чинь өгнө гэж хэлээд.

Юу ярих нь чамд ямар хамаатай юм, ичмээр байна уу, танай намаас нэр дэвшиж байгаа хүн, танай намаас нэр дэвшиж байгаа Дамба-Очироос өмнөөс нь ичиж байна уу? 

Д.Лүндээжанцан: - Ганхуяг дарга хариулъя.
Д.Ганхуяг: - Эргэн төлөгдөх нөхцөлтэй бүтээн байгуулалтын төсөл, зам, энэ бол 2008 оны үндсэн чиглэлийг 2007 онд баталж байхад эргэн төлөгдөх нөхцөлтэй бүтээн байгуулалтын жагсаалтыг оруулж ирье, гэхдээ эрх зүйн орчинг бий болгоё гэсэн ийм нөхцөлтэй орж байсныг Их Хурлын гишүүд мэдэж байгаа байхаа. Гэтэл эрх зүйн орчин нь өнөөдөр бий болоогүй байгаа, уг нь гадаад, дотоодын хувийн хэвшлийн хөрөнгө оруулалтыг бүтээн байгуулалтын салбарт ашиглах, энэ бараг 40, 50 жил болж байгаа, зөв оруулж чадах юм бол хамгийн чухал юм байгаа юм. 

Тэр нь нэгдүгээрт 3 үндсэн зүйлийг анхаарч үздэг, нэгдүгээрт эдийн засгийн ач холбогдол, өөрөөр хэлбэл улсын төсвөөр хийснээс илүү ач холбогдолтой байх, улсын төсвийн хөрөнгө оруулалтыг хүлээхгүй, иргэдийнхээ ая тухтай амьдрах дэд бүтцийг бий болгох, нөгөөх нь хүлээлгэж өгч байгаа бүтээгдэхүүний чанар, улсын төсвөөр хийснээс илүү байдаг, гуравт нь улсын төсвийн ачааллаа тооцдог гээд, гэтэл хувийн хөрөнгө оруулалтаар эргэн төлөгдөх нөхцөлтэйгээр хийсэн тохиолдолд эрх зүйн орчин нь байхгүй болохоор юу болж байна гэхээр эрх зүйн орчин хангалтгүй байгаа учраас манай зам бол муу байгаа. Энэ нь юутай холбоотой байдаг юм бэ гэхээр процессын, зам тавьж байх процессын хяналтыг төр хийж байгаа нь гээд ийм олон километр зам тавьж байхад ямарч боломжгүй, өөрөөр хэлбэл эрх зүйн орчинд нь зураг төсөл хийсэн компани нь хянадаг ийм тогтолцоо бол дэлхий даяар үйлчилж байна л даа. Тэрнээсээ болоод ямарч бүтээн байгуулалтын ажил чанаргүй хийгдэх энэ нөхцөл байдал Монголд бий болоод байна.

Нөгөө талаас бас явцын ухамсрын асуудал байна л даа. Энэ хөгжилтэй орны хүн, компани хийсэн ажлаараа бахархахын төлөө ажилладаг бол нүглийн нүдийг гурилаар хуурна гэгчээр иймэрхүү байдал нь аль ч хувилбарт байдаг учраас ийм асуудал болчихоод байна гэж хэлэх байна.

Тэгээд тэр одоо өнөөдөр нөгөө талаас эргэн төлөгдөх нөхцөлтэй бүтээн байгуулалтын ажил хийгээд маргаан  гарсан тохиолдолд яаж шийдвэрлэх вэ гэдэг бас эрх зүйн орчин тодорхой бус байгаа юм. Одоо жишээлбэл Лүн хүртэлх замын асуудал дээр байна шүү дээ, баахан хөрөнгө зарцуулсан гээд баахан тооцоо гаргаад ирнэ, юмны үнэ өссөн гээд баахан тооцоо гаргаад ирнэ, ийм мөнгөний зээл авсан гээд тооцоо гаргаад ирнэ, тэгээд бүтээгдэхүүн нь чанаргүй болчихвол яах вэ гээд ийм асуудлууд байгаа юм. Тэгээд энэ бол зөвхөн төрийн болон орон нутгийн өмчийн хөрөнгөөр ажил үйлчилгээ худалдан авах тухай хуулиар зохицуулахад хэцүү, тэгээд Засгийн газраас концессын тухай хууль өргөн барьсан, тэрийг Эдийн засгийн байнгын хороон дээр хурдхан шиг аваад хэлэлцэх эсэхийг шийдсэн л дээ. Барих, ашиглах, шилжүүлэх, эсвэл барих, шилжүүлэх ч юмуу, 4, 5 ийм комбинацитай ийм хувилбарууд байдаг, багц хуулийн төслийг ч гэсэн бас тодорхой хэсэгт оруулаад энийг шийдэхгүй бол эрх зүйн орчныг тодорхой болгохгүй бол үнэхээр хүндрэл үүсчихээд байгаа гэж. Лүнгийн чиглэлийн зам бас бид мэдэж байгаа шүү дээ. Зөвхөн удаан тавьж байгаадаа биш, 6, 7 зам үүссэн байгаа шүү дээ. тэгээд байгаль орчин сүйрч байгаа асуудал.

Нөгөө талаас энэ дээр чинь Хархорин руу манай УИХ-ын дарга мэдэж байгаа байх, жинхэнэ аялал жуулчлал явж байгаа шүү дээ, өнгөрсөн жил бол хар замтай гээд олон улсын хэмжээнд брошюраар хар замаар яваад очно гээд баахан зочид урьсан, тэгсэн нөгөөдүүл нь ойлгохоо байсан, тэгээд Хархорин хүрээд хар зам руугаа орох гэж байна уу гэж асуухад сая дууслаа гэдэг иймэрхүү байдалтай болчихоод байгаа шүү дээ. тэгэхээр энэ Монгол улсын чанартай замын ийм нийслэлд гарч байгаа зам бол үнэхээр чаддаг нь зөв технологиор, жишээлбэл бүгдий нь хуулаад хаясан, тэгээд энэ бол Монгол Улсын Их Хурлын өмнө хууль тогтоомжийн хэрэгжилтийг хянадаг Засгийн газар, Засгийн газрын гишүүд нь хариуцах ёстой, нөгөө талаас УИХ-ын гишүүд энэ дээр их гомдолтой хандаж байсан. УИХ-ын ямарч бүтэц дээр УИХ-ын гишүүн үг хэллээ гээд хариуцлага хүлээхгүй шүү дээ, иймэрхүү байдалтай байна.
Д.Лүндээжанцан: - Батжаргалын Батбаяр гишүүн асуултаа асууя.

Б.Батбаяр: - Тэгэхээр ийм л дээ, хамгийн гол нь энд бас цахилгааны асуудал байгаа юм, 2008 онд УИХ-аас бид чинь бүх сумдыг эрчим хүчний эх үүсвэртэй болгохоор амалсан юм байгаа юм. Тэгээд их олон сум холбогдсон, холбогдохоор болсон ийм байгаа. Тэгээд одоо 4 сум үлдчихээд байгаа юм л даа, ерөөсөө ор харанхуй, 2 жил гаруй болж байгаа ийм 4 сум байгаа юм, энэ 4 сум нь Баянхонгор аймгийн Хүрээмаралаас Баянбулаг хүртэл, Баянхонгор аймгийн Бууцагаанаас Хүрээмарал хүртэл ийм 15 киловаттын 2 шугам байгаа юм. Нөгөөх нь Говь-алтай аймгийн Ховдын Дарвиас Говь-алтай аймгийн Хөхморьт хүртэл, Говь-алтай аймгийн Цогт сумаас Бигэр хүртэл бас 15 киловаттын ийм 2 шугам байгаа юм, тэгээд энэ бол уг нь их амархан юм байна лээ л дээ. бүгдээрээ 100 километр дотор багтсан, тэгээд 15 киловольтын шугамыг бол 100 километрийн дотор тавихад алдагдал их багатай байдаг, үр ашиг ихтэй байдаг, ажлын ачаалал нь бага байдаг гэх мэтчилэнгийн давуу талтай юм байна лээ. Тэгэхээр энэ сумуудыг эхний ээлжинд холбох тийм асуудал дээр ямар анхаарал тавьж байгаа юм бол, эн ийг нэг сонсмоор байна.

Замын асуудал дээр үнэхээр тэр Лүн, Улаанбаатарын зам маш хэцүү байгаа шүү дээ, Улаанбаатараас Лүн хүртэлх 130-аад километр зам, би энэ дээр аль компани нь байх нь хамаа алга, аль намынх байх нь хамаа алга, ганцхан энэ заман дээр санаа тавиад байгаа юм л даа, баруун аймаг явж байгаа бүх улсууд энэ замаар явдаг. Улаанбаатараас Лүн хүртэл 130 километр зам, сая би бас ийшээ нэлээд хэдэн удаа явсан, ерөөсөө тэр зам дээр хүрз барьсан нэг ч хүн надад харагдаагүй. Трактор, машин техник юу ч байхгүй, 2007 оны төсөв батлагдсан ийм асуудал шүү дээ, одоо жил 6 сар болж байгаа юм. Тэгээд тэрүүгээр явж байгаа хүмүүс маш хүнд байгаа шүү, та бүхэн өөрсдөө явдаг байх. Би мэддэг байх гэж ингэж бодож байгаа. Энэ дээр анхаарал тавихгүй бол үнэхээр болохгүй шүү гэдгийг би хэлэх гээд байгаа юм шүү дээ.

Энэ Энхболд гишүүн, бусад гишүүдийн яриад байгаа бол үнэхээр үнэн, бодитой юм шүү. Урьд нь хуучин замаар нь цаг 30 минут явдаг байсан бол одоо 4 цаг гаруй явж байна лээ. Шороо, тоос, бензин, масло гээд маш их бэрхшээлтэй байгаа, энэ дээр анхаарал тавих нь зүйтэй шүү гэдгийг хэлэх гээд байгаа юм шүү дээ. ийм л юмыг би хэлмээр байна. Тэгээд энэ дээр анхаарал тавьж, би бол дэмжиж байгаа, одоо тэр зам барьж байгаа Очир төвийн удирдлагуудыг энэ УИХ-ын Эдийн засгийн байнгын хороон дээр тэр асуудлы нь сонсмоор байна. Энийг ганц Их Хурлын гишүүд биш, маш олон иргэд, маш олон хөдөөгийн иргэд энийг ярьж байгаа шүү дээ. Тэр Лүнгийн замыг засаад өгөөчээ, хуучин зам нь байхад яасан юм бэ, энэ том асуудал шүү, энэ дээр анхаараарай, энэ дээр анхаарлаа тавиачээ гэж хэлмээр байна. Тэгээд тэр Эдийн засгийн байнгын хороон дээр энэ зам барьж байгаа улсуудын талаар асуулга тавих хэзээ болох юм бэ, энэндээ нэг хариулт өгөөчээ, Эдийн засгийн байнгын хорооны даргаа.

Д.Лүндээжанцан: - Ганхуяг дарга хариулъя. Батжаргалын Батбаяр гишүүний асуулт ч одоо санал хураах томъёололд ороод ирсэн байна шүү дээ.
Д.Ганхуяг: - Орсон, тэгээд саналаа хэлчихлээ гэж ойлголоо шүү дээ. Асуулга, асуулт хоёр чинь Ерөнхий сайд, Засгийн газрын гишүүдэд тавьдаг болохоос компаний захирлуудад тавьдаггүй шүү дээ, УИХ-ын тухай хууль дээр тийм байгаа шүү дээ.
Д.Лүндээжанцан: - Раднаа гишүүн асуултаа асууя.

Ч.Раднаа: - Энэ дээр техник, эдийн асгийн үндэслэл гэж хийх үү, нэгдүгээр асуулт байна.

Хоёрдугаар асуудал энэ мөнгөн дүнгий нь зураг төсөвгүй байхад яагаад ийм нарийвчлалтай тавьж чадаж байгаа юм бол, эсвэл энэ бүгдээрээ зураг төсөлтэй юм байгаа юмуу, техник эдийн засгийн үндэслэл гэдэг юмыг хийх үү? Тэгээд энэ замын хувьд нөгөө нэг Монгол Улсын хэмжээнд баригдах батлагдсан замтайгаа холбогдсон юмнуудыг эхний ээлжинд оруулж болдоггүй юмуу, тэд нар нь ороогүй байх юм, ийм асуулт. 

Д.Лүндээжанцан: - Ганхуяг гишүүн хариулъя.
Д.Ганхуяг: - Раднаа гишүүний сүүлийн асуултыг сонсож чадсангүй, сүүлийнх юу гэсэн бэ?
Ч.Раднаа: - Эхнийх нь техник, эдийн засгийн үндэслэл хийх үү? Хоёрдугаарт нь зураг төсөв нь хийгдээгүй байхад яагаад ийм нарийвчлалтай төсөвт өртгүүд тавигдчихаад байгаа юм бол? Гуравдугаарт нь нөгөө бидний урьд нь баталсан авто замын маань эхний ээлжинд барих юмнууд маань ороогүй байх юм? /10.45-11.45 Ч.Алтанцэцэг/

Д.Ганхуяг: - Тэрийг тодруулъя Раднаа гишүүнээ. Хэлэлцэх эсэхээр Засгийн газраас оруулж ирсэн замуудыг хэлж байна уу, эсвэл өөр зам хэлж байна уу.

Ч.Раднаа: Ер нь тэр босоо тэнхлэг, хэвтээ тэнхлэгийн авто замууд орсон, батлагдсан юмнууд ороогүй л байгаа юм л даа. 

Д.Ганхуяг: - Ойлголоо. Тэгэхээр мөнгөний дүн нарийвчлалтай тавигдсан байна, техник эдийн засгийн үндэслэл гээд энэ бүхэн бол та өөрөө мэдэж байгаа даа. Гишүүд санал гаргаад зарчмын зөрүүтэй саналаар гаргаад Байнгын хороон дээр хураагаад шийддэг. Тэгэхээр тэндээс нь асуухгүй бол болохгүй юмаа гэж. Нөгөө энэ жил 500 км зам тавих асуудал бол улсын төсвийн хөрөнгө оруулалтаар тавигдахаар угаасаа үндсэн чиглэлээр ч батлагдсан, төсвөөр ч батлагдсан ийм байдалтай байгаа. Энэ бол эргэн төлөгдөх нөхцөлтэйгээр 2009-2011 он, 3 жилийн хугацаанд шаардлагатай бүтээн байгуулалтын ажлуудыг тухайн тухайн аймаг, хот, дүүрэг, тойрогт ч гэдэг юмуу шийдвэрлэх шаардлагатай бүтээн байгуулалтын асуудлыг эргэн төлөгдөх нөхцөлтэйгээр оруулъя, 2009 оноос эхлэх юмаа гэдэг асуудал өмнө нь хэлэлцэх эсэх нь шийдэгдээд Байнгын хороон дээр анхны хэлэлцүүлэг хийхэд гишүүд саналаа оруулаад хураалгасан ийм асуудал. Мэдээж хэрэгжих тохиолдолд зураг төсөл, техник эдийн засгийн үндэслэлгүйгээр хийгдсэн зүйл байхгүй л дээ. Тэгэхээр ийм л зүйл юм. Тэгэхээр нарийвчлалтай тавьсан гэдэг нь өөрөөр хэлбэл тухайн тухайн гишүүд өөрсдөө ойролцоогоор тоо хэлсэн байдаг.

Ч.Раднаа: - Үнийн дүнгүй баталвал яасан юм бэ?

Д.Ганхуяг: - Үнийн дүнгүй баталчихаар үндсэн чиглэл болчихно, үнийн дүнтэй болохоор төсөв болчихдог ийм юм болчихоод байгаа шүү дээ. Тэгээд нарийвчлах шаардлагатай байгаа байх, боломж ийм байна.

Д.Лүндээжанцан:  - Баярцогт гишүүн.

С.Баярцогт: -  Би энэ Сангийн сайд, Зам, тээвэр, аялал жуулчлалын сайд, Эрчим хүчний сайд нар анхаараасай гэж бодож байна. Би энэ хэлэлцэх эсэхийг шийдэхэд ийм санал хэлээд байсан байхгүй юу, зам тавьж болно, эрчим хүчний шугам тавьж болно. Гэхдээ эд нар чинь бүгдээрээ зээл болж улсын төсөв дээр орж ирнэ. Тэгэхээр би ийм арга хэмжээ болсныг нь дэмжээд байгаа юм. Гэхдээ төсөв дээр зээл болж буух юм чинь жил жилийнх нь дүнгээр нь, эхлээд Сангийн яам юмуу, Засгийн газар ерөнхий дүнгий нь тогтоогоочээ. Энэ жил эргэн төлөгдөх нөхцөлтэйгээр төдий хэмжээний хөрөнгө гаргах бололцоотой зээл гээд. Тэгээд жил жилээр нь уяад явчих  хэрэгтэй шүү дээ. 

Тэгэхгүй бол би энэ зам нь анх орж ирсэн саналаасаа их болчихоод байгаа шүү дээ. Одоо бараг мөрөөдлийн жагсаалт ч гэдэг юмуу энэ маягаар одоо энэ батлагдахад Засгийн газар хийж хэрэгжүүлээд явчих ийм бололцоо байгаа юмуу. Энэ нэгдүгээр хэлэлцүүлгийн явцад Засгийн газрын орж ирсэн төлөөлөгчид ямар байр суурьтай байсан бэ. Энэ цаашаагаа явж болох юмуу гэж гол нь асуух гээд байгаа юм. Хэрвээ энэ бололцоотой, болно гэж үзэж байгаа бол би бас хоёрдугаар хэлэлцүүлэг дээр нь хэд хэдэн зүйл нэммээр байгаа байхгүй юу. Тэгээд санхүүгийн үр ашиг нь чухал байгаа юмуу, эсвэл бодлогын зорилт нь чухал байгаа юмуу. Яагаад гэвэл энэ баригдаж байгаа эрчим хүч, энэ баригдаж байгаа зам нь өөрөө эдийн засгийн хувьд утга учиртай байх ёстой. Явж байгаа хэрэглэгчид, явж байгаа машин эргээд эдийн засагт оруулж байгаа үр ашгаараа энэ замд оруулсан, энэ эрчим хүчинд оруулсан хөрөнгөө тодорхой хугацаанд нөхөж байх ёстой байхгүй юу. 

Ийм зүйл, заалт нь энэ дээр бол ойлгогдохгүй байгаа юм. Зүгээр л бодлогын хувьд магадгүй сонгуулийн өмнө гэдэг утгаараа ингээд аягүй олон газар руу зам тавьсан, эрчим хүчний шугам тавьсан, тавих гэж байгаа гэсэн ийм л зүйл ойлгогдоод байгаа юм. Энэ дээр ингэж ангилал хийж чадсан юмуу гэсэн ийм л зүйлүүдийг асуух гээд байгаа юм. Тэгээд Сангийн яам энэ дээр тоогоор хязгаарламаар байгаа байхгүй юу. Энэ жил эргэн төлөгдөх нөхцөлөөр тэд, дараа жил тэд гээд 4 жилээр зарла гэж би тийм санал тавиад байгаа шүү дээ. Тэгвэл их ойлгомжтой болно. 

Тэгэхгүй задгай орж ирэх юм бол мөрөөдлийн жагсаалт болчих гээд байгаа шүү. Тэрэн дээр Байнгын хороон дарга хариулах байх, би Сангийн яамнаас, Зам, тээвэр, аялал жуулчлалын яамнаас, Эрчим хүчний яамнаас хариулмаар байгаа байхгүй юу.

Д.Лүндээжанцан: - Төсвийн хороон дарга Пүрэвдорж. Төсөвтэйгээ холбогдуулж, мөнгөтэйгээ холбогдуулж юу гэж үзэж байгаа юм бэ.

Л.Пүрэвдорж: - Би хариулах гэж байгаа юм бишээ, би юу гэж хэлэх гэж байна вэ гэхээр Баярцогт гишүүний саналыг дэмжээд энийг Төсвийн байнгын хороогоор хэлэлцэх ёстой зүйл байжээ гэж хэлэх гэж байгаа юм. Эцсийн эцэст энэ мөнгөтэйгээ холбоотой асуудал байна шүү гэж.

Д.Лүндээжанцан: - Шаардлагатай гэвэл танайх хэлэлцэж болно шүү дээ. Хоёрдугаар хэлэлцүүлэг дээр юм нэмэх тухай юм байхгүй шүү, хасах тухай л юм байна.

С.Баярцогт: - Нэгдүгээр хэлэлцүүлэг чинь аягүй хариуцлагагүй болоод оруулж ирсэн 10 жагсаалт чинь бараг 30 болчихоод байгаа шүү дээ. Тэгэхээр ийм маягаар яваад байх юм бол төсөв даах юмуу. Одоо бол шууд карманаас гарахгүй гэж хийгээд нэмээд байх юм бол энэ чинь эргээд дараа дараагийн төсөв дээр сууна шүү дээ.

Д.Лүндээжанцан: - Баярцогт гишүүний энэ анхааруулга бол бас л үнэний хувьтай л асуудал. Улаан сайд.

Ч.Улаан: - Баярлалаа. Баярцогт гишүүний асуугаад байгаа асуулт бол цаанаа их агуулгатай асуудал л даа. Ер нь энэ эргэн төлөгдөх нөхцөлөөр хийгдэж байгаа объектын санхүүжилт бол дараа дараа жилүүдийн хөрөнгө оруулалтад тусч орж ирнэ шүү дээ. Тийм учраас Сангийн яам энийг тооцож үзсэн юм. Одоогийн энэ жагсаалтад байгаа объектуудыг ингээд төлбөрийн графикаар нь бид нар тооцож байгаа л даа. Ашиглалтад оруулсны дараа жилээс 3 жилд багтааж төсөвт өртгөө төсвөөс хөрөнгө оруулалтын төлөвлөгөөнд тусгах замаар буцааж авахаар ингэж тооцож байгаа. Эхний жил 30, хоёрдахь жил 30, гуравдахь жилээс 40 хувь. Баруун замын Очир төвийн бариад байгаа зам дээр яг ийм зарчмыг барина. Сангийн яам ийм хатуу байр сууриа илэрхийлсэн байгаа. Ашиглалтад өгсний дараа жилээс төлбөр явна. Тэр болтол тендерт шалгарсан төслөөрөө ажлаа хийнэ шүү гэдгийг нь хатуу хэлсэн байгаа.

Тэгэхээр зэрэг 2009-2010 онд төлбөр харьцангуй бага, 11, 12 онд 100 орчим тэрбум төгрөгийн эргэн төлөлт төсвийн хөрөнгө оруулалтаар хийгдэхээр байгаа. Тэр үед одоогийн төлөвлөж байгаа объектуудтай бодох юм бол улсын төсвийн хөрөнгө оруулалтыг 600 орчим тэрбум төгрөг байхаар урьдчилсан тооцоо байна. Тэгэхээр энэ дотор 100 орчим тэрбум төгрөг гэдэг бол санхүүгийн хувьд бололцоотой юм болов уу гэсэн ийм урьдчилсан тооцоо байгаа. Ер нь энэ жагсаалтад объект оруулахад заавал ийм тооцоо хийж үзэхгүй бол болохгүй байгаа юм. Тэгэхээр энэ дээр энэ зүйтэй байна.

Байнгын хороон дээр ярих үед бид даже ийм санал хэлж байсан. Ер нь хатуу хувь тогтоовол яасан юм бэ. Тухайн жилийн улсын хөрөнгө оруулалтын дөрөвний нэгээс нь эргэн төлбөрүүд хэтрэхгүй гэсэн ийм хувь тогтоосон ч болох юм гэж. Тэгвэл энэ илүү ойлгомжтой. Хүссэн объект бас энэ рүү ороод байхгүй хязгаартай болно гэсэн. Тэгэхээр энийг хэлэлцүүлгийн явцад тал талаас нь яриад журамлаж болох асуудал л даа. Ингээд тогтчихвол дараа нь энэ дээр тодорхой шийдвэр гаргана шүү дээ. Ер нь жил жилийн улсын төсвийн хөрөнгө оруулалт, төсөвтэй хамт энэ хувь хэмжээг оруулж ирэхээр бид нар ийм журам барина гээд явж байгаа шүү дээ. Шинээр эхлэх объект энэ, эргэн төлөх нөхцөлтэйгээр төлөгдөх нь төчнөөн байна гээд.

Д.Ганхуяг: - Би хариулъя.

Д.Лүндээжанцан: - Ганхуяг дарга.

Д.Ганхуяг: - Зөвлөл 1 долоо хоног өмнө нь хэлэлцсэн, 1 долоо хоног завсарлага аваад тэгээд хэлэлцээгүй шүү. Ер нь аливаа асуудлыг эцсийн хэлэлцүүлэг би хэлчихсэн юм. Энд бас адилхан эрхтэй, ард сонгогч байгаа УИХ-ын гишүүд санал оруулсан гэж байна. Нэг хүн асуухаар л бүх юм өөрчлөгдөж өөрөөр хэлбэл дэг нь тэгж өөрчлөгдөх юм бол хэцүү болчихоод байна. Тоглоомын дүрэмтэй баймаар байна.

Д.Лүндээжанцан: - Ойлголоо. Нямдорж гишүүн. Асуудал нь жаахан ярвигтай байгаа учраас сайн ойлголцоод явах хэрэгтэй.

Ц.Нямдорж: - Энэ ярвигтай асуудал биш шүү дээ гишүүд ээ, Баярцогт гишүүнээ. Наад эргэн төлөгдөх нөхцөлөөр би юм хийхгүй гэх юм бол энэ жагсаалтад орсон ч гэсэн баригдахгүй л байна шүү дээ. Цэвэр хувийн хөрөнгөтэй хүмүүсийн санал, санаачилгаар өөрснөө мэдэж шийдэх асуудал шүү дээ. Төсөлтэй энд холбогдоод байх юм байхгүй. Би барихгүй гэх юм бол энд орсон ч гэсэн тэр объект чинь баригдахгүй л байна шүү дээ. Магадлалын хувьд бол эд нарыг барих тийм магадлал бий л дээ.

Д.Лүндээжанцан: - Байнгын хорооноос Жагсаалт батлах тухай УИХ-ын тогтоолын төслийн талаар гаргасан зарчмын зөрүүтэй саналын томъёоллуудаар санал хураая.

Эдийн засгийн байнгын хорооны дэмжсэн саналууд байна эхлээд. Энэ саналуудаар санал хураая.

Нэгэнтээ Эдийн засгийн хороо хэлэлцээд нэгдүгээр хэлэлцүүлгээр ороод ирсэн саналыг хураахгүй гэж яаж байх вэ.

1.Тогтоолын төслийн 2 дахь хэсгийн “эх үүсвэрийг” гэсний дараа “уг объектыг ашиглалтад хүлээж авсны дараа жил 30 хувь, 2 дахь жил 30 хувь, 3 дахь жил 40 хувиар тус тус тооцон” гэж нэмэх гэсэн УИХ-ын гишүүн Н.Батбаярын гаргасан санал байна.

Уг саналыг дэмжье гэсэн томъёоллоор санал хураалт явуулъя. Гишүүдээ анхааръя, энэ чухал зарчмын санал шүү.

Энийг ингэе. Дахиж хураая, хүчингүй. Энэ зарчмын асуудал шүү дээ яаж төлөх вэ гэж. Тэгвэл бусад нь гол юмнууд чинь бусад саналууд байхгүй юу. Энэ дээр гишүүд орж гараад ингээд шуугилдаад, хоорондоо шуугилдаад маргаж байх хооронд санал хураагдлаа. Тэгэхээр энэ заалтыг, саяын санал хураалтыг хүчингүйд тооцъё. Хүчингүйд тооцсон санал хураалт явуулъя. 

Баярцогт та нар хоорондоо маргаж байгаад унагачихлаа шүү дээ. Тэр хооронд гишүүд. Зарчмын заалт гэж би хэлсэн. Гэтэл хоорондоо маргаж байгаад шуугилдаж байгаад, уг санал хураалтыг ингэе. Энэ санал дэмжигдсэнгүй. Санал хураалт явагдлаа.

Эцсийн хэлэлцүүлэг дээр энэ саналаа босоод ирээ. Гуч гуч байх юмуу, хорин тав, хорин тав, тавь байх юмуу, үр дүн нь яаж тооцогдох юм бэ. Тэгээд энийг хэлээд байхад, гишүүд орж ирье л дээ. Баахан санал энэ дотор биччихсэн мөртлөө өөрсдөө гараад алга болчих юм. Байхгүй гишүүд ороод ир.

Уг саналыг хүчинтэйд тооцох уу, үгүй юу гэдгээр санал хураая. Баярцогт та нар хоорондоо маргаж байгаад, хоорондоо маргаж танхимд шуугиж байгаад санал хураалт унагачихсан  шүү дээ. Дэг зөрчиж суудал дээрээсээ хашгиралдаж байгаад унагачихлаа шүү дээ. Суудал дээрээсээ зөвшөөрөлгүй хашгираад байдаг чинь буруу байхгүй юу. Цаашаа явъя. Хоёрдугаар хэлэлцүүлэг дээрээ энийгээ буцааж оруулж ир.

Гол зарчмынх нь заалтыг унагаад хаячихаж байгаа юм. Эцсийн хэлэлцүүлэг дээрээ заавал зарчмын энэ асуудал, эцсийн хэлэлцүүлгийн үед би анхааруулъя. Эцсийн хэлэлцүүлгийн үед энэ асуудал заавал тавигдаж байж сая энэ хууль батлагдах үндэслэл болно шүү. Тэрийг албан ёсоор протоколд тэмдэглүүлээд цаашаа явъя.

2.Тогтоолын төсөлд дараах агуулга бүхий 3 дахь хэсэг нэмэх. Үүнд:

“3.Энэхүү тогтоолыг 2008 оны 7 дугаар сарын 1-ний өдрөөс эхлэн дагаж мөрдөнө.” гэж ийм асуудал оруулж ирсэн байна. Н.Батбаяр гишүүний гаргасан санал байна.

Уг саналыг дэмжье гэсэн томъёоллоор санал хураалт явуулъя. Анхааралтай саналаа өг л дөө. Дараа нь тэглээ, ингэлээ гээд яриад байдаг.

Санал хураалтад 41 гишүүн оролцож, зөвшөөрсөн 26, татгалзсан 15, 63.4 хувийн саналаар дэмжигдэж байна.

Баярцогт гишүүнд анхааруулга өгье. Ерөөсөө хашгираад.

3.Тогтоолын төслийн хавсралтын эрчим хүчний барилга байгууламжийн хэсэгт “Ховд аймгийн Дарви-Говь-Алтай аймгийн Хөхморьтын 15 кВ-ын 90 км цахилгаан дамжуулах агаарын шугам, 2008-2009 онд баригдах төсөвт өртөг 1.2 тэрбум төгрөг” гэж нэмэх гэсэн УИХ-ын гишүүн Д.Одхүү, Б.Батбаяр, Т.Очирхүү гишүүн нарын гаргасан санал.

Цанжид гишүүн.

А.Цанжид: - Энэ манай Говь-Алтай аймгаас Хөхморьт, Цогт гээд 2 сум ерөөсөө цахилгаан хангамжийн асуудал нь шийдэгдэхгүй байгаад байгаа юм. Тэгээд одоо эхлэх гэж байгаа. Энэ бол яаралтай хийх ажил байгаа юм. Гэтэл энд төсөвт өртгөөс нь дутуу тусчихсан байна. Хөхморьтод 74 сая төгрөг, Цогтод 180.

Д.Лүндээжанцан: - Үгүй ээ энэ тусдаа тусдаа.

А.Цанжид: - Энэ хоёрыг нэмээд дээд талын тоог нь нэг зууны ерэн дөрөв болгоод доод талынхыг нь 1 тэрбум болгоод нэмээд өгөөчээ гэж.

Д.Лүндээжанцан: - Эдийн засгийн хороон дээр ороод ирсэн юман дээр бол одоо шууд тэрийг нь төд болгож унших аргагүй байна. Ямар ч байсан Хөхморьт, Цогт хоёр чинь тус тусдаа ороод ирсэн байна. Ингээд зарчмаар нь явъя.

Ингээд санал хураалт явуулъя. Саяын миний уншсан саналыг дэмжье гэсэн томъёоллоор санал хураалт явуулъя. Гишүүд санал хурааж байна шүү.

Санал хураалтад 39 гишүүн оролцож, зөвшөөрсөн 32, татгалзсан 7, 82.1 хувийн саналаар уг санал дэмжигдэж байна.

4.Мөн хэсэгт “Говь-Алтай аймгийн Цогт-Бигэрийн 15 кВ-ын 77 км цахилгаан дамжуулах агаарын шугам, 2008-2009 онд баригдах, төсөвт өртөг 924 сая төгрөг” гэж нэмэх гэсэн  Д.Одхүү, Б.Батбаяр, Т.Очирхүү гишүүн нарын гаргасан санал. Уг саналыг дэмжье гэсэн томъёоллоор санал хураалт явуулъя.

 Санал хураалтад 41 гишүүн оролцож, зөвшөөрсөн 27, татгалзсан 14, 65.9 хувийн саналаар уг санал дэмжигдэж байна.

5.Мөн хэсэгт “Баянхонгор аймгийн Бууцагаан-Хүрээмаралын 15 кВ-ын 43 км цахилгаан дамжуулах агаарын шугам, 2008-2009 онд баригдах, төсөвт өртөг 653 сая төгрөг” гэж нэмэх гэсэн Д.Одхүү, Б.Батбаяр, Т.Очирхүү гишүүн нарын гаргасан санал. Уг саналыг дэмжье гэсэн томъёоллоор санал хураалт явуулъя.

 Санал хураалтад 41 гишүүн оролцож, зөвшөөрсөн 33, татгалзсан 8, 80.5 хувийн саналаар уг санал дэмжигдэж байна.

6.Мөн хэсэгт “Баянхонгор аймгийн Хүрээмарал-Баянбулагийн 15 кВ-ын 52 км цахилгаан дамжуулах агаарын шугам, 2008-2009 онд баригдах, төсөвт өртөг 770 сая төгрөг” нэмэх гэсэн дээрх гишүүдийн гаргасан санал байна. 

Уг саналыг дэмжье гэсэн томъёоллоор санал хураалт явуулъя.

Санал хураалтад 41 гишүүн оролцож, зөвшөөрсөн 27, татгалзсан 14, 65.9 хувийн саналаар уг санал дэмжигдлээ.

7.Мөн хэсэгт “Өмнөговь аймгийн Нарийнсухайт-Ноён-Сэврэйн 145 км цахилгаан дамжуулах агаарын шугамын хөрөнгө оруулалтын дутуу 320 сая төгрөгийг дараа төлөгдөх нөхцөлтэйгээр санхүүжүүлэх, баригдах хугацаа 2008 он “ гэж нэмэх гэсэн Баярсайхан гишүүний гаргасан санал байна. 

Уг саналыг дэмжье гэсэн томъёоллоор санал хураалт явуулъя.

Санал хураалтад 41 гишүүн оролцож, зөвшөөрсөн 35, татгалзсан 6, 85.4 хувийн саналаар уг санал дэмжигдэж байна.

8.Мөн хэсэгт “Баян-Өлгий аймгийн Цагааннуур-Ногооннуурын 35 кВ-ын 48 км цахилгаан дамжуулах агаарын шугамын хөрөнгө оруулалтын дутуу 320 сая төгрөгийг дараа төлөгдөх нөхцөлтэйгээр санхүүжүүлэх, баригдах хугацаа 2008 он” гэж нэмэх гэсэн УИХ-ын гишүүн Ч.Авдайгийн гаргасан санал байна. Уг саналыг дэмжье гэсэн томъёоллоор санал хураалт явуулъя.

 Санал хураалтад 41 гишүүн оролцож, зөвшөөрсөн 36, татгалзсан 5, 87.8 хувийн саналаар уг санал дэмжигдлээ

9.Мөн хэсэгт “Өвөрхангай аймгийн Баруун Баян-Улаан-Богдын 15 кВ-ын 80 км цахилгаан дамжуулах агаарын шугам, 2008-2009 онд баригдах, төсөвт өртөг 1.0 тэрбум төгрөг” гэж нэмэх гэсэн Батхүү гишүүний гаргасан санал байна. Уг саналыг дэмжье гэсэн томъёоллоор санал хураалт явуулъя.

 Санал хураалтад 41 гишүүн оролцож, зөвшөөрсөн 35, татгалзсан 6, 85.4 хувийн саналаар уг санал дэмжигдлээ.

Төв аймгийн Алтанбулаг сумын дунд сургуулийн 11 дүгээр ангийн сурагчид манай чуулганы үйл ажиллагаатай танилцаж байна. Та бүхэнд удахгүй төгсөх шалгалтаа амжилттай өгч, мэргэжлээ зөв сонгож улс орондоо хэрэгтэй боловсон хүчин болохын ерөөл дэвшүүлье. /УИХ-ын гишүүд баяр хүргэж, алга ташив/.

10.Мөн хэсэгт “Дорнод аймгийн Дашбалбар-Чулуунхороотын 15 кВ-ын 100 км цахилгаан дамжуулах агаарын шугам, төсөвт өртөг 1.1 тэрбум төгрөг” гэж нэмэх гэсэн УИХ-ын гишүүн М.Зоригтын гаргасан санал байна. Уг саналыг дэмжье гэсэн томъёоллоор санал хураалт явуулъя. Санал хураалт явуулж байна шүү гишүүд ээ, анхааралтай.

Санал хураалтад 41 гишүүн оролцож, зөвшөөрсөн 31, татгалзсан 10, 75.6 хувийн саналаар уг санал дэмжигдэж байна.

11.Мөн хэсэгт “Дорнод аймгийн Чойбалсан-Мэнэнгийн отрядын 15 кВ-ын 200 км цахилгаан дамжуулах агаарын шугам, төсөвт өртөг 2.2 тэрбум төгрөг” гэж нэмэх гэсэн УИХ-ын гишүүн М.Зоригтын гаргасан санал байна. Уг саналыг дэмжье гэсэн томъёоллоор санал хураалт явуулъя.

 Санал хураалтад 41 гишүүн оролцож, зөвшөөрсөн 26, татгалзсан 15, 63.4 хувийн саналаар уг санал дэмжигдэж байна.

Ер нь техник-эдийн засгийн үндэслэл нь болохгүй байна. Гэлээ гэхдээ Дорнодын сав нутгийг эзэмших ирээдүйн асуудал, гэхдээ Эдийн засгийн хорооноос хоёрдугаар хэлэлцүүлэг дээр анхаараарай. Дорнодын талыг хөгжүүлэх ирээдүйн асуудал байгаа болоод ингэж байгаа байх гэж би ойлгож байна. 

12.Тогтоолын төслийн хавсралтын автозамын хэсэгт “Даланзадгад- Тавантолгой-Оюутолгой чиглэлийн хатуу хучилттай автозам, 2008-2010 онд баригдах” гэж нэмэх гэсэн Ц.Баярсайхан гишүүний санал байна. Уг саналыг дэмжье гэсэн томъёоллоор санал хураалт явуулъя.

 Санал хураалтад 41 гишүүн оролцож, зөвшөөрсөн 34, татгалзсан 7, 82.9 хувийн саналаар уг санал дэмжигдэж байна.

13.Мөн хэсэгт “Өндөрхаан-Дадал чиглэлийн 210 км хатуу хучилттай автозам 2008 оноос эхлэн барих, төсөвт өртөг 52.5 тэрбум төгрөг” гэж нэмэх гэсэн УИХ-ын гишүүн Д.Арвин, Р.Буд, Н.Батбаяр, М.Зоригт гишүүн нарын гаргасан санал байна. Уг саналыг дэмжье гэсэн томъёоллоор санал хураалт явуулъя.

 Санал хураалтад 41 гишүүн оролцож, зөвшөөрсөн 23, татгалзсан 18, 56.1 хувийн саналаар уг санал дэмжигдэж байна.

14.Мөн хэсэгт “Манхан-Зэрэг-Дарви чиглэлийн 100 км хатуу хучилттай автозам 2009 оноос эхлэн барих” гэж нэмэх гэсэн  УИХ-ын гишүүн Ц.Дамиран, Л.Пүрэвдорж нарын гаргасан 30 тэрбум төгрөгийн зам барина гэсэн саналыг дэмжье гэсэн томъёоллоор санал хураалт явуулъя.

Энэ нөгөө аймгийн төвүүдийг холбохтой холбоотой юм мөн үү, биш үү.

Санал хураалтад 42 гишүүн оролцож, зөвшөөрсөн 28, татгалзсан 14, 66.7 хувийн саналаар уг санал дэмжигдэж байна.

15.Мөн хэсгийн “Тосонцэнгэл-Улаангом чиглэлийн хатуу хучилттай автозамын урт “191 км” гэснийг “591 км” гэж өөрчлөх гэсэн УИХ-ын гишүүн Ч.Авдайн гаргасан санал байна. Уг саналыг дэмжье гэсэн томъёоллоор санал хураалт явуулъя.

 Санал хураалтад 42 гишүүн оролцож, зөвшөөрсөн 24, татгалзсан 18, 57.1 хувийн саналаар уг санал дэмжигдэж байна.

16.Мөн хэсэгт “Архангай аймгийн Цэнхэр сумтай холбогдсон төв зам- Халуун ус чиглэлийн 30 км хатуу хучилттай авто зам, 2009 оноос эхлэн барих, төсөвт өртөг 600 сая төгрөг” гэж нэмэх гэсэн УИХ-ын гишүүн Н.Батбаярын гаргасан санал байна. Уг саналыг дэмжье гэсэн томъёоллоор санал хураалт явуулъя.

 Санал хураалтад 42 гишүүн оролцож, зөвшөөрсөн 23, татгалзсан 19, 54.8 хувийн саналаар уг санал дэмжигдэж байна.

17.Мөн хэсэгт “Төв зам-Жанжин клуб чиглэлийн 0.8 км хатуу хучилттай автозам, 2009 онд баригдах, төсөвт өртөг 250 сая төгрөг” гэж нэмэх гэсэн УИХ-ын гишүүн Д.Ганхуягийн гаргасан санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 42 гишүүн оролцож, зөвшөөрсөн 27, татгалзсан 15, 64.3 хувийн саналаар уг санал дэмжигдлээ.

18. Мөн хэсэгт “Бэлх-Сэлх чиглэлийн 5 км хатуу хучилттай авто зам” гэж нэмэх гэсэн УИХ-ын гишүүн Л.Гантөмөрийн гаргасан санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 41 гишүүн оролцож, зөвшөөрсөн 27, татгалзсан 14, 65.9 хувийн саналаар уг санал дэмжигдэж байна.

19.Мөн хэсэгт “Санзайн ам замаас Хандгайт чиглэлийн 3 км хатуу хучилттай автозам, 2008-2009 онд баригдах, төсөвт өртөг 600 сая төгрөг” гэж нэмэх гэсэн УИХ-ын гишүүн Р.Рашийн гаргасан санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 41 гишүүн оролцож, зөвшөөрсөн 30, татгалзсан 11, 73.2 хувийн саналаар уг санал дэмжигдлээ.

Багануур дүүргийн худалдааны салбар үүсгэн байгуулагдсан цагаас хойш олон жил үр бүтээлтэй ажилласан ахмадууд манай чуулганы үйл ажиллагаатай танилцаж байна. Та бүхэндээ урт удаан насалж, эрүүл энх, аз жаргал, үр хүүхдүүдэд чинь сайн сайхныг хүсэн ерөөе /УИХ-ын гишүүд баяр хүргэж, алга ташив/.

Баярцогт гишүүн. 1 минут.

С.Баярцогт:  - Би тэр Говь-Алтайн 74 тэрбум, 74 сая төгрөг,  км юу чинь нэмэгдэх ёстой гэж хэлэх гээд байгаа юм нэгдүгээр зарчим.

Хоёрдугаар зарчим даргаа би ийм л юм хэлэх гээд байгаа юм. Би УИХ-ын гишүүд ингээд жагсаалт дээр юм оруулахыг би ойлгож байна, дэмжиж байна. Гэтэл Засгийн газрын гишүүд оруулж болохгүй байхгүй юу уул нь бол. Тэр зарчмыг цаашдаа зөв болгоё гээд л байгаа юм. 

Тэгээд би протоколд юу тэмдэглүүлэх гээд байгаа юм бэ гэхээр Сэлэнгэ дээр би 48 км Баруунхараа, Зүүнхараа хоёрыг холбосон. Тэгээд Эрдэнэтийн замаас Амарбаясгалан орох 40 км зам гээд энэ хоёр замыг хоёрдугаар хэлэлцүүлэгт оруулахад протоколд тэмдэглүүлэх гээд байгаа юм. 

Д.Лүндээжанцан: - Тэгэхээр нөгөө хууль ном нь юу болдог юм бол.

С.Баярцогт: - Болно шүү дээ.

Д.Лүндээжанцан: - Ер нь манайхан энэ хэлэлцэж байгаа асуудлуудтай холбогдуулж холбогдох байнгын хорооных нь хуралд сууж анхааралтай асуудал оруулж ирэх хэрэгтэй. Яг ороод ирснийх нь дараа яриад байдаг ийм юм байна шүү.

Ингээд санал хурааж дууслаа. Тогтоолын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. Засгийн газар энэ тооцоо, судалгаа энэ юман дээрээ маш сайн эцсийн хэлэлцүүлэг дээр анхаараа Улаан сайд аа.

Төсвийн байнгын хороо хэлэлцэх эсэх асуудлыг Төсвийн байнгын хороо хуралдаад асуудлаа тавь, өөрсдөө. Төсөв мөнгөтэй холбоотой асуудал орж ирэх учраас та нарт эрх нь нээлттэй байгаа.

Маш сайн нарийвчлаад гарцаагүй хаягдсан юм, эсвэл нэмэгдсэн юмыг маш сайн үндэслэл, техник эдийн засгийн үндэслэл бүх юмыг сайн гаргаж ирээрэй.

Уг асуудлыг 12 цаг 15 минутанд хэлэлцэж дуусав.

Тав.Монгол Улсын 2009-2011 оны төсвийн хүрээний мэдэгдлийг зөвшөөрөх тухай УИХ-ын тогтоолын төсөл /анхны хэлэлцүүлэг/

Д.Лүндээжанцан: - Монгол Улсын 2009-2011 оны төсвийн хүрээний мэдэгдлийг зөвшөөрөх тухай УИХ-ын тогтоолын төслийн анхны хэлэлцүүлгийг эхэлье.

Уг тогтоолын төслийн талаар Төсвийн байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Эрдэнэсүрэн гишүүн танилцуулна. Эрдэнэсүрэн гишүүнийг индэрт урьж байна. Гишүүд орж ирээрэй орж гараад явчих юм. Өөрсдийнх нь хэрэг бүтлээ гэсэн шиг гараад гараад алга болчих юм.

Б.Эрдэнэсүрэн: - УИХ-ын дарга, эрхэм гишүүд ээ,

Монгол Улсын 2009-2011 оны төсвийн хүрээний мэдэгдлийн төсөл батлах тухай УИХ-ын тогтоолын тогтоолын төслийн хэлэлцэх эсэх тухай асуудлыг УИХ-ын чуулганы 2008 оны 5 дугаар сарын 16-ны өдрийн хуралдаанаар хэлэлцээд анхны хэлэлцүүлэгт бэлтгүүлэхээр Төсвийн байнгын хороонд шилжүүллээ.

Төсвийн байнгын хорооны 2008 оны 5 дугаар сарын 21-ний өдрийн хуралдаанаар Монгол Улсын 2009-2011 оны төсвийн хүрээний мэдэгдлийн төсөл батлах тухай УИХ-ын тогтоолын төслийн анхны хэлэлцүүлгийг хийгээд гаргасан санал, дүгнэлтийг танилцуулъя.

УИХ-ын гишүүн З.Энхболд тогтоолын төслийн хоёрдугаар хавсралтыг батлахгүй байх саналыг Байнгын хорооны хуралдаанд оролцсон гишүүдийнх олонх дэмжээгүй болно.

Монгол Улсын 2009-2011 оны төсвийн хүрээний мэдэгдлийг анхны хэлэлцүүлгээр батлуулах горимын саналыг Байнгын хорооны хуралдаанд оролцогчид дэмжсэн болно.

УИХ-ын эрхэм гишүүд ээ,  Монгол Улсын 2009-2011 оны төсвийн хүрээний мэдэгдлийн төсөл батлах тухай УИХ-ын тогтоолын төслийн анхны хэлэлцүүлэг явуулсан талаар Төсвийн байнгын хорооноос гаргасан санал, дүгнэлтийг хэлэлцэн баталж өгөхийг хүсье. Анхаарал тавьсан явдалд баярлалаа.

Д.Лүндээжанцан: - Баярлалаа. Байнгын хорооны санал, дүгнэлттэй холбогдуулан асуулт асуух гишүүд асуултаа асууя. Алга байна.

Байнгын хорооноос тогтоолын төсөлд гаргасан зарчмын зөрүүтэй санал байхгүй байна. Байнгын хорооноос тогтоолын төслийг анхны хэлэлцүүлгээр батлах горимын санал гаргасан байна. Одоо санал хураалт болно гишүүд орж ирье. 

УИХ-ын үйл ажиллагаатай танилцахаар Говь-Алтай аймгийн Жаргалант сумаас ирсэн малчид манай чуулганы үйл ажиллагаатай танилцаж байна. Та бүхэндээ тавтай зусч, намаржин мал сүргээ өсгөн үржүүлж амьдрал ахуй чинь дэгжин дээшлэхийн ерөөлийг өргөн дэвшүүлье /УИХ-ын гишүүд алга ташиж, баяр хүргэв/. Гишүүд хуралдаа ороод ир. Санал хураалт болох гэж байна. 

Анхны хэлэлцүүлгээр баталъя гэсэн горимын саналыг дэмжье гэсэн томъёоллоор санал хураалт явуулъя. 

Санал хураалтад 46 гишүүн оролцож, зөвшөөрсөн 31, татгалзсан 15, 67.4 хувийн саналаар анхны хэлэлцүүлгээр батлах горимын санал дэмжигдэж байна.

Горимын санал дэмжигдсэн учраас Монгол Улсын 2009-2011 оны төсвийн хүрээний мэдэгдлийг зөвшөөрөх тухай УИХ-ын тогтоолыг баталъя гэсэн санал хураалт явуулъя.

Санал хураалтад 51 гишүүн оролцож, зөвшөөрсөн 42, татгалзсан 9, 82.4 хувийн саналаар Монгол Улсын 2009-2011 оны төсвийн хүрээний мэдэгдлийг зөвшөөрөх тухай УИХ-ын тогтоол батлагдлаа   /12.20.40 цагт/. 

Ингээд ирэх оны төсөв зохиох, хийх ажлын нөхцөл бүрдлээ. Ийм учраас энэ дээр маш нарийн шуурхай орохыг бүх төсөв захирагчдад анхааруулж байна.

Уг асуудлыг 12 цаг 21 минутанд хэлэлцэж дуусав.

Зургаа.Засгийн газрын тусгай сангийн тухай хуульд нэмэлт оруулах тухай, Монгол Улсыг хөгжүүлэх сангийн тухай хуульд нэмэлт оруулах тухай хуулийн төсөл /анхны хэлэлцүүлэг/

Д.Лүндээжанцан: - Засгийн газрын тусгай сангийн тухай хуульд нэмэлт оруулах тухай, Монгол Улсыг хөгжүүлэх сангийн тухай хуульд нэмэлт оруулах тухай хуулийн төслийн анхны хэлэлцүүлгийг эхэлье.

Уг хуулийн төслийн талаар Төсвийн байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн З.Энхболд танилцуулна. Энхболд гишүүнийг индэрт урьж байна.

З.Энхболд: - УИХ-ын дарга, эрхэм гишүүд ээ, Засгийн газрын тусгай сангийн хуульд нэмэлт оруулах тухай, Монгол Улсыг хөгжүүлэх сангийн хуульд нэмэлт оруулах тухай хуулийн төслүүдийн хэлэлцэх эсэх тухай асуудлыг УИХ-ын 2008 оны 5 дугаар сарын 16-ны өдрийн хуралдаанаар хэлэлцээд анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Засгийн газрын тусгай сангийн хуульд нэмэлт оруулах тухай, Монгол Улсыг хөгжүүлэх сангийн хуульд нэмэлт оруулах тухай хуулийн төслүүдийн анхны хэлэлцүүлгийг Төсвийн байнгын хорооны 2008 оны 5 дугаар сарын 21-ний өдрийн хуралдаанаар хэлэлцээд гаргасан санал, дүгнэлтийг танилцуулж байна.

Төсвийн байнгын хорооны хуралдаанд оролцогчид уг хуулийн төслүүдийг анхны хэлэлцүүлгээр батлуулах саналыг дэмжсэн болно. 

УИХ-ын эрхэм гишүүд ээ, Засгийн газрын тусгай сангийн хуульд нэмэлт оруулах тухай, Монгол Улсыг хөгжүүлэх сангийн хуульд нэмэлт оруулах тухай хуулийн төслүүдийн анхны хэлэлцүүлэг явуулсан талаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

Д.Лүндээжанцан:  - З.Энхболд гишүүнд баярлалаа. Одоо Байнгын хорооны санал, дүгнэлттэй холбогдуулан асуух асуулттай гишүүд асуултаа асууя. Алга байна. Одоо санал хураалт явагдана. 

Байнгын хорооноос анхны хэлэлцүүлгээр батлуулах, хуулийн төслүүдийг анхны хэлэлцүүлгээр батлуулах саналыг дэмжсэн байна. Ингээд анхны хэлэлцүүлгээр баталъя гэсэн горимын саналаар санал хураалт явуулъя. Санал хураалт явагдаж байна. Гишүүд орж ирье.

Санал хураалтад 46 гишүүн оролцож, зөвшөөрсөн 33, татгалзсан 13, 71.7 хувийн саналаар горимын санал дэмжигдлээ. 

Ийм учраас Засгийн газрын тусгай сангийн тухай хуульд нэмэлт оруулах тухай хуулийг баталъя гэсэн санал хураалт явуулъя.

Санал хураалтад 47 гишүүн оролцож, зөвшөөрсөн 37, татгалзсан 10, 78.7 хувийн саналаар  Засгийн газрын тусгай сангийн тухай хуульд нэмэлт оруулах тухай хууль батлагдлаа /12.24.05 цагт/.

Дараа нь Монгол Улсыг хөгжүүлэх сангийн тухай хуульд нэмэлт оруулах тухай хуулийг баталъя  гэсэн санал хураалт явуулъя.

Санал хураалтад 47 гишүүн оролцож, зөвшөөрсөн 36, татгалзсан 11, 76.6 хувийн саналаар Монгол Улсыг хөгжүүлэх сангийн тухай хуульд нэмэлт оруулах тухай хууль батлагдлаа /12.24.40 цагт/.

Уг асуудлыг 12 цаг 25 минутанд хэлэлцэж дуусав.

Долоо.Засгийн газарт эрх олгох тухай УИХ-ын тогтоолын

 төсөл /анхны хэлэлцүүлэг/

Д.Лүндээжанцан: - Одоо Засгийн газарт эрх олгох тухай УИХ-ын тогтоолын төслийн анхны хэлэлцүүлгийг эхэлье.

Уг тогтоолын төслийн талаар Төсвийн байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Адъяа танилцуулна. Адъяа гишүүнийг индэрт урьж байна.

Г.Адъяа: - УИХ-ын дарга, эрхэм гишүүд ээ, Улсын Их Хурал 2008 оны 5 дугаар сарын 16-ны өдрийн нэгдсэн хуралдаанаараа Засгийн газарт эрх олгох тухай УИХ-ын тогтоолын төслийг хэлэлцэхээр шийдвэрлэж анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Импортын хүнсний гол нэрийн бүтээгдэхүүний гаалийн тарифын хувь хэмжээг өөрчлөн тогтоох эрхийг Засгийн газарт олгох тухай УИХ-ын тогтоолын төслийн анхны хэлэлцүүлгийг Төсвийн байнгын хороо 2008 оны 5 дугаар сарын 24-ний өдрийн хуралдаанаар хэлэлцлээ.

Байнгын хорооны хуралдаанд УИХ-ын гишүүдээс тогтоолын төслийн талаар зарчмын зөрүүтэй санал гараагүй бөгөөд төслийг анхны хэлэлцүүлгээр батлахыг хуралдаанд оролцсон гишүүд санал нэгтэй дэмжсэн байна.

УИХ-ын эрхэм гишүүд ээ, Засгийн газарт эрх олгох тухай УИХ-ын тогтоолын төслийг анхны хэлэлцүүлэгт бэлтгэсэн талаарх Төсвийн байнгын хорооны санал, дүгнэлтийг хэлэлцэн шийдвэрлэж тогтоолыг анхны хэлэлцүүлгээр баталж өгөхийг хүсье. Анхаарал тавьсанд баярлалаа.

Д.Лүндээжанцан: - Байнгын хорооны санал, дүгнэлтээс асуух асуулттай гишүүд байна уу. Алга байна.

Байнгын хорооноос тогтоолын төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэсэн саналаар санал хураалт явуулъя.

Анхны хэлэлцүүлгээр баталъя гэсэн горимын саналаар санал хурааж байна гишүүд ээ. 

Санал хураалтад 48 гишүүн оролцож, зөвшөөрсөн 34, татгалзсан 14, 70.8 хувийн саналаар анхны хэлэлцүүлгээр батлах горимын санал дэмжигдлээ.

Иймд Засгийн газарт эрх олгох тухай УИХ-ын тогтоолыг баталъя гэсэн санал хураалт явуулъя.

Санал хураалтад 48 гишүүн оролцож, зөвшөөрсөн 34, татгалзсан 14, 70.8 хувийн саналаар Засгийн газарт эрх олгох тухай УИХ-ын тогтоол батлагдлаа /12.27.28 цагт/.

Найм. Онцгой албан татварын тухай хуульд нэмэлт, өөрчлөлт 

оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төсөл, Тогтоолд өөрчлөлт оруулах тухай УИХ-ын тогтоолын төсөл  /анхны хэлэлцүүлэг/

Д.Лүндээжанцан: - Онцгой албан татварын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төсөл, Тогтоолд өөрчлөлт оруулах тухай УИХ-ын тогтоолын төслийн анхны хэлэлцүүлгийг хийе.

Төсвийн байнгын хорооны санал, дүгнэлтийг сонсъё. Санал дүгнэлтийг УИХ-ын гишүүн Ч.Раднаа танилцуулна. Раднаа гишүүнийг индэрт урьж байна.

Ч.Раднаа: - УИХ-ын дарга, эрхэм гишүүд ээ,

Монгол Улсын Засгийн газраас өргөн мэдүүлсэн Онцгой албан татварын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төсөл, Тогтоолд өөрчлөлт оруулах тухай УИХ-ын тогтоолын төслийг хэлэлцэх эсэх асуудлыг 2008 оны 5 дугаар сарын 16-ны өдрийн нэгдсэн хуралдаанаар хэлэлцэж төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Тус байнгын хороо дээрх хууль, тогтоолын төслийн анхны хэлэлцүүлгийг 2008 оны 5 дугаар сарын 21-ний өдрийн хуралдаанаараа хийлээ. Төслийн хэлэлцүүлгийн явцад Байнгын хорооны гишүүдээс зарчмын зөрүүтэй санал гаргаагүй бөгөөд Монгол Улсын Их Хурлын чуулганы хуралдааны дэгийн тухай хуулийн 16-гийн 3-т заасны дагуу Байнгын хорооны хуралдаанд оролцсон гишүүд тогтоолын төслийг анхны хэлэлцүүлгээр батлах тухай горимын санал гаргасан болно.

УИХ-ын эрхэм гишүүд ээ, Онцгой албан татварын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төсөл, Тогтоолд өөрчлөлт оруулах тухай УИХ-ын тогтоолын төслийг нэгдсэн хуралдааны анхны хэлэлцүүлэгт бэлтгэсэн талаарх Төсвийн байнгын хорооны санал, дүгнэлтийг хэлэлцэн шийдвэрлэж төсвийг анхны хэлэлцүүлгээр баталж өгөхийг та бүхнээс хүсье. Анхаарал тавьсанд баярлалаа.


Д.Лүндээжанцан: - Раднаа гишүүнд баярлалаа. Асуулт тавих гишүүн байна уу. Баярсайхан гишүүнээр тасалъя. Баярсайхан гишүүн.

Ц.Баярсайхан: - Бид нар нэлээд олон санал хэлсэн шүү дээ. Ер нь зайлшгүй энийг хөдөлгөж Засгийн газарт эрх өгөх асуудал байгаа эсэхийг нэлээд ярьсан. Байнгын хороо нь яриад оруулаад ирж байгаа юм байна л даа. Би дээр нь бас нэг санал хэлээд төсөл  санаачлагчийн хувьд болно гээд ийм хариулт өгсөн нэг санал хураагдаагүй үлдсэнбайна. Уг нь энэ дээр байгуулагдсан ажлын хэсэг бол чуулганы нэгдсэн хуралдаан дээр хэлэлцэх эсэх асуудал дээр тодорхой саналуудыг бас ажлын хэсгийн санал болгож Байнгын хороонд оруулдаг шүү дээ. Тухайлбал, Өмнөговь аймгийн Гурвантэсийн нутагт байгаа Шивээхүрэнгийн боомтоор бензин, шатах, тослох материалыг оруулж ирэх эрхийг нь нээе гээд Гашуунсухайт гэсэн пунктын дараа Шивээхүрэн гэж нэмье гэсэн энэ болно гэж хариулт өгсөн шүү дээ. Би тийм учраас энийг бодлогын хувьд оруулаад ирэх байхаа. Мэдээж алслагдсан бүс нутагт их, бага хэмжээгээр бензин, шатахууныг оруулах энэ эрхийг нь боомтууд дээр нээчихвэл яасан юм бэ.

Жишээлбэл, Хангимандалын боомт байж байна, Бичигтийн боомт байж байна. Эд нар ороогүй байгаа шүү дээ. Цаашдаа Өмнөговийн Гурвантэсийн нутагт байгаа тэр Шивээхүрэнгийн боомтоор Казахстанаас, БНХАУ-аас нефтийн бүтээгдэхүүн оруулж ирэх бололцоо бүрдэх ийм бүс нутаг гэж ойлгож байгаа шүү дээ. Нүүрсний томоохон ордууд байна, нисэх онгоцны буудалтай болчихсон байж байгаа. Төмөр зам тавигдах, автозам бол 60 км замын ажил хийгдээд явж байгаа. Өмнөд говийн төмөр замын төсөв батлагдлаа л бол төмөр зам орж ирж нүүрс тээвэрлэх. Тийм учраас энүүгээр бензин шатахуун оруулж ирээд говийн бүсийн аймгуудыг хангах бололцоо ч бүрдэх юм. Тэгэхээр одоо энэ хуулин дээр нэгэнт өөрчлөлт орж байгаа нөхцөлд тэр Гашуунсухайт гэсэн пунктын дараагаар Шивээхүрэн гэж нэмэх асуудлыг шийдчихэж болохгүй юмуу.

Д.Лүндээжанцан: - Пүрэвдорж гишүүн, Төсвийн хороон дарга.

Л.Пүрэвдорж: - Энэ УИХ-ын дэгийн дагуу хориод болохгүй юм байна лээ шүү дээ. Хуулинд өөрчлөлт оруулж байгаа тохиолдолд хууль санаачлагчийн оруулж ирснээс өөр зүйлээр нэмэлт, өөрчлөлт оруулж ирэх журамгүй юм байна лээ. Тийм учраас Баярсайхан гишүүн энийг өөрөө хууль болгож санаачилбал дэмжих боломжтой л гэж хэлмээр байна.

Ц.Баярсайхан: - Бүх зүйл нь хөндөгдөж байгаа шүү дээ хувь хэмээн дээрээ хөндөгдөж л байгаа шүү дээ.

Д.Лүндээжанцан: - Боомтын юманд өөрчлөлт ороогүй юм шиг байна лээ шүү дээ. Ер нь хуулийнхаа төслийг өргөн барьчих  Баярсайхан гишүүнээ. 

Ц.Баярсайхан: - Ер нь ийм шүү дээ. Хоёр том боомт хот байгаад дараагаар нь гурван боомтыг заасны чинь ар талын пункт дээр нь хувь хэмжээ заасан хэмжээ чинь бүгд өөрчлөгдөж байгаа шүү дээ. Нэг мөрөнд байгаа зүйл дээр тоо өөрчлөгдөж байгаа юм чинь тэр дотор нь ганц нэгхэн нэрийн асуудал байж болох л зүйл шүү дээ. Би тэрнээс өөр пункт нэмэх гээгүй шүү дээ.

Д.Лүндээжанцан: - Редакц дээр хурааж болохгүй л дээ. Анхны хэлэлцүүлэг дээр л хураавал хураана. 

Ц.Баярсайхан: - Уг нь дэмжчихвэл зүгээр шүү дээ.

Д.Лүндээжанцан: - Пүрэвдорж.

Л.Пүрэвдорж:  - Өөрчлөлт оруулж байгаа нөхцөлд хууль санаачлагчийн өргөн барьснаас өөр зүйлээр санал хурааж шийдэж болдоггүй юм байна лээ шүү дээ. Болдог юм бол энийг хоёрдугаар хэлэлцүүлгийн үед шийдээд ярьж болно шүү дээ. Би бол болохгүй л гэж ойлгож байгаа. Тэр Тамгын газраас асуухгүй юу дээ.

Д.Лүндээжанцан: - Нарантуяа дарга. Тамгын газар хариулъя энэнд.

Ж.Нарантуяа: - УИХ-ын дэгийн хуульд заасны дагуу нэмэлт, өөрчлөлт оруулах тухай хуулийг тухайн хууль санаачлагчаас оруулж ирсэн концепцийн хүрээнд хэлэлцэнэ гэдэг заалт Дэгийн хуулинд байгаа.

Д.Лүндээжанцан: - Тэгэхээр Баярсайхан гишүүнийх болохоор тэр оруулж ирж байгаа боомтуудын хувь хэмжээ өөрчлөгдсөн болохоос биш шинээр юмыг нэмж, хассан юм байхгүй л юм байна шүү дээ. Ингээд санал хураалт явуулъя.

Байнгын хорооны саналаар уг хуулийг анхны хэлэлцүүлгээр баталъя гэсэн горимын саналыг дэмжье гэсэн томъёоллоор санал хураалт явуулъя.

Санал хураалтад 48 гишүүн оролцож, зөвшөөрсөн 37, татгалзсан 11, 77.1 хувийн саналаар горимын санал дэмжигдлээ. 

Иймд Онцгой албан татварын тухай хуульд нэмэлт, өөрчлөлт оруулах тухай хуулийг баталъя гэсэн санал хураалт явуулъя.

Санал хураалтад 48 гишүүн оролцож, зөвшөөрсөн 35, татгалзсан 13, 72.9 хувийн саналаар  Онцгой албан татварын тухай хуульд нэмэлт өөрчлөлт оруулах тухай хууль батлагдлаа /12.35.15 цагт/.

Дараа нь Нэмэгдсэн өртгийн албан татварын тухай хуульд нэмэлт оруулах тухай хуулийг баталъя гэсэн санал хураалт явуулъя.

Санал хураалтад  48 гишүүн оролцож, зөвшөөрсөн 40, татгалзсан 8, 83.3 хувийн саналаар Нэмэгдсэн өртгийн албан татварын тухай хуульд нэмэлт оруулах тухай хуулийг батлагдлаа /12.35.48 цагт.

Одоо Тогтоолд өөрчлөлт оруулах тухай УИХ-ын тогтоолыг баталъя гэсэн санал хураалт явуулъя.

Санал хураалтад  48 гишүүн оролцож, зөвшөөрсөн 38, татгалзсан 10, 79.2 хувийн саналаар Тогтоолд өөрчлөлт оруулах тухай хууль батлагдлаа /12.36.00 цагт/.

Их олон хууль батлагдаж байна. Манай Тамгын газрынхан, зөвлөхүүд энэ редакц болгон  дээр нарийн анхаарна шүү. Энэ олон хууль зэрэг зэрэг батлагдаж байна шүү.

Уг асуудлыг 12 цаг 37 минутанд хэлэлцэж дуусав.

Ес.Хөдөлмөрийн аюулгүй байдал, эрүүл ахуйн тухай, Хөдөлмөрийн тухай хуульд нэмэлт, өөрчлөлт оруулах тухай хуулийн төсөл 

/эцсийн хэлэлцүүлэг/

Д.Лүндээжанцан: - Хөдөлмөрийн аюулгүй байдал, эрүүл ахуйн тухай, Хөдөлмөрийн тухай хуульд нэмэлт, өөрчлөлт оруулах тухай хуулийн төсөл эцсийн хэлэлцүүлэг эхэлье.

Уг хуулийн төслийн талаар Нийгмийн бодлого, боловсрол, соёл, шинжлэх ухааны Байнгын хорооны танилцуулгыг УИХ-ын гишүүн Адъяа танилцуулна.  Адъяа гишүүнийг индэрт урьж байна. Казахстан гэхэд экспортоо зогсоох тухай хууль гарчихсан байна шүү дээ.

Г.Адъяа: - УИХ-ын эрхэм гишүүд ээ, Хөдөлмөрийн аюулгүй байдал, эрүүл ахуйн тухай хуулийн болон Хөдөлмөрийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг УИХ-ын 2008 оны 5 дугаар сарын 15-ны өдрийн нэгдсэн хуралдаанаар хэлэлцэж төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.

Төслийг эцсийн хэлэлцүүлэгт бэлтгэсэн тухай асуудлыг Нийгмийн бодлого, боловсрол, соёл, шинжлэх ухааны байнгын хороо 2008 оны 5 дугаар сарын 24-ний өдрийн хуралдаанаараа хэлэлцэж дараахь  танилцуулгыг УИХ-ын нэгдсэн хуралдаанд танилцуулж байна.

1.УИХ-ын нэгдсэн хуралдаанаас гишүүдийн олонхийн дэмжлэг авсан зарчмын зөрүүтэй болон найруулгын чанартай саналуудыг төслийн холбогдох зүйл, хэсэг заалтад тусгаж өглөө. 

2.УИХ-ын нэгдсэн хуралдаанаар төслийн анхны хэлэлцүүлэг явуулах үед гүйцээн боловсруулах чиглэл өгсөн төслийн 30 дугаар зүйл, 22.1-ийн 3.2 дахь хэсэг, 22.1-ийн 11, 27-гийн 1.5 дахь заалтыг тус тус гүйцээн боловсруулж Монгол Улсын Их Хурлын чуулганы хуралдааны дэгийн тухай хуулийн 23.2.1-д зааснаар Байнгын хорооны хуралдаанаар санал хураалт явуулахад Байнгын хорооны хуралдаанд оролцсон гишүүдийн олонх нь дэмжлээ. 

3.Төслийг хууль тогтоомжийн биелэлтийн техник, хэл зүйн найруулгын талаас нь нягталж зарим засварыг орууллаа.

УИХ-ын эрхэм гишүүд ээ, Монгол Улсын Их Хурлын чуулганы хуралдааны дэгийн тухай хуулийн 24.3-т зааснаар санал хураалгах зарчмын зөрүүтэй саналын томъёолол болон төслийн сүүлчийн хувилбарыг та бүхэнд тараасан тул Хөдөлмөрийн аюулгүй байдал, эрүүл ахуйн тухай хуулийн болон Хөдөлмөрийн тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгэсэн талаарх тус Байнгын хорооны танилцуулгыг хэлэлцэн, хуулийн төслүүдийг баталж өгөхийг та бүхнээс хүсье.

Анхаарал тавьсанд баярлалаа.

Д.Лүндээжанцан: - Адъяа гишүүнд баярлалаа. Асуулттай гишүүд байна уу. Алга байна. Санал хураалт явуулна.

Төв аймгийн Эрдэнэсант сумын иргэд манай чуулганы үйл ажиллагаатай танилцаж байна. Та бүхэнд ажлын амжилт, эрүүл энх, сайн сайхан бүхнийг хүсэн ерөөе /УИХ-ын гишүүд алга ташиж баяр хүргэв/.

Хөдөлмөрийн аюулгүй байдал, эрүүл ахуйн тухай хуулийн төслийн талаар Монгол Улсын Их Хурлын чуулганы хуралдааны дэгийн тухай хуулийн 23.2.1-д зааснаар санал хураалгахаар гаргасан зарчмын зөрүүтэй саналын томъёоллууд байна. Санал хураалт явуулъя.

1. өслийн 22.1-ийн дор дурдсан заалтуудыг дараахь байдлаар өөрчлөн найруулах:

22.1.1.Хөдөлмөрийн аюулгүй байдал, эрүүл   ахуйн талаарх төрийн бодлогыг хэрэгжүүлэх.

22.1.2.Хөдөлмөрийн аюулгүй байдал, эрүүл ахуйн талаар төрийн захиргааны бусад төв байгууллага, аймаг, нийслэлийн нутгийн өөрөө удирдах болон захиргааны байгууллага, ажил олгогч ажилтны төлөөлөгчдийн байгууллага, тэдгээрийн мэргэжлийн салбар, төрийн бус байгууллагын хоорондын ажлын уялдаа холбоог хангах. 

22.1.3.Төрийн захиргааны төв болон холбогдох мэргэжлийн байгууллагатай хамтарч хөдөлмөрийн аюулгүй байдал, эрүүл ахуйн асуудлаар салбар дундын эрх зүйн баримт бичиг боловсруулж батлах.

22.1.6.Хөдөлмөрийн аюулгүй байдал, эрүүл ахуйн мэргэжлийн боловсон хүчний асуудлаар холбогдох байгууллагад санал оруулах.

22.1.7.Хөдөлмөрийн аюулгүй байдал, эрүүл ахуйн сургалт явуулах болон шалгалт авах журам тогтоох.

22.1.8.Үйлдвэрлэлийн осол, мэргэжлээс шалтгаалсан өвчин, хурц хордлогын талаарх тайлан гаргах. Хөдөлмөрийн хортой аюултай нөхцөл бүхий ажлын байрны мэдээллийн сан бүрдүүлэх, холбогдох газар, олон нийтэд мэдээлэх.

22.1.9.Хөдөлмөрийн аюулгүй байдал, эрүүл ахуйн асуудлаар олон улсын хамтын ажиллагааг хөгжүүлэх гэсэн УИХ-ын гишүүн Сүхбаатар, Авдай, Адъяа, Баярсайхан нарын гишүүдийн гаргасан санал байна, Байнгын хороо дэмжсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 48 гишүүн оролцож, зөвшөөрсөн 34, татгалзсан 14, 70.8 хувийн саналаар уг санал дэмжигдэж байна.

Нямдорж гишүүн.

Ц.Нямдорж:  - Адъяа гишүүнээ энэ 8 оны 4 дүгээр сарын 23-нд гэсэн огноотой анхны хэлэлцүүлэгт гэсэн зүйл мөн үү энэ, эцсийн хэлэлцүүлэг юмуу.

Д.Лүндээжанцан: - Дараагийн санал хураалт явуулъя.

2.Төслийн 22.1.11-ийг мэргэжлээс шалтгаалах өвчин, хөдөлмөрийн нөхцөл хариуцсан байгууллагыг байгуулах, бүтэц, орон тоо, дүрмийг батлах гэж өөрчлөх. Заримд нь мэргэжлээс шалтгаалсан гээд байх юм, заримд нь мэргэжлээс шалтгаалах гээд байх юм. Энэ чинь ялгаатай юу. Адъяа гишүүн.

Г.Адъяа: - Жишээлбэл, мэргэжлээс шалтгаалсан гэдэг бол өнгөрсөн цаг дээр, мэргэжлээс шалтгаалах өвчний тайлан гэдэг юм. Мэргэжлээс шалтгаалах өвчний жагсаалт гэвэл Эрүүл мэндийн байгууллага батлах бол ирээдүй цаг дээр. Шалтгаалсан, шалтгаалах хоёр янз.

Д.Лүндээжанцан: - Дээрх гишүүдийн гаргасан санал байна. Энэ саналыг дэмжье гэсэн томъёоллоор санал хураалт явуулъя.

Санал хураалтад 48 гишүүн оролцож, зөвшөөрсөн 37, татгалзсан 11, 77.1 хувийн саналаар дэмжигдэж байна.

3.Төслийн 30 дугаар зүйлийг дараахь  байдлаар өөрчлөн найруулах:

30.Мэргэжлээс шалтгаалах өвчин, түүнтэй холбогдсон хөдөлмөр зохицуулалт,

30.1.Мэргэжлээс шалтгаалах өвчний жагсаалтыг Эрүүл мэндийн асуудал эрхэлсэн төрийн захиргааны төв байгууллага батална. 

30.2.Үйлдвэрлэлийн осол, хурц хордлого, мэргэжлээс шалтгаалах өвчний улмаас бий болсон хөдөлмөрийн чадвар алдалт, түүний хувь хэмжээ, хугацааг эмнэлэг, хөдөлмөрийн магадлах комисс шийдвэрлэнэ гэсэн дээрх гишүүдийн гаргасан санал байна. Уг саналыг дэмжье гэсэн саналаар санал хураалт явуулъя.

Санал хураалтад 47  оролцож, зөвшөөрсөн 32, татгалзсан 15, 68.1 хувийн саналаар уг санал дэмжигдэж байна.

4.Төслийн 27.1-д ажлын байрны хөдөлмөрийн нөхцөлийн үнэлгээг хийлгэх гэсэн 5 дахь заалт нэмэх гэсэн дээрх гишүүдийн гаргасан санал байна. Уг саналыг дэмжье гэсэн томъёоллоор санал хураалт явуулъя /11.45-12.45 цаг, В.Оюун/.

Санал хураалтад 47 гишүүн оролцож, зөвшөөрсөн 34, татгалзсан 13, 72.3 хувийн саналаар дэмжигдэж байна.

5.Төслийн 31-р зүйлд 31.2.Ажил олгогч нь ажлын байр шинээр байгуулах, тухайн ажлын байрны үйлдвэрлэл, үйлчилгээний чиглэл, нөхцөл өөрчлөгдөх бүрт химийн хорт болон аюултай бодис агуулсан түүхий эд материал ашиглан үйл ажиллагаа явуулж байгаа бол жилд 1-ээс доошгүй удаа ажлын байрны хөдөлмөрийн нөхцлийн үнэлгээг тус тус хийлгэнэ гэсэн хэсэг  нэмэх гэсэн дээрх гишүүдийн гаргасан санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 47 гишүүн оролцож, зөвшөөрсөн 33, татгалзсан 14, 70.2 хувийн саналаар дэмжигдэж байна.

Гончигдорж гишүүн.

Р.Гончигдорж: - Адъяа гишүүн ээ, энэ холбоос нь яаж орж ирж байгаа юм бэ? ажил олгогч нь ажлын байр шинээр байгуулах, тухайн ажлын байрны үйлдвэрлэл, үйлчилгээ ингээд явсан байна шүү дээ. Тэгээд энэ нь жилд нэгээс доошгүй удаа ажлын байрны хөдөлмөрийн нөхцөлийн үнэлгээг тус тус хийлгэнэ гэж. Ажил олгогч ажлын байр шинээр байгуулах юм бол тэр ажлын байр нь ямар байх нь хамаагүйгээр мөн жилд нэгээс доошгүй удаа ажлын байрны хөдөлмөрийн нөхцөлийн үнэлгээ хийлгэнэ гэдэг чинь юу гэж ойлгогдох вэ? Шинээр байгуулж байгаа ажлын байранд ийм хорт бодис агуулдаг, ийм байх юм бол гэж байгаа юмуу? энэ хоёр чинь хоорондоо холбогдож өгдөггүй. Шинээр ажлын байр байгуулсан болгон нь жил болгон шалгуулаад байх, үнэлгээ хийлгүүлээд байх ийм ойлголт энд гарч ирээд байна шүү дээ. Найруулгандаа байна уу?

Д.Лүндээжанцан: - Адъяа гишүүн.

Г.Адъяа: - Гончигдорж гишүүн ээ, энэ ийм учиртай юм. Шинээр ажлын байр байгуулах тиймээ, ажлын байрны үйлдвэрлэл, үйлчилгээний чиглэл өөрчлөх тухай бүрт нь гэж байгаа юм, ингээд таслал тавиад. Химийн хортой, аюултай бол жил болгон гэсэн ийм санаагаар явж байгаа юм. Химийн хортой, онц аюултай ажлын байран дахь хөдөлмөрийн нөхцөлийн үнэлгээг жил бүр хийлгэнэ гэсэн. Энэ нь тусдаа.

Ер нь ажлын байрыг шинээр байгуулахдаа үнэлгээ хийлгэнэ, тэрийгээ тухайн үед нь. Үйлдвэрлэл үйлчилгээнийх нь чиглэл өөрчлөхөд бас тухайн үед нь, аюултай онц хортой химийн бодис хэрэглэж байгаад жил болгон заавал үнэлгээ хийлгэж байх ёстой. Бүгдэд нь хамаараад байна гэж үү? Тэрийг найруулган дээр анхаарах хэрэгтэй юм байна.

Д.Лүндээжанцан: - Ингээд Байнгын хорооноос гаргасан зарчмын зөрүүтэй саналуудаар санал хурааж дууслаа. Одоо Хөдөлмөрийн аюулгүй байдал, эрүүл ахуйн тухай хуулийг баталъя гэсэн санал хураалт явуулъя.

Санал хураалтад 47 гишүүн оролцож, зөвшөөрсөн 31, татгалзсан 16, 66.0 хувийн саналаар уг хууль батлагдлаа.

Хөдөлмөрийн тухай хуульд нэмэлт, өөрчлөлт оруулах тухай хуулийг баталъя гэсэн санал хураалт явуулъя.

Санал хураалтад 47 гишүүн оролцож, зөвшөөрсөн 32, татгалзсан 15, 68.1 хувийн саналаар Хөдөлмөрийн хуульд нэмэлт, өөрчлөлт оруулах тухай хууль батлагдлаа.

Уг асуудлыг 12 цаг 48 минутанд хэлэлцэж дуусав.

Арав.Монгол Улс Монакогийн Хант Улстай дипломат  харилцаа тогтоох тухай УИХ-ын тогтоолын төсөл /анхны хэлэлцүүлэг/

Д.Лүндээжанцан: -  Дараагийн хэлэлцэх асуудалдаа оръё. Монгол Улс Монакогийн Хант Улстай дипломат харилцаа тогтоох тухай УИХ-ын тогтоолын төслийн анхны хэлэлцүүлгийг явуулъя. 

Уг тогтоолын төслийн талаар Аюулгүй байдал, гадаад бодлогын байнгын хорооны санал, дүгнэлтийг сонсоё. Санал дүгнэлтийг УИХ-ын гишүүн Туяа танилцуулна. Туяа гишүүнийг индэрт урьж байна.

 Д.Туяа: - УИХ-ын дарга, эрхэм гишүүд ээ, Монгол Улс, Монакогийн Хант Улстай дипломат харилцаа тогтоох тухай УИХ-ын тогтоолын төслийг хэлэлцэх эсэх асуудлыг УИХ-ын 2008 оны 5 дугаар сарын 16-ны өдрийн нэгдсэн хуралдаанаар хэлэлцээд төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

УИХ-ын тогтоолын төслийг анхны хэлэлцүүлэгт бэлтгэсэн тухай асуудлыг Аюулгүй байдал, гадаад бодлогын байнгын хороо 2008 оны 5 дугаар сарын 21-ний өдрийн хуралдаанаараа хэлэлцээд дараахь санал дүгнэлтийг УИХ-ын нэгдсэн хуралдаанд оруулж байна.

Монгол Улс, Монакогийн Хант Улстай дипломат харилцаа тогтоох тухай УИХ-ын тогтоолын төслийн анхны хэлэлцүүлгийн үед УИХ-ын гишүүдээс зарчмын зөрүүтэй санал гараагүй бөгөөд УИХ-ын гишүүн Гончигдорж хуулийн төслийг анхны хэлэлцүүлгээр батлах боломжтой гэсэн горимын санал гаргаж Байнгын хорооны хуралдаанд оролцсон гишүүд санал нэгтэй дэмжсэн болно.

УИХ-ын эрхэм гишүүд ээ, Монгол Улс Монакогийн Хант Улстай дипломат харилцаа тогтоох тухай УИХ-ын тогтоолын төслийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооны санал дүгнэлтийг хэлэлцэн, тогтоолын төслийг баталж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан: - Туяа гишүүнд баярлалаа. Асуулт тавих гишүүн байна уу? алга байна. Ингээд санал хураалт явуулъя. Анхны хэлэлцүүлгээр батлах горимын санал гарсан байна. Уг саналыг дэмжье гэсэн томъёоллоор санал хураалт явуулъя. 

Санал хураалтад 48 гишүүн оролцож, зөвшөөрсөн 34, татгалзсан 14, 70.8 хувийн саналаар анхны хэлэлцүүлгээр батлах горимын санал дэмжигдлээ. 

Иймээс Монгол Улс Монакогийн Хант Улстай дипломат харилцаа тогтоох тухай УИХ-ын тогтоолыг баталъя гэсэн санал хураалт явуулъя.

Санал хураалтад 48 гишүүн оролцож, зөвшөөрсөн 33, татгалзсан 15, 68.8 хувийн саналаар дипломат харилцаа тогтоох тухай уг тогтоол батлагдлаа.

Уг асуудлыг 12 цаг 51 минутанд хэлэлцэж дуусав.

Арван нэг.Цацрагийн хамгаалалт, аюулгүй байдлын тухай хуульд нэмэлт, өөрчлөлт оруулах тухай хууль, Монгол Улсын Засгийн

газрын тухай хуульд нэмэлт оруулах тухай хуулийн төсөл,

Тогтоолын хавсралтад нэмэлт оруулах тухай УИХ-ын

 тогтоолын төсөл / анхны хэлэлцүүлэг/

Д.Лүндээжанцан: - Одоо Цацрагийн хамгаалалт, аюулгүй байдлын тухай хуульд нэмэлт, өөрчлөлт оруулах тухай хууль, Монгол Улсын Засгийн газрын тухай хуульд нэмэлт оруулах тухай хуулийн төсөл, Тогтоолын хавсралтад нэмэлт оруулах тухай УИХ-ын тогтоолын анхны хэлэлцүүлгийг явуулъя. Уг хуулийн төслийн талаар Аюулгүй байдал, гадаад бодлогын байнгын хорооны санал, дүгнэлтийг сонсоё. Санал, дүгнэлтийг УИХ-ын гишүүн Гончигдорж танилцуулна. Гончигдорж гишүүнийг индэрт урьж байна.

Р.Гончигдорж: - УИХ-ын дарга, эрхэм гишүүд ээ,

Цацрагийн хамгаалалт аюулгүй байдлын тухай хуульд өөрчлөлт оруулах тухай Монгол Улсын Засгийн газрын хуульд нэмэлт, өөрчлөлт оруулах тухай хуулийн төслүүд, Тогтоолын хавсралтад нэмэлт оруулах тухай УИХ-ын тогтоолын төслийн хэлэлцэх эсэх асуудлыг УИХ-ын 2008 оны 5 дугаар сарын 16-ны өдрийн нэгдсэн хуралдаанаар хэлэлцээд төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

Цацрагийн хамгаалалт, аюулгүй байдлын тухай хуульд нэмэлт, өөрчлөлт оруулах тухай хууль, Монгол Улсын Засгийн газрын тухай хуульд нэмэлт оруулах тухай хуулийн төслүүд, Тогтоолын хавсралтад нэмэлт оруулах тухай УИХ-ын тогтоолын анхны хэлэлцүүлгийн үед УИХ-ын гишүүдээс зарчмын зөрүүтэй санал гараагүй бөгөөд УИХ-ын гишүүн Мөнхтуяа хуулийн төслийг анхны хэлэлцүүлгээр батлах боломжтой гэсэн горимын санал гаргаж, байнгын хорооны хуралдаанд оролцсон гишүүд санал нэгтэй дэмжлээ. Мөн түүнчлэн хууль болон тогтоолын төслийг 2008 оны 6 сарын 1-ний өдрөөс эхлэн дагаж мөрдөх тухай хууль санаачлагчийн саналыг  Байнгын хорооны гишүүд дэмжсэн болно. 

УИХ-ын эрхэм гишүүд ээ, Цацрагийн хамгаалалт, аюулгүй байдлын тухай хуульд нэмэлт, өөрчлөлт оруулах тухай хууль, Монгол Улсын Засгийн газрын тухай хуульд нэмэлт оруулах тухай хуулийн төслүүд, Тогтоолын хавсралтад нэмэлт оруулах тухай УИХ-ын тогтоолын анхны хэлэлцүүлэгт бэлтгэсэн талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн хууль, тогтоолын төслүүдийг баталж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан: - Асуулттай гишүүн байна уу? алга байна. Ингээд Байнгын хорооноос хуулийн төслүүд, тогтоолыг анхны хэлэлцүүлгээр батлах горимын санал гаргасан байна. Горимын саналыг дэмжье гэсэн томъёоллоор санал хураалт явуулъя. 

Санал хураалтад 48 гишүүн оролцож, зөвшөөрсөн 34, Татгалзсан 14, 70.8 хувийн саналаар анхны хэлэлцүүлгээр батлах горимын санал дэмжигдлээ.

Иймд хуулиудаа баталъя. Цацрагийн хамгаалалт, аюулгүй байдлын тухай хуульд нэмэлт, өөрчлөлт оруулах тухай хуулийг баталъя гэсэн санал хураалт явуулъя.

Санал хураалтад 48 гишүүн оролцож, зөвшөөрсөн 38, татгалзсан 10, 79.2 хувийн саналаар хууль батлагдлаа.

Монгол Улсын Засгийн газрын тухай хуульд нэмэлт оруулах тухай хуулийг баталъя гэсэн санал хураалт явуулъя.

Санал хураалтад 48 гишүүн оролцож, зөвшөөрсөн 39, татгалзсан 9, 81.3 хувийн саналаар Засгийн газрын тухай хуульд нэмэлт оруулах тухай хууль батлагдлаа.

Тогтоолын хавсралтад нэмэлт оруулах тухай УИХ-ын тогтоолыг баталъя гэсэн санал хураалт явуулъя.

Санал хураалтад 47 гишүүн оролцож, зөвшөөрсөн 40, татгалзсан 7, 85.1 хувийн саналаар Тогтоолын хавсралтад нэмэлт оруулах тухай УИХ-ын тогтоол батлагдлаа.

Ингээд үдийн завсарлага болж байна. Үүнтэй холбогдуулаад хэлэхэд Байнгын хороодуудаас хүсэлт гаргаж байгаа. Анхны хэлэлцүүлгийг хийсэн хуулиудын дагуу зарим Байнгын хороод 14.30-аас Хууль зүйн байнгын хороо, Төрийн байгуулалтын байнгын хороо, мөн шаардлагатай гэж үзвэл болж өгвөл Нийгмийн бодлогын байнгын хороо Сургуулийн өмнөх боловсролын хуулийн эцсийн хэлэлцүүлэг байгаа. Түүнчлэн Эдийн засгийн байнгын хороо анхаараад, Ашигт малтмалын хуулийн ажлын хэсгийнхнийг шууд ажилдаа орж, маргааш өглөө юмуу, Эдийн засгийн байнгын хорооны хуралд асуудлаа оруулах шаардлагатай байна. 

Ийм учраас Н.Батбаяр гишүүн ээ, Ашигт малтмалын хуулийн ажлын хэсэг Баярцогт гишүүн, Эрдэнэсүрэн гишүүн, Мөнх-Оргил гишүүн, Бат-Үүл гишүүн, З.Энхболд гишүүн, Пүрэвдорж гишүүн нар 14 цагаас ажлын хэсгээ Ашигт малтмалын ажлын хэсэг шууд хуралдаж эхлэх хэрэгтэй байна. Одоо та нар хоорондоо яриад тохиролц, цагаа. Тэгээд яаралтай хуралдаад маргааш өглөө гэхэд л бэлэн болгож ажлын хэсгийн дүгнэлт гарч, Эдийн засгийн байнгын хороог хуралдуулах нөхцөлийг хангах. Ингээд Байнгын хороод хуралдах болсон учраас үдээс хойшхи хуралдаан 16.00 цагаас болж байна. Ингээд завсарлая.

Өглөөний нэгдсэн хуралдаан 12 цаг 55 минутанд завсарлаж, үдээс хойшхи нэгдсэн хуралдаан 17 цаг 00 минутанд эхлэв.

Д.Лүндээжанцан: - Цацрагийн хамгаалалт, аюулгүй байдлын тухай хуульд нэмэлт, өөрчлөлт оруулах тухай хуулийн эцсийн найруулга, Монгол Улсын Засгийн газрын тухай хуульд нэмэлт оруулах тухай хуулийн эцсийн найруулга, Тогтоолын хавсралтад нэмэлт оруулах тухай УИХ-ын тогтоолын эцсийн найруулга байна. Эдгээр эцсийн найруулга дээр саналтай гишүүн байна уу? алга байна.

Цацрагийн хамгаалалт, аюулгүй байдлын тухай хуульд нэмэлт, өөрчлөлт оруулах тухай хуулийн эцсийн найруулгыг сонслоо.

Монгол Улсын Засгийн газрын тухай хуульд нэмэлт оруулах тухай хуулийн эцсийн найруулгыг сонслоо.

Тогтоолын хавсралтад нэмэлт оруулах тухай УИХ-ын тогтоолын эцсийн найруулгыг сонслоо.

Монакогийн Хант Улстай дипломат харилцаа тогтоох тухай УИХ-ын тогтоолын эцсийн найруулга тарсан байгаа. Эцсийн найруулга дээр саналтай гишүүн байна уу? алга байна. Ингээд Монакогийн Хант Улстай дипломат харилцаа тогтоох тухай УИХ-ын тогтоолын эцсийн найруулгыг сонслоо.

Үндсэн хуулийн цэцийн 2008 оны 06 дугаар дүгнэлтийн тухай УИХ-ын тогтоолын эцсийн найруулга тарсан байгаа. Саналтай гишүүн байна уу? алга байна. Үндсэн хуулийн цэцийн 2008 оны 06 дугаар дүгнэлтийн тухай тогтоолын  эцсийн найруулгыг сонслоо.

Монгол Улсын Их Хурлын сонгуулийн тухай хуульд өөрчлөлт оруулах тухай хууль байгаа. Ял шийтгүүлж байгаагүй, эсвэл ял шийтгүүлж байсан боловч Эрүүгийн хуулийн 78.2, 78.3-т заасны дагуу ялгүйд тооцсон байх гэж. Эцсийн найруулга дээр саналтай гишүүн алга байна, эцсийн найруулгыг сонслоо.

Орон нутгийн хурлын сонгуулийн тухай хуульд өөрчлөлт оруулах тухай хуульд өөрчлөлт оруулах тухай хуулийн эцсийн найруулга байна. Саналтай гишүүн байна уу? алга байна. Орон нутгийн хурлын сонгуулийн тухай хуульд өөрчлөлт оруулах тухай хуульд өөрчлөлт оруулах тухай хуулийн эцсийн найруулгыг сонслоо.

Батхүү гишүүн дүгнэлт унших ёстой хаана байна? Гишүүд хуралдаа орж ир. 

Ц.Нямдорж: - Ялгүй болсон буюу ялгүйд тооцсон байх гэж. Ялгүй болсон гээд таслал тавиад, тооцсон гээд хаячихсан байх юм.

Д.Лүндээжанцан: - Яг Эрүүгийнхээ хуулийн үгээр л байх хэрэгтэй. Тэр үгээрээ байгаа биз дээ. Хэн байна, Нарантуяа байна уу? Эрүүгийн хуулийн 78.2, 78.3-аараа яг ижилхэн явах ёстой. Таслал тавьчихсан шүү дээ, хоёр өөр ойлголт байхгүй юу. Өөрийн чинь хэлснээр явна шүү дээ, Эрүүгийн хуулийн 78.2, 78.3-т заасны дагуу. Эсвэл 78.2-т заасны дагуу ялгүй болсон буюу 78.3-т заасны дагуу ялгүйд тооцсон байх гэж орох ёстой байхгүй юу. Энүүгээрээ явахаас аргагүй байхаа, буюу гэж үг орохгүй. Таслалтай байна.

Гишүүд ороод ир, санал хураалтуудаа явуулъя. Шаравдорж гишүүн байна уу, Хууль зүйн байнгын хорооны дүгнэлт тарсан уу?

Арванхоёр.Гадаадын хөрөнгө оруулалтын тухай хуульд нэмэлт, өөрчлөлт оруулах тухай, Компанийн тухай хуульд нэмэлт оруулах тухай хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төсөл /анхны хэлэлцүүлэг/

Д.Лүндээжанцан: - Одоо Гадаадын хөрөнгө оруулалтын тухай хуульд нэмэлт, өөрчлөлт оруулах тухай, Компанийн тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн тухай Эдийн засгийн байнгын хорооны санал, дүгнэлтийг сонсоё. Санал, дүгнэлтийг УИХ-ын гишүүн Ганхуяг танилцуулна. Ганхуяг даргыг индэрт урьж байна.

Д.Ганхуяг: - УИХ-ын дарга, эрхэм гишүүд ээ,

Гадаадын хөрөнгө оруулалтын тухай хуульд нэмэлт, өөрчлөлт оруулах тухай, Компанийн тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслүүдийг хэлэлцэх эсэх асуудлыг УИХ-ын нэгдсэн хуралдаанаар 2008 оны 2 дугаар сарын 16-ны өдөр хэлэлцээд анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.

Тус байнгын хороо нь энэ оны 4 дүгээр сарын 30-ны өдрийн хуралдаанаараа уг хуулийн төслүүдийн анхны хэлэлцүүлгийг хийж дараахь санал дүгнэлтийг гаргалаа.

Төслийн 1-ийн 3 дахь хэсэгт хуулийн этгээдийн нэр, өөр хуулийн этгээдийн нэртэй давхардсан эсэхийг холбогдох бүртгэх байгууллагаас шалгуулж баталгаажуулсан баримт гэсэн 3 дахь заалт, төслийн 1-д гадаадын хуулийн этгээдийн төлөөлөгчийн газар байгуулах өргөдөлд гадаадын хуулийн этгээдийн нэр хаяг, бүртгүүлсэн газар, зорилго, үйл ажиллагааны чиглэл, албан ёсны хаяг, байршил зэргийг тусгасан 4 заалт бүхий шинэ хэсгийг тус тус нэмэх, төслийн 1.6 ба 8 дахь хэсгийг нэгтгэн гадаадын хөрөнгө оруулалттай аж ахуйн нэгж болон гадаадын хуулийн этгээдийн төлөөлөгчийн газрыг байгуулахыг зөвшөөрүүлэх, гэрчилгээ олгох бөгөөд загварыг гадаадын хөрөнгө оруулалтын асуудал эрхэлсэн төрийн захиргааны байгууллагын дарга батална гэж, 7 дахь хэсгийг гадаадын хөрөнгө оруулалтын асуудал эрхэлсэн төрийн захиргааны байгууллага нь гадаадын хөрөнгө оруулалттай аж ахуйн нэгж байгуулах, зөвшөөрөл олгохоос татгалзсан бол өргөдөл хүлээн авснаас 14 хоногийн дотор татгалзсан үндэслэлийг зааж хариуг бичгээр өгнө гэж, 9 дэх хэсгийг гадаадын хөрөнгө оруулалттай аж ахуйн нэгжийн гэрээ, дүрэмд нэмэлт, өөрчлөлт орсон бол эрх бүхий байгууллагад ажлын 10 хоногийн дотор мэдэгдэх бөгөөд гэрчилгээнд нэмэлт, өөрчлөлт оруулах эсэх асуудлыг ажлын 14 хоногийн дотор хянан шийдвэрлэнэ гэж тус тус өөрчлөн найруулах. 

Төслийн 1-ийн 3 дахь хэсгийн 3 дахь заалт, 10 дахь хэсгийн 6 дахь заалт, төслийн 1-ийн 12 дахь хэсгийг тус тус хасах тухай УИХ-ын гишүүн Г.Батхүү, Н.Баяртсайхан, М.Зоригт нараас гаргасан саналуудыг Байнгын хорооны гишүүд дэмжсэн бөгөөд цөөнх болсон гишүүн гараагүй болно.

Түүнчлэн хэл найруулгыг сайжруулах, хуулийн үг хэллэгтэй нийцүүлэх, зүйлийн зарим хэсэг заалтын дарааллыг өөрчлөх тухай саналууд Байнгын хороогоор дэмжигдлээ.

УИХ-ын эрхэм гишүүд ээ, Байнгын хорооны зарчмын зөрүүтэй саналын томъёоллыг та бүхэнд хүргүүлсэн тул Гадаадын хөрөнгө оруулалтын тухай хуульд нэмэлт, өөрчлөлт оруулах тухай, Компанийн тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслүүдийг хэлэлцэн баталж өгөхийг хүсье. Анхаарал тавьсанд баярлалаа.

Д.Лүндээжанцан: - Ганхуяг гишүүнд баярлалаа. Байнгын хорооны санал дүгнэлтээс асуух асуулттай гишүүд байна уу? Гончигдорж гишүүн байна.

Р.Гончигдорж: - Гадаадын хөрөнгө оруулалтын тухай хуульд дор дурдсан агуулгатай хэсэг нэмсүгэй гэсэн байгаа юм. Тэрний 16-гийн 2 дахь хэсэг нь Гадаадын хөрөнгө оруулалттай аж ахуйн нэгжийн үйл ажиллагаа нь энэ хуулийн 12-р зүйлийн 4 дэх хэсэгт заасан дүгнэлтийн аль нэгийг зөрчиж байгаа нь мэргэжлийн хяналтын байгууллагын санал дүгнэлтээр нотлогдвол гадаадын хөрөнгө оруулалтын асуудал эрхэлсэн төрийн захиргааны байгууллага, уг аж ахуйн нэгжийн үйл ажиллагааг түр буюу бүрмөсөн зогсоож болно гээд. Эцсийн шийдвэр гарахаар байгаа юм л даа. Энэ дээр бусад заалтууд дээр нь тухайн байгууллага тэр мэргэжлийн хяналтын байгууллагын санал дүгнэлтийг нотолсон дүгнэлтийг зөвшөөрөхгүй бол шүүхийн байгууллагад хандах тийм эрх нь ямар нэг байдлаар хангагдаж байгаа юу, хангагдахгүй байгаа юу? тэрэн дээр байнгын хороо хэлэлцүүлгийн явцад анхаарал тавьсан уу?

Энэ эхний хэлэлцүүлгээ хийж байгаа шүү дээ. Эхний хэлэлцүүлэг хийж байхад 2-р зүйлийн гадаадын хөрөнгө оруулалтын тухай хуульд дор дурдсан агуулга нэмсүгэй гэсэн 1 дүгээр хэсэг нь байгаа юм, 16 дугаар зүйлийн 2 дахь хэсэг гэж юм нэмж байгаа юм л даа. Энэ дээрээ мэргэжлийн хяналтын байгууллагын санал дүгнэлтээр нотлогдох юм бол ажиллагааг нь бүрмөсөн зогсоож болно гэсэн ийм заалт байгаа юм. Хэрэв тэр мэргэжлийн хяналтын байгууллагын нотолсон гэсэн дүгнэлтийг тухайн байгууллага зөвшөөрөхгүй бол цааш нь өөр байгууллагад, тухайлбал, шүүх рүү маргаан үүсгэх, давж заалдах тийм харилцаа энд байгаа юу? ерөөсөө энүүгээрээ эцэслээд дуусахаар хийж байгаа юу? тэр нь яаж зохицсон байна гэж асууж байна. Болбол сайдаас асуумаар байна.

Д.Ганхуяг: - Яг байнгын хороон дээр энэнтэй холбогдуулж ямар нэгэн асуулт санал хэлээгүй. Нөгөө талаас энэнтэй холбогдох төрийн захиргааны төв байгууллагын хүмүүс хариулах нь зөв байх гэж бодож байна. Ер нь. 

Р.Гончигдорж: - Аливаа хэрэг маргаан хамгийн сүүлд шүүхийн шатан дээр дуусдаг байх тэр зарчим энэ дотор үргэлжилж болж байгаа юу гэдгийг асууж байгаа юм.

Д.Лүндээжанцан: - Наранхүү сайд.

Х.Наранхүү: - Мэргэжлийн байгууллагын дүгнэлттэй санал зөрүүтэй байх тохиолдолд хуулийн байгууллагаар таслан шийдүүлдэг практик бий, тийм учраас тэрүүгээрээ явна гэж ойлгож байгаа. Хуулиндаа тийм асуудал байгаа.

Д.Лүндээжанцан: - Мөнх-Оргил гишүүн.

Ц.Мөнх-Оргил: - Зарчмын зөрүүтэй саналын 7 дахь санал дээр ийм юм нэмсэн байна л даа. Гадаадын хөрөнгө оруулалттай аж ахуйн нэгжийн гэрээт дүрэмд нэмэлт, өөрчлөлт орсон бол эрх бүхий байгууллагад ажлын 10 хоногийн дотор мэдэгдэх бөгөөд гэрчилгээнд нэмэлт, өөрчлөлт оруулах эсэх асуудлыг гэж байгаа байхгүй юу. Эсэх асуудлыг ажлын 14 хоногийн дотор хянаж шийдвэрлэнэ гээд. Аж ахуйн нэгж нь өөрөө дүрэмд нэмэлт, өөрчлөлт оруулчихсан байхад тэрнийг нь гэрчилгээнд тусгах уу, үгүй юу гэдгийг захиргааны байгууллага нь шийдэх тухай ярихгүй биз дээ. Тэрнийг нь зүгээр л дүрэмд нь шууд оруулчихна биз дээ, нэмэлт өөрчлөлтийг нь. Эсвэл заавал энийг чинь оруулахыг нь зөвшөөрнө, энийг чинь зөвшөөрөхгүй гэсэн тийм үзэмжийн асуудал байх уу? энэ дээр байнгын хороон дээр ярьсан юм болов уу?

Д.Лүндээжанцан: - Ганхуяг гишүүн.

Д.Ганхуяг: - Энэ дээр угаасаа бүртгэхэд шалгуур үзүүлэлтүүд гээд байгаа шүү дээ. Тийм учраас тэрнийг хангаж байгаа эсэхийг шалгаж үзээд болж байвал болно, болохгүй байх юм бол авч үзээд 14 хоногийн дотор бүртгэх эсэхээ шийднэ гэсэн ийм л асуудал шүү дээ. Санал гомдол тавих юм бол шүүхэд хандах байх, угаасаа тэгдэг л байх, тэр жамаараа л явах ёстой байх гэж ойлгож байна.

Д.Лүндээжанцан: - Нэг юмаар зөвшөөрөл авчихаад шал өөр тусгай зөвшөөрөл шаардах ч байдаг юмуу, эсвэл өөр төрлийн үйлчилгээ явуулахаар болчихвол автоматаар бүртгэнэ гэж бас болохгүй байх л даа. Хоёр талтай л байна.

Д.Ганхуяг: - Шалгуур үзүүлэлтүүд, бүрдүүлэх материал гээд бас хуулиндаа заачихсан. Өөрөөр хэлбэл, энэ нэмэлт, өөрчлөлт л дөө. Тийм зүйлүүд бас байгаа. Тийм учраас яг тухайн асуудлаараа гэхээс өөр асуудал тавих боломж байхгүй байгаа.

Д.Лүндээжанцан: - Ингээд асуулт хариулт дууслаа. Одоо санал хурааж эхлэе. Байнгын хорооноос гаргасан зарчмын зөрүүтэй саналаар санал хураалт явуулна. 49 гишүүн ирцэнд байгаад байдаг. Гадаадын хөрөнгө оруулалтын тухай хуульд нэмэлт, өөрчлөлт оруулах тухай хуулийн төслийн талаархи Эдийн засгийн байнгын хорооноос хураалгах зарчмын зөрүүтэй саналын томъёоллыг танилцуулъя. Байнгын хорооны хуралдаанаар дэмжигдсэн саналууд байна.

1.Зарчмын зөрүүтэй саналууд. Төслийн 1 дүгээр зүйл буюу 12 дүгээр зүйлийн 1 дэх хэсгийг Гадаадын хөрөнгө оруулалттай аж ахуйн нэгж, гадаадын хуулийн этгээдийн төлөөлөгчийн газар байгуулах зөвшөөрлийг хөрөнгө оруулагчийн өргөдөл, холбогдох баримт бичгийг үндэслэн гадаадын хөрөнгө оруулалтын асуудал эрхэлсэн төрийн захиргааны байгууллага олгоно гэж өөрчлөн найруулах гэсэн УИХ-ын гишүүн Батхүү, Баярсайхан, Зоригт нарын гаргасан санал байна. Байнгын хороо дэмжсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 48 гишүүн оролцож, зөвшөөрсөн 26, татгалзсан 22, 54.2 хувийн саналаар уг санал дэмжигдэж байна.

2.Төслийн 1 дүгээр зүйл буюу 12 дугаар зүйлийн 3 дахь хэсгийн хөрөнгө оруулалттай холбогдсон маркетинг, менежмент, технологийн болон бусад дагалдах хэлэлцээр гэсэн 3 дахь заалтыг хасах гэсэн байна. Энэ саналыг дэмжье гэсэн томъёоллоор санал хураалт явуулъя.

Санал хураалтад 42 гишүүн оролцож, зөвшөөрсөн 29, татгалзсан 13, 69.0 хувиар дэмжигдэж байна.

3.Төслийн 1-р зүйл буюу 12-р зүйлийн 3 дахь хэсэгт хуулийн этгээдийн нэр, өөр хуулийн этгээдийн нэртэй давхардсан эсэхийг холбогдох бүртгэх байгууллагаар шалгуулж баталгаажуулсан баримт гэсэн шинэ заалт нэмэх гэсэн санал байна. Уг саналыг дэмжье гэсэн томъёоллоор санал хураалт явуулъя. Нэмэлт, өөрчлөлт оруулж байгаа хуулин дээр цоо шинэ заалт орохгүй, өргөн барьсан хүрээнд л яригдана шүү дээ.

Санал хураалтанд 41 гишүүн оролцож, зөвшөөрсөн 30,  татгалзсан 11, 73.2 хувийн саналаар уг санал дэмжигдэж байна.

4.Төслийн 1-р зүйл буюу 12-р зүйлийн 4 дэх хэсгийг гадаадын хөрөнгө оруулалтын асуудал эрхэлсэн төрийн захиргааны байгууллага нь гадаадын хөрөнгө оруулалттай аж ахуйн нэгж байгуулахыг хүссэн өргөдөл, түүнд хавсаргасан баримт бичгийг хянан үзэж өргөдөл хүлээн авснаас хойш ажлын 14 хоногийн дотор зөвшөөрөл олгох эсэх тухай асуудлыг мэргэжлийн байгууллагын гаргасан дараахь дүгнэлтийн үндсэн дээр шийдвэрлэнэ гэж өөрчлөн найруулах гэсэн дээрх гишүүдийн гаргасан санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 42 гишүүн оролцож, зөвшөөрсөн 33, татгалзсан 9, 78.6 хувийн саналаар уг санал дэмжигдэж байна. 

5.Төслийн 1-ийн 12 дугаар зүйлийн 6 ба 8 дахь хэсгийг нэгтгэн гадаадын хөрөнгө оруулалттай аж ахуйн нэгж болон гадаадын хуулийн этгээдийн төлөөлөгчийн газрыг байгуулахыг зөвшөөрвөл гэрчилгээ олгох бөгөөд загварыг Гадаадын хөрөнгө оруулалтын асуудал эрхэлсэн төрийн захиргааны байгууллагын дарга батална гэж өөрчлөн найруулах гэсэн дээрх гишүүдийн гаргасан санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 42 гишүүн оролцож, зөвшөөрсөн 33, татгалзсан 9, 78.6 хувийн саналаар уг санал дэмжигдэж байна. 

6.Төслийн 1 дүгээр зүйл буюу 12 дугаар зүйлийн 7 дахь хэсгийг гадаадын хөрөнгө оруулалтын асуудал эрхэлсэн төрийн захиргааны байгууллага нь гадаадын хөрөнгө оруулалттай аж ахуйн нэгж байгуулах, зөвшөөрөл олгохоос татгалзсан бол өргөдөл хүлээн авснаас хойш 14 хоногийн дотор татгалзсан үндэслэлийг зааж хариу бичгээр өгнө гэж өөрчлөн найруулах гэсэн дээрх гишүүдийн гаргасан санал байна. Уг саналыг дэмжье гэсэн томъёоллоор санал хураалт явуулъя. 

Санал хураалтад 42 гишүүн оролцож, зөвшөөрсөн 31, татгалзсан 11, 73.8 хувийн саналаар уг санал дэмжигдэж байна. 

7.Төслийн 1 дүгээр зүйл буюу 12 дугаар зүйлийн 9 дэх хэсгийг гадаадын хөрөнгө оруулалттай аж ахуйн нэгжийн гэрээ, дүрэмд нэмэлт, өөрчлөлт орсон бол эрх бүхий байгууллагад ажлын 10 хоногийн дотор мэдэгдэх бөгөөд гэрчилгээнд нэмэлт, өөрчлөлт оруулах эсэх асуудлыг ажлын 14 хоногийн дотор хянаж шийдвэрлэнэ гэж өөрчлөн найруулах гэсэн дээрх гишүүдийн гаргасан санал байна Уг саналыг дэмжье гэсэн томъёоллоор санал хураалт явуулъя.

Санал хураалтад 42 гишүүн оролцож, зөвшөөрсөн 35, татгалзсан 7, 83.3 хувийн саналаар уг санал дэмжигдэж байна. 

8.Төслийн 1 дүгээр зүйл буюу 12 дугаар зүйлд гадаадын хуулийн этгээдийн төлөөлөгчийн газар байгуулах өргөдлийг гадаадын хөрөнгө оруулалтын асуудал эрхэлсэн төрийн захиргааны байгууллагад хандаж гаргах бөгөөд түүнд дараахь зүйлийг тусгана:

1.Гадаадын хуулийн этгээдийн нэр, хаяг

2.Гадаадын хуулийн этгээдийн бүртгүүлсэн газар

3.Төлөөлөгчийн газар байгуулах зорилго, үйл ажиллагааны чиглэл

4.Төлөөлөгчийн газрын албан ёсны хаяг байршил гэсэн шинэ заалт нэмэх гэсэн дээрх гишүүдийн гаргасан санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 42 гишүүн оролцож, зөвшөөрсөн 34, татгалзсан 8, 81.0 хувийн саналаар уг санал дэмжигдэж байна. 

9.Төслийн 1 дүгээр зүйл буюу 12 дугаар зүйлийн 10 дахь хэсгийн төлөөлөгчийн газар байгуулах тухай өргөдөл гэсэн 6 дахь заалтыг хасах дээрх гишүүдийн гаргасан санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 42 гишүүн оролцож, зөвшөөрсөн 29, татгалзсан 13, 69.0 хувийн саналаар уг санал дэмжигдэж байна. 

10.Төслийн 1 дүгээр зүйл буюу 12 дугаар зүйлийн 11 дэх хэсгийг гадаадын хөрөнгө оруулалтын асуудал эрхэлсэн төрийн захиргааны байгууллага, гадаадын хуулийн этгээдийн төлөөлөгчийн газар байгуулахыг хүссэн өргөдөл, түүнд хавсаргасан баримт бичгийг хянан үзэж өргөдөл хүлээн авснаас хойш ажлын 10 хоногийн дотор шийдвэрлэнэ гэж өөрчлөн найруулах гэсэн дээрх гишүүдийн гаргасан санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 42 гишүүн оролцож, зөвшөөрсөн 33, татгалзсан 9, 78.6 хувийн саналаар уг санал дэмжигдэж байна. 

11.Төслийн 1 дүгээр зүйл буюу 12 дугаар зүйлийн гадаадын хөрөнгө оруулалтын асуудал эрхэлсэн төрийн захиргааны байгууллага хөрөнгө оруулалтын гэрээг бүртгүүлэх тухай өргөдөл, хөрөнгө оруулалтын гэрээний нотариатаар батлагдсан хуулбарыг үндэслэн бүртгэж, энэ тухай гэрчилгээг өргөдөл хүлээн авснаас хойш 10 хоногийн дотор олгоно гэсэн 12 дахь хэсгийг хасах гэсэн санал байна. Уг саналыг дэмжье гэсэн томъёоллоор санал хураалт явуулъя.

Санал хураалтад 42 гишүүн оролцож, зөвшөөрсөн 33, татгалзсан 9, 78.6 хувийн саналаар уг санал дэмжигдэж байна. 

Хоёрт нь найруулгын чанартай саналын томъёоллууд байна, би бүхэлд нь уншчих уу?

1.Төслийн 1 дүгээр зүйл буюу 12 дугаар зүйлийн гарчгийн Гадаадын хуулийн этгээдийн төлөөлөгчийн газар байгуулахыг зөвшөөрөх гэснийг Гадаадын хуулийн этгээдийн төлөөлөгчийн газар байгуулах зөвшөөрөл олгох гэж өөрчлөх

2.Төслийн 1 дүгээр зүйл буюу 12 дугаар зүйлийн 2 дахь хэсгийг хөрөнгө оруулагчийн өргөдөлд гэснийг гадаадын хөрөнгө оруулалттай аж ахуйн нэгж байгуулах тухай өргөдөлд гэж өөрчлөх.

3.Төслийн 1 дүгээр зүйл буюу 12 дугаар зүйлийн 3 дахь хэсгийн өргөдөлд гэснийг гадаадын хөрөнгө оруулалттай аж ахуйн нэгж байгуулах тухай өргөдөлд гэж өөрчлөх.

4.Төслийн 1 дүгээр зүйл буюу 12 дугаар зүйлийн 3 дахь хэсгийн иргэний паспорт гэснийг иргэний үнэмлэх, гадаад паспорт гэж өөрчлөх

5.Төслийн 1 дүгээр зүйл буюу 12 дугаар зүйлийн 3 дахь хэсгийн 5-ын техник, эдийн засгийн тооцоо гэснийг техник, эдийн засгийн үндэслэл гэж өөрчлөх

6.Төслийн 1 дүгээр зүйл буюу 12 дугаар зүйлийн 3 дахь хэсгийн 6-гийн байрны түрээсийн гэрээ гэснийг хөдөлмөрийн аюулгүй ажиллагаа, эрүүл ахуйн стандартын шаардлага хангасан зориулалтын ажлын байрны түрээсийн гэрээ гэж өөрчлөх,

7.Төслийн 1 дүгээр зүйл буюу 12 дугаар зүйлийн 3 дахь хэсгийн 7-гийн  хуулинд заасан зөвшөөрөл гэснийг хуульд заасан холбогдох зөвшөөрөл гэж өөрчлөх

8.Төслийн 1 дүгээр зүйл буюу 12 дугаар зүйлийн 10 дахь хэсгийн гадаадын байгууллагын төлөөлөгчийн газар гэснийг гадаадын хуулийн этгээдийн төлөөлөгчийн газар гэж өөрчлөх

9.Төслийн 1 дүгээр зүйл буюу 12 дугаар зүйлийн 10 дахь хэсгийн 1, 2 дахь заалтын гадаадын байгууллагын гэснийг гадаадын хуулийн этгээдийн гэж өөрчлөх

10.Төслийн 1 дүгээр зүйл буюу 12 дугаар зүйлийн 10 дахь хэсгийн 5-ын түрээсийн гэрээ гэснийг хөдөлмөрийн аюулгүй ажиллагаа, эрүүл ахуйн стандартын шаардлага хангасан зориулалтын ажлын байрны түрээсийн гэрээ гэж өөрчлөх

11.Төслийн 3 дугаар зүйлийн 2 буюу 14 дүгээр зүйлийн 2 дахь хэсгийн 4-ийн гадаадын хөрөнгө оруулалтын гэснийг гадаадын хөрөнгө оруулалттай аж ахуйн нэгжийн гэж өөрчлөх

12.Төслийн 3 дугаар зүйлийн 2 буюу 14 дүгээр зүйлийн 2 дахь хэсгийн 4 дэх заалтын “е”-гийн экспорт, импортын мэдээ гэснийг экспорт, импортын хэмжээ, нэр төрөл гэж өөрчлөх

13.Төслийн 4 дүгээр зүйлд 3 дугаар бүлгийн нэрийн гадаадын хуулийн этгээдийн салбарын үйл ажиллагаа гэснийг гадаадын хуулийн этгээдийн төлөөлөгчийн газрын үйл ажиллагаа гэж өөрчлөхөөр нэмэх

14.Хуулийн этгээдийн улсын бүртгэлийн тухай хуульд өөрчлөлт оруулах тухай хуулийн төслийн 1 дүгээр зүйлийн паспортын хуулбар гэснийг гадаад паспортын хуулбар гэж өөрчлөх

15.Төслийн 4 дүгээр зүйлд 14 дүгээр зүйлийн 2 дахь хэсгийн 6, 15 дугаар зүйлийн 2 дахь хэсэг, 16 дугаар зүйлийн гарчиг, 16 дугаар зүйлийн 1 дэх хэсэг, 22 дугаар зүйлийн 3 дахь хэсэг, 25 дугаар зүйлийн нэгж гэснийг нэгжийн гэж, 17 дугаар зүйлийн 1, 17 дугаар зүйлийн гарчиг, 19 дүгээрр зүйлийн 4 дэх хэсгийн нэгж гэснийг нэгжийг гэж, 18 дугаар зүйлийн 1,  21 дүгээр зүйлийн гарчиг, 21 дүгээр зүйлийн 1, 3,  5 дахь хэсэг, 24 дүгээр зүйлийн 2, 3 дахь хэсгийн нэгж гэснийг нэгжид гэж тус тус өөрчлөхөөр нэмж тусгах гэсэн найруулгын шинжтэй засварууд байна. Уг засваруудыг дэмжье гэсэн томъёоллоор санал хураалт явуулъя.

Санал хураалтад 42 гишүүн оролцож, зөвшөөрсөн 32, татгалзсан 10, 76.2 хувийн саналаар уг санал дэмжигдэж байна.

Ингээд зарчмын зөрүүтэй саналуудаар санал хурааж дууслаа. Хуулийн төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Уг асуудлыг 17 цаг 29 минутанд хэлэлцэж дуусав.

Арван гурав. Монгол Улсын Их Хурлын сонгуулийн тухай хуулийг

дагаж мөрдөх журмын тухай хуулийн төсөл /хэлэлцэх эсэх/

Д.Лүндээжанцан: - Одоо Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн төсөл хэлэлцэх эсэх асуудал байна. Энэ асуудлын хууль санаачлагчийн илтгэлийг УИХ-ын гишүүн Туяа танилцуулна.

Д.Туяа: - УИХ-ын дарга, эрхэм гишүүд ээ,

Монгол Улсын Их Хурлын сонгуулийн тухай хуулийн 40 дүгээр зүйлийн 40.1, 40.4 дэх хэсэгт нам, эвсэл сонгуульд оролцохоо илэрхийлж, Сонгуулийн ерөнхий хороонд бүртгүүлснээс хойш 3 хоногийн дотор тухайн нам, эвслээс нэр дэвшигч тус бүр дээр сонгуулийн зардлын данс банкинд нээлгэхээр заасан. Гэтэл Монгол Улсын Их Хурлын сонгуулийн тухай хуульд зааснаар нэр дэвшүүлэх ажиллагаа сонгууль зарласнаас хойш 10 хоногийн дараа эхэлж 7 хоногийн хугацаанд дуусах бөгөөд нэр дэвшүүлсэн нам, эвсэл нь нэр дэвшүүлэх ажиллагаа эхэлсэн өдрөөс хойш 5 хоногийн дотор нэр дэвшигчээ бүртгүүлэхээр тойргийн хороонд холбогдох баримт бичгээ ирүүлэх ба тойргийн хороо тэдгээрийг хүлээн авснаас хойш 4 хоногийн дотор нэр дэвшигчээр бүртгэх эсэх тухай асуудлыг шийдвэрлэхээр хуульчлагдсан байна.

Үүнээс үзэхэд нам, эвслээс нэр дэвшигч тодроогүй байхад нэр дэвшүүлсэн нам, эвсэл нь нэр дэвшигч тус бүр дээр сонгуулийн зардлын данс нээлгэх боломжгүй байна.

Иймд Монгол Улсын Их Хурлын сонгуулийн тухай хуулийн зүйл, заалтыг нэр мөр зөв ойлгох, дагаж мөрдөх, хэрэгжүүлэх шаардлагатай байгааг харгалзан Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн төслийг санаачлан боловсрууллаа. Төсөлд нам, эвслээс нэр дэвшигч тус бүрийг сонгуулийн зардлын данстай холбогдсон Монгол Улсын Их Хурлын сонгуулийн тухай хуулийн 40.1 дэх хэсгийн заалтыг 2012 оны 1 дүгээр сарын 1-ний өдрөөс эхлэн дагаж мөрдөхөөр заалаа.

Түүнчлэн Монгол Улсын Их Хурлын сонгуулийн тухай хуулийн 40.6-д заасан нам, эвслээс нэр дэвшигчийн сонгуулийн зардлыг мөн хуулийн 42.5-д заасан нам, эвслийн сонгуулийн зардлын дансаар дамжуулан санхүүжүүлэхээр тусгасан болно.

Анхаарал тавьсанд баярлалаа.

Д.Лүндээжанцан: - Хууль санаачлагчаас асуух асуулттай гишүүд асуултаа асууя. Алга байна. Хугацаа нь өнгөрчихсөн учраас ингэж зохицуулахаас аргагүй болоод байна.

Одоо Байнгын хорооны санал дүгнэлтийг сонсоё. Төрийн байгуулалтын байнгын хорооны санал дүгнэлтийг УИХ-ын гишүүн Ж.Гүррагчаа танилцуулна. Гүррагчаа гишүүнийг индэрт урьж байна.


Ж.Гүррагчаа: - Улсын Их Хурлын дарга, эрхэм гишүүд ээ,


Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн төслийг Улсын Их Хурлын гишүүн Д.Туяа, Баярцогт нар санаачлан боловсруулж өргөн мэдүүлсэн билээ.


Монгол Улсын Их Хурлын сонгуулийн тухай хуулийн 40.1 дэх хэсгийн заалтыг 2012 оны 1 дүгээр сарын 1-ний өдрөөс эхлэн дагаж мөрдөх; мөн хуулийн 40.6-д заасан нам, эвслээс нэр дэвшигчийн сонгуулийн зардлыг нам, эвслийн сонгуулийн зардлын дансаар дамжуулан санхүүжүүлж байхаар хуулийн төслөө хууль санаачлагч боловсруулсан байна.  


Дээрх хуулийн төслийг Төрийн байгуулалтын байнгын хороо 2008 оны 5 дугаар сарын 22-ний өдрийн хуралдаанаараа хэлэлцсэн бөгөөд оролцсон гишүүд санал нэгтэй дэмжиж Улсын Их Хурлын нэгдсэн хуралдаанаар хэлэлцүүлэх нь зүйтэй гэж үзэв.


Улсын Их Хурлын эрхэм гишүүд ээ, Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн төслийн хэлэлцэх эсэх асуудлаар гаргасан Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.
Д.Лүндээжанцан: - Гүррагчаа гишүүнд баярлалаа.Байнгын хорооны санал дүгнэлтээс асуух гишүүн байна уу? алга байна. Үг хэлэх гишүүд байвал үг хэлье, алга байна. Ингээд санал хураалт явуулъя. Хуулийн төслийг хэлэлцэх эсэх асуудлаар санал хураая.

Байнгын хорооны саналаар Монгол Улсын Их Хурлын сонгуулийн тухай хуулийг дагаж мөрдөх журмын тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулъя.

Санал хураалтад 41 гишүүн оролцож, зөвшөөрсөн 36, татгалзсан 5, 87.8 хувийн саналаар Сонгуулийн хуулийг дагаж мөрдөх журмын тухай хуулийг хэлэлцэх нь зүйтэй гэж үзлээ. 

Ингээд Төрийн байгуулалтын байнгын хороонд хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.

Уг асуудлыг 17 цаг 35 минутанд хэлэлцэж дуусав.

Арван дөрөв.Үндсэн хуулийн цэцийн гишүүнд олгох албан ажлын онцгой нөхцөлийн нэмэгдлийн хэмжээг шинэчлэн тогтоох тухай тогтоолын төсөл /анхны хэлэлцүүлэг/

Д.Лүндээжанцан: -  Үндсэн хуулийн цэцийн гишүүнд олгох албан ажлын онцгой нөхцөлийн нэмэгдлийн хэмжээг шинэчлэн тогтоох тухай тогтоолын төслийн анхны хэлэлцүүлгийг явуулъя. Хууль зүйн байнгын хорооны санал дүгнэлтийг танилцуулъя. Санал, дүгнэлтийг УИХ-ын гишүүн Мөнх-Оргил танилцуулна. Мөнх-Оргил гишүүнийг индэрт урьж байна.


Ц.Мөнх-Оргил: - Улсын Их Хурлын дарга, эрхэм гишүүд ээ,


Хууль зүйн байнгын хороо 2008 оны 5 дугаар сарын 22-ны өдрийн  хуралдаанаараа Монгол Улсын Засгийн газраас өргөн мэдүүлсэн “Үндсэн хуулийн цэцийн гишүүнд олгох албан ажлын онцгой нөхцөлийн нэмэгдлийн хэмжээг шинэчлэн тогтоох тухай” тогтоолын төслийн анхны хэлэлцүүлгийг явууллаа.


Хэлэлцүүлгийн явцад Улсын Их Хурлын гишүүн Гончигдоржоос “тогтоолын төслийг чуулганы хуралдааны анхны хэлэлцүүлгээр батлуулъя” гэсэн горимын санал гаргасныг хуралдаанд оролцсон гишүүдийн олонхийн саналаар дэмжсэн болно.
“Үндсэн хуулийн цэцийн гишүүнд олгох албан ажлын онцгой нөхцөлийн нэмэгдлийн хэмжээг шинэчлэн тогтоох тухай” тогтоолын төслийн талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.

Д.Лүндээжанцан: - Мөнх-Оргил гишүүнд баярлалаа. Одоо Байнгын хорооны дүгнэлттэй холбогдуулж асуулт асуух гишүүд асуултаа асууя. Алга байна. 

Ингээд байнгын хорооноос анхны хэлэлцүүлгээр батлах горимын санал гаргасан байна. Анхны хэлэлцүүлгээр батлах горимын саналыг дэмжье гэсэн томъёоллоор санал хураалт явуулъя.

Санал хураалтад 40 гишүүн оролцож, зөвшөөрсөн 31, татгалзсан 9, 77.5 хувийн саналаар анхны хэлэлцүүлгээр батлах горимын санал дэмжигдлээ.

Иймд “Үндсэн хуулийн цэцийн гишүүнд олгох албан ажлын онцгой нөхцөлийн нэмэгдлийн хэмжээг шинэчлэн тогтоох тухай” тогтоолыг баталъя гэсэн санал хураалт явуулъя.

Санал хураалтад 41 гишүүн оролцож, зөвшөөрсөн 34, татгалзсан 7, 82.9 хувийн саналаар “Үндсэн хуулийн цэцийн гишүүнд олгох албан ажлын онцгой нөхцөлийн нэмэгдлийн хэмжээг шинэчлэн тогтоох тухай” УИХ-ын тогтоол батлагдлаа /17.37 цагт/.

Уг асуудлыг 17 цаг 37 минутанд хэлэлцэж дуусав.

Арван тав.Хот байгуулалтын тухай хуулийн шинэчилсэн

 найруулгын төсөл /хэлэлцэх эсэх/

Д.Лүндээжанцан: -  Дараагийн хэлэлцэх асуудалдаа оръё. Одоо Хот байгуулалтын тухай хуулийн шинэчилсэн найруулгын төслийг хэлэлцье. Хууль санаачлагчийн илтгэлийг УИХ-ын гишүүн Ганхуяг танилцуулна. Ганхуяг гишүүнийг индэрт урьж байна.

Д.Ганхуяг: - УИХ-ын дарга, эрхэм гишүүд ээ,

Монгол Улсын Засгийн газраас 2007 онд өргөн мэдүүлсэн Хот байгуулалтын тухай хуулийн шинэчилсэн найруулгын төслийг УИХ-ын чуулганаар хэлэлцээд боловсруулалтын шаардлага хангаагүй гэсэн үндэслэлээр Засгийн газарт буцаасан билээ. 

Гэвч одоогийн хүчин төгөлдөр мөрдөж байгаа хуулийн зохицуулалтаар хот байгуулалтын баримт бичигт тавигдах шаардлага, хэт ерөнхий, хот байгуулалтын үйл ажиллагааг хэрэгжүүлэх зохицуулах субъектүүдийн гүйцэтгэх үүрэг, эдлэх эрх, хүлээх хариуцлага болон хяналтын зааг ялгаа тодорхой бус, барилгажилтын үйл ажиллагаа, хот төлөвлөлтийн үйл ажиллагаанаасаа хурдацтай явагдаж байгаа зэргээс шалтгаалан ихээхэн зөрчил гарч дээрх асуудлыг цаг алдалгүй шийдвэрлэх, түүнчлэн хот төлөвлөлтийг үйл ажиллагааны ил тод байдлыг  хангах нь тулгамдсан асуудлын нэг болсон байна. 

Дээрх нөхцөл байдлыг харгалзан УИХ-ын 13 гишүүний санаачлан дахин боловсруулж өргөн мэдүүлсэн Хот байгуулалтын тухай хуулийн шинэчилсэн найруулгын төслийг хэлэлцэх эсэх асуудлыг Эдийн засгийн байнгын хороо 2008 оны 4 дүгээр сарын 16-ны өдрийн хуралдаанаараа хэлэлцсэн бөгөөд уг төслийг чуулганаар хэлэлцүүлэхийг хуралдаанд оролцсон гишүүд бүгд дэмжсэн болно.

УИХ-ын эрхэм гишүүд ээ, Хот байгуулалтын тухай хуулийн шинэчилсэн найруулгын төслийн хэлэлцэх эсэх асуудлаар гаргасан тус байнгын хорооны санал дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан: - Хууль санаачлагчаас асуух асуулттай гишүүд. Маш их засвар ороод тэгээд эргэж буцаад тэгээд жин тан болгоод буцаагаад өргөн барьж байгаа байхгүй юу, манай гишүүд, маш их ажилласан.  Ингээд асуулттай гишүүн алга байна. Асуулт тасаллаа. Одоо байнгын хорооны дүгнэлтийг сонсоё. Уг хуулийн төслийн талаар Эдийн засгийн байнгын хорооны санал, дүгнэлтийг УИХ-ын гишүүн Баярсайхан танилцуулна.

Ганхуяг дарга танилцуулгаа дахин хий. 

Д.Ганхуяг: - Уг нь дүгнэлтийг Мөнхтуяа гишүүн унших ёстой байсан юм. Гэв гэнэтхэн дүгнэлт гэхээр нь ингэлээ шүү дээ. Хот байгуулалтын тухай хуулийн шинэчилсэн найруулгын төслийн тухай.

Монгол Улсын Их Хурлын 2005 оны 26 дугаар тогтоолоор батлагдсан Монгол Улсын хууль тогтоомжийг 2008 он хүртэл боловсронгуй болгох үндсэн чиглэлд Хот байгуулалтын тухай хуульд өөрчлөлт оруулахаар тусгагдаж Монгол Улсын Их Хурал 2008 оны 1 сард хэлэлцэх явцад хуулийн шинэчилсэн найруулгын төслийн талаархи 90 гаруй зарчмын зөрүүтэй санал гарч боловсруулалтын шаардлага хангаагүй гэж үзсэний дагуу хуулийн төслийг чанаржуулах зохих журмын дагуу найруулж боловсруулав.

Хот байгуулалтын тухай хуулийг 1998 оны 10 дугаар сарын 29-ний өдөр батлан мөрдүүлснээр манай улсад хот байгуулалтын асуудалтай холбоотой бүхий л харилцааг зохицуулах эрх зүйн үндэс бий болсон боловч хот байгуулалтын баримт бичигт тавигдах шаардлага, хот байгуулалтын үйл ажиллагааг хэрэгжүүлэх, зохицуулах субъектүүдийн гүйцэтгэх үүрэг, эдлэх эрх, хүлээх хариуцлага, хяналтын ажиллагаа, зааг ялгаа тодорхой бус байгаагаас хот байгуулалт, барилгажилтын үйл ажиллагаанд ихээхэн зөрчил гарч байна.

Одоогийн мөрдөгдөж байгаа хууль нь нийт 4 бүлэг, 16 зүйл ангитай байсныг шинэчлэн найруулсан хуулийн төсөл нь 7 бүлэг, 26 зүйлтэй болгож, уг хуулийн төсөлд дараахь зарчмын асуудлуудыг тусгаж боловсруулсан болно. Үүнд:

Монгол Улс дахь хот байгуулалт төлөвлөлтийн үндсэн зарчмуудыг олон улсын жишигт нийцүүлэх, шинээр хэрэглэж буй нэр томъёог нийтэд ойлгомжтой болгож тайлбарлан хуульчлах, улсын нийслэл хотын хөгжлийн ерөнхий төлөвлөгөөг хуульчлан хэрэгжүүлэх үүднээс Монгол Улсын Их Хурлаар батлуулж байх, аймаг нийслэлд төрөөс хот байгуулалтын талаар баримталж буй бодлогыг хэрэгжүүлэх, орон нутгийн хот байгуулалтын үйл ажиллагааг зохицуулах, хот байгуулалт, барилга захиалагчийн алба, ерөнхий архитектурын эрх үүргийг тодорхойлж өгөх. 

Хот төлөвлөлтийн үндсэн зарчмуудыг тогтоож, хот тосгоны ерөнхий төлөвлөгөөг хэсэгчилсэн ерөнхий төлөвлөгөөг холбогдох норм, дүрэм, журамд нийцүүлэн боловсруулах, хот тосгоны үүргийн зориулалтаар бүсчлэн хөгжүүлэх, хот хороолол, бичил хорооллыг төлөвлөх, батлагдсан хэсэгчилсэн ерөнхий төлөвлөгөөний дагуу хот тосгоны тодорхой хугацаагаар хөгжүүлэх арга хэмжээний төлөвлөгөө боловсруулж хэрэгжүүлэх, хяналт тавих, хот байгуулалтад оролцогч байгууллага, аж ахуйн нэгж иргэний үүрэг хариуцлагыг тодорхой болгох, хот тосгоны эдэлбэр газрыг зохистой ашиглах үүднээс хуулийн төслийн 17-гийн 3 дугаар заалтад хот тосгоны эдэлбэр газарт барилга байгууламж барих, ашиглах, газар доорхи болон дээрх орон зайг ашиглах эрх зүйн горим дэглэмийг тодорхойлохоор тусгах тухай заалт тусгах, шинэ хороолол, бичил хорооллын төлөв байгуулах талаар шинээр зүйл заалт оруулах, хот, тосгоны батлагдсан ерөнхий төлөвлөгөөний дагуу хэрэгжүүлэх асуудлыг хуулийн төсөлд 22.1.5-д холбогдох байгууллагаар хянагдаж баталгаажсан төв суурин газрын хэсэгчилсэн ерөнхий төлөвлөгөө болон барилга байгууламжийн ерөнхий төлөвлөгөө хэрэгжүүлэх явцад тэдгээрийг зөрчих, дур мэдэн зөвшөөрөлгүй өөрчлөх гэсэн заалтыг нэмэх, хот тосгоны газрыг хөгжүүлэх ерөнхий төлөвлөгөө, хэсэгчилсэн ерөнхий төлөвлөгөө боловсруулах явцад хот байгуулалтын үйл ажиллагааг хязгаарлах үүднээс хуулийн төслийн 22-т аймаг, нийслэлийн иргэдийн төлөөлөгчдийн хурлын шийдвэрээр хотын хөгжлийн ерөнхий төлөвлөгөөг боловсруулах шийдвэрт хамрагдсан тухайн газар нутагт эзэмших, ашиглах эрх олгох болон хот байгуулалтын бусад үйл ажиллагаа явуулахыг тодорхой түр хугацаагаар зогсооно гэж өөрчлөлт оруулах.

Хот байгуулалтын кадастр болон хот байгуулалт, зураг төслийн баримт бичиг боловсруулах, тэдгээрийн хэрэгжүүлэх үйл ажиллагааг зайлшгүй шаардлагатай мэдээлэл бүхий хот байгуулалтын улсын нэгдсэн сан бий болгож, хяналт шинжилгээ, үнэлгээ, хот байгуулалтын кадастр эрхлэх талаар тодорхой тусгах. Хууль тогтоомж зөрчигчдөд хүлээлгэх хариуцлагыг өндөржүүлэх чиглэлийг тусган Хот байгуулалтын тухай хуулийн шинэчилсэн найруулгын төслийг боловсрууллаа.

Энэ Хот байгуулалтын тухай хуулийн хэлэлцэх эсэх асуудлыг шийдчих юм бол анхны хэлэлцүүлгээр бараг зарчмын зөрүүтэй санал гарахгүй гэж ойлгож байгаа, учир нь 2007 оны намрын чуулганаар Хот байгуулалтын тухай хууль дээр ажлын хэсэг байгуулж манай Дамиран гишүүн, Мөнхтуяа гишүүн, хэсэг гишүүд маш сайн ажилласан, мөн гүйцэтгэх засаглалын, Барилга, хот байгуулалтын яамны хүмүүс хамтарч нэгдсэн саналд хүрч сайн ажиллаж чадсан. Өнөөдөр иргэн бүрт газар өмчлөх тухай хууль батлагдаж байна, энэ бол цогц арга хэмжээ болох юм байгаа юм. Тийм учраас эхний хэлэлцүүлгээр нь батлах бүрэн боломжтой гэж ингэж ойлгож байна. Анхаарал тавьсанд баярлалаа.

Д.Лүндээжанцан: - Илтгэлтэй холбогдуулан асуух асуулт байхгүй, түрүүнд тасалчихсан. Одоо Эдийн засгийн байнгын хорооны санал, дүгнэлтийг сонсоё. Санал, дүгнэлтийг УИХ-ын гишүүн Баярсайхан гишүүн танилцуулна.

Ц.Баярсайхан:  - Улсын Их Хурлын дарга, эрхэм гишүүд ээ,

Монгол Улсын Засгийн газраас 2007 онд өргөн мэдүүлсэн Хот байгуулалтын тухай хуулийн шинэчилсэн найруулгын төслийг УИХ-ын чуулганаар хэлэлцээд боловсруулалтын шаардлага хангаагүй гэсэн үндэслэлээр Засгийн газарт буцаасан билээ. 

Гэвч одоогийн хүчин төгөлдөр мөрдөж байгаа хуулийн зохицуулалтаар хот байгуулалтын баримт бичигт тавигдах шаардлага, хэт ерөнхий, хот байгуулалтын үйл ажиллагааг хэрэгжүүлэх зохицуулах субъектүүдийн гүйцэтгэх үүрэг, эдлэх эрх, хүлээх хариуцлага болон хяналтын зааг ялгаа тодорхой бус, барилгажилтын үйл ажиллагаа, хот төлөвлөлтийн үйл ажиллагаанаасаа хурдацтай явагдаж байгаа зэргээс шалтгаалан ихээхэн зөрчил гарч дээрх асуудлыг цаг алдалгүй шийдвэрлэх, түүнчлэн хот төлөвлөлтийг үйл ажиллагааны ил тод байдлыг  хангах нь тулгамдсан асуудлын нэг болсоор байна. 

Ийм нөхцөл байдлыг харгалзан УИХ-ын гишүүн Ганхуяг нарын 13 гишүүний санаачлан дахин боловсруулж өргөн мэдүүлсэн Хот байгуулалтын тухай хуулийн шинэчилсэн найруулгын төслийг хэлэлцэх эсэх асуудлыг Эдийн засгийн байнгын хороо 2008 оны 4 сарын 16-ны өдрийн хуралдаанаараа хэлэлцсэн бөгөөд уг төслийг чуулганаар хэлэлцүүлэхийг хуралдаанд оролцсон гишүүд бүгд дэмжсэн болно.

УИХ-ын эрхэм гишүүд ээ, Хот байгуулалтын тухай хуулийн шинэчилсэн найруулгын төслийн хэлэлцэх эсэх асуудлаар гаргасан тус байнгын хорооны санал дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Лүндээжанцан: - Баяр сайхан гишүүнд баярлалаа. Байнгын хорооны дүгнэлтээс асуух асуулттай гишүүн байна уу? алга байна.Үг хэлэх гишүүн алга байна. 

Одоо хуулийн төслийг хэлэлцэх эсэх асуудлаар санал хураая. Байнгын хорооны саналаар Хот байгуулалтын тухай хуулийн шинэчилсэн найруулгын төслийг хэлэлцэх нь зүйтэй гэсэн саналын томъёоллоор санал хураалт явуулъя.

Санал хураалтад 41 гишүүн оролцож, зөвшөөрсөн 33, татгалзсан 8, 80.5 хувийн саналаар хэлэлцэх нь зүйтэй гэж үзлээ. 

Хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Уг асуудлыг 17 цаг 45 минутанд хэлэлцэж дуусав.

Арван зургаа.Концессийн тухай хуулийн төсөл /хэлэлцэх эсэх/

Д.Лүндээжанцан: - Одоо Концессийн тухай хуулийн төслийг хэлэлцье. Хууль санаачлагчийн илтгэлийг Хууль зүй, дотоод хэргийн сайд Мөнх-Оргил танилцуулна. Мөнх-Оргил сайдыг индэрт урьж байна.

Ц.МөнхОргил: - УИХ-ын дарга, эрхэм гишүүд ээ,

Дэлхийн улс орнууд дэд бүтцийн салбар дахь хувийн хэвшлийн оролцоог дэмжих, энэ салбарт өрсөлдөөнийг бий болгох, технологийн дэвшилтэт ололтыг шуурхай нэвтрүүлэх, нийтэд үзүүлэх үйлчилгээний чанарыг сайжруулах нөхцөл боломжийг бүрдүүлэх зорилгоор төрийн болон орон нутгийн өмчид байгаа эд хөрөнгийг концессоор эзэмшүүлж ашиглуулж байна. 

Концесс нь төрийн болон орон нутгийн өмчийн эд хөрөнгийг эзэмшиж ашиглах, түүнээс бий болсон ашиг үр шимийг хүртэхтэй холбогдуулан хөрөнгө оруулагчдад төрөөс үзүүлэх онцгой эрх юм. Уг эрхийг олж авсан хөрөнгө оруулагч нь төрийн болон орон нутгийн өмчийн эд хөрөнгийг гэрээний үндсэн дээр эзэмшиж ашигладаг бөгөөд энэ хугацаандаа тухайн эд хөрөнгийг засан сайжруулах, технологийн шинэчлэл хийх, уг хөрөнгөөр нийтэд үзүүлэх үйлчилгээний чанар, хүртээмжийг сайжруулах зэрэг нийтлэг үүрэг хүлээдэг байна.

Манай улсын хувьд одоо ашиглаж байгаа дэд бүтцийг засан сайжруулах, тэдгээрийн эдийн засгийн үр ашгийг нь дээшлүүлэх, хэрэглэгчид үзүүлэх үйлчилгээний чанар, хүртээмжийг сайжруулах, мөн дулаан цахилгаан, орон сууц, зам тээврийн дэд бүтцийг шинээр барьж байгуулах ажилд  хувийн хэвшлийн оролцоог дэмжих, тэдгээрийн хөрөнгө оруулалтыг татах шаардлагатай байгаа бөгөөд Концессийн тухай хуулийн төсөл, уг харилцааны эрх зүйн үндсийг тодорхойлж, төрөөс концессийн талаар нэгдсэн бодлого баримтлахад чухал ач холбогдолтой гэж үзэж байна.

Энэ хуулиар концессоор эзэмшүүлж ашиглуулж болох төрийн болон орон нутгийн өмчийн эд хөрөнгийн төрлийг тогтоох бөгөөд тодорхой эд хөрөнгийг эзэмшүүлж ашиглуулах, шийдвэр гаргах, хөрөнгө оруулагчийг сонгон шалгаруулах ажлыг зохион байгуулах, концессийн эрх олж авсан этгээдтэй гэрээ байгуулах, тэдгээрийг урамшуулах, баталгаагаар хангах, талуудын хооронд үүссэн маргааныг шийдвэрлэх журам зэрэгтэй холбогдсон харилцааг зохицуулна.

Хуулийн төсөлтэй холбогдуулан Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслийг мөн боловсруулсан байна. Асуудлыг хэлэлцэн шийдвэрлэж өгөхийг хүсье.

Д.Лүндээжанцан: - Хууль санаачлагчдаас асуух асуулттай гишүүд асуултаа асууя. Алга байна. Байнгын хорооны санал дүгнэлтийг сонсоё. Эдийн засгийн байнгын хорооны санал дүгнэлтийг УИХ-ын гишүүн Одхүү танилцуулна. Одхүү гишүүнийг индэрт урьж байна.

Д.Одхүү: - Улсын Их Хурлын дарга, эрхэм гишүүд ээ,


Монгол Улсын Засгийн газраас Концессийн тухай хуулийн төслийг санаачлан боловсруулж 2008 оны 5 дугаар сарын 7-ны өдөр Улсын Их Хуралд өргөн мэдүүлсэн билээ.


Төрийн болон орон нутгийн өмчийн тухай хуулийн 27.1-д “Төрийн өмчийн эд хөрөнгийг эрх бүхий байгууллагын шийдвэрээр концессийн гэрээгээр эзэмшүүлж, ашиглуулж болно.”, Гадаадын хөрөнгө оруулалтын тухай хуулийн 6.4-т “Концессийн гэрээ байгуулах хэлбэрээр гадаадын хөрөнгө оруулалтыг хэрэгжүүлж болох”-оор тус тус заасныг үндэслэн энэхүү хуулийн төслийг санаачлан боловсруулжээ. 

Дэд бүтцийн салбарт Мянганы зам, 40000 айлын орон сууц зэрэг томоохон төсөл, хөтөлбөр хэрэгжүүлж байгаа боловч тэдгээрийг зөвхөн төрөөс санхүүжүүлэх нь төслийн хэрэгжилтийг удаашруулах сөрөг үр дагавартай тул тэдгээрийн тодорхой хэсгийг концессийн гэрээний дагуу хэрэгжүүлэх боломжийг хувийн хэвшлийн хөрөнгө оруулагчдад олгох шаардлага байгаа бөгөөд ялангуяа бүтээн байгуулалтын салбар тухайлбал, эрчим хүч, замын салбарт технологийн шинэчлэл хийх замаар төрийн болон орон нутгийн өмчийн хөрөнгийг концессоор эзэмшүүлэх, ашиглахтай холбогдсон харилцааг зохицуулах шаардлага гарсан гэж төсөл санаачлагч үзсэн байна. 

УИХ-ын Эдийн засгийн байнгын хорооны 2008 оны 5 дугаар сарын 20-ны өдрийн хуралдаанаар хуулийн төслийн хэлэлцэх эсэх асуудлыг хэлэлцсэн бөгөөд хуралдаанд оролцсон УИХ-ын гишүүн Л.Пүрэвдорж, Л.Гантөмөр, Н.Батбаяр нар хуулийн төслийг энэ хаврын чуулганаар хэлэлцэж амжихгүй, шинэ УИХ-ын намрын чуулганаас хэлэлцэгдэж дуусаагүй төслүүдийг санаачлагчид нь буцаадаг тул Засгийн газар хуулийн төслөө татаж авах нь зүйтэй, УИХ-ын гишүүн Д.Ганхуяг өнөөгийн эргэн төлөгдөх нөхцөлтэйгээр шийдвэрлэгдэж байгаа бүтээн байгуулалтын ажлын эрх зүйн орчинг тодорхой болгосноор иргэдийн ая тухтай ажиллаж, амьдрахад шаардагдах дэд бүтцийг улсын төсвийн хөрөнгө оруулалтыг хүлээлгүйгээр бий болгох, энэ хэлбэрээр хэрэгжиж буй төслүүдтэй холбогдон гарч буй маргааныг шийдвэрлэх эрх зүйн орчинг бий болгох, хөрөнгө оруулалтын эдийн засгийн үр ашиг болон бүтээн байгуулалтын ажлын чанарыг дээшлүүлэх, дэвшилтэт технологийг нэвтрүүлэх, төр, хувийн хэвшлийн хамтын ажиллагааг дэмжих, бүтээн байгуулалтын ажилд шаардагдах үндсэн материалын үнийн өсөлтийг болон мөнгөний ханшны өөрчлөлтийг хэрхэн тооцох, дунд, урт хугацаанд улсын төсвийн ачааллыг зохистой байлгах зэрэг амин чухал шаардлагатай хуулийн төсөл тул хэлэлцэх нь зүйтэй. 

Уг хуулийн төсөл маш чанартай боловсрогдсон тул хэлэлцэх эсэхийг нь хурдан шийдээд энэ чуулганы хугацаанд баталчих юм бол Монгол Улсын эдийн засагт, иргэдийн амьжиргааг дээшлүүлэхэд томоохон алхам болно, УИХ-ын гишүүн Р.Буд хуулийн төслийг хэлэлцэх нь зүйтэй гэсэн саналуудыг гаргаж байлаа.

Хуулийн төслийг хэлэлцье гэсэн томъёоллоор санал хураахад тус Байнгын хорооны хуралдаанд оролцсон Улсын Их Хурлын гишүүдийн олонхи нь дэмжсэн болно.

УИХ-ын эрхэм гишүүд ээ, Концессийн тухай хуулийн төслийг хэлэлцэх эсэх асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.

Д.Лүндээжанцан: - Байнгын хорооны санал дүгнэлтээс асуух асуулттай гишүүд байна уу? Алга байна. Үг хэлэх гишүүн байна уу? Алга байна. Ингээд би Байнгын хорооны саналаар санал хураалт явуулъя.

Байнгын хороо Концессийн тухай хуулийг хэлэлцэх асуудлаар хэлэлцэх нь зүйтэй гэсэн санал гаргасан байна. Ийм учраас Байнгын хорооны саналаар уг хуулийг хэлэлцье гэсэн томъёоллоор санал хураалт явуулъя.

Санал хураалтад 42 гишүүн оролцож, зөвшөөрсөн 25, татгалзсан 17, 59.5 хувийн саналаар Концессийн тухай хуулийг хэлэлцэх нь зүйтэй гэж үзлээ. 

Ингээд уг хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. 

Өнөөдрийн чуулганы хуралдаанаар хэлэлцүүлэхээр төлөвлөсөн асуудал дууссан. Гэлээ гэхдээ ийм байна, гишүүдээ. Ашигт малтмалын тухай хуулийн ажлын хэсэг одоо хуралдана. Өөр зам байхгүй. Батбаяр даргад би хоёр гурав дахь удаагаа анхааруулж байна, ажлын хэсэгт ахлагч. Хэрвээ ажлын хэсгийн ахлагч цаг товлохгүй бол гишүүд нь цуглаад хуралд. Өөр зам байхгүй. Ийм учраас Эдийн засгийн байнгын хороо маргааш 9.30-аас хуралдана, 12.00 цагаас чуулганыг зарлаж байна. Тэр болтол Ашигт малтмалын ажлын хэсэг асуудал оруулмаар байна. Өнөөдөр хуралдмаар байна. Мөн Төрийн байгуулалтын байнгын хороо 9.30-аас хуралдана. Тэгээд нэгдсэн чуулганаа 12.00 цагаас эхлүүлье. 11.00 цагаас нэгдсэн чуулганаа эхлүүлье. Ямар ч байсан ажлын хэсэг өнөө орой цугла. 

 
Занданшатар гишүүн ээ, та ажлын хэсгийн гишүүн юм байна лээ шүү дээ. Хүмүүс шаардаад байна шүү дээ, нэг тийш нь шийд гээд. Тийм учраас Занданшатар гишүүн, Пүрэвдорж, Очирхүү, Мөнх-Оргил, Эрдэнэсүрэн, Батбаяр, Баярцогт, Баярсайхан, З.Энхболд гишүүд ингээд байнга ажлын хэсэгт орсон гишүүд өнөөдөр цуглаж хуралд гэдгийг би албан ёсоор протоколд тэмдэглүүлж хэлж байна.

Энэ өдрийн хуралдаан 17 цаг 55 минутад өндөрлөв.


Соронзон хальснаас хянаж буулгасан: 

